
ᑲᑎᒪᔨᖏᑦ 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᐅᑐᐱᕆ 23, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᐊᖓᔪᖅᑳᖅ 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐋᑕᒻ 

ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐃᒥᓕᐊᓐᓄ ᕿᓐᖑᖅ, ᐹᓪ 

ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅ ᑕᐅᑐᓐᖏ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ? 

 

>>ᑐᒃᓯᐊᖅᑐᑦ 

 

ᖁᔭᓐᓇᒦᒃ, ᒥᔅ ᑕᐅᑐᓐᖏ. ᓯᕗᓕᖅᑎ, ᒥᓂᔅᑕᐃᑦ, 

ᒪᓕᒐᓕᐅᖅᑏᑦ ᐅᓐᓄᓴᒃᑯᑦ ᓄᓇᕗᑦᒥᐅᑦ, 

ᓇᓂᑐᐃᓐᓇᖅ ᑐᓵᔪᑦ ᑕᐅᑐᒃᑐᑦ ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ. ᒪᓕᒐᓕᐅᕐᕕᖕᒧᑦ ᐱᒋᐊᓕᖅᑎᓪᓗᑕ 

ᐅᑭᐊᒃᓵᒥ ᑲᑎᒪᓂᕆᓂᐊᖅᑕᑦᑎᓐᓂ 

ᑕᒪᔅᓯᑦᑎᐊᒻᒪᕆᒃ ᑐᓐᖓᓱᖁᕙᔅᓯ ᐅᕙᓃᑦᑐᑦ 

ᒪᓕᒐᓕᐅᖅᑏᑦ ᑕᒪᐃᑕ. 

 

ᐱᔾᔪᑎᒋᓪᓗᒍ ᖃᖓᑕᓲᑦ ᐊᐅᓚᓂᖏᑕ 

ᐃᓗᐊᓐᖏᓕᐅᕐᓂᖏᓐᓄᑦ ᒪᓕᐅᒐᓕᐅᖅᑎᐅᔪᑦ 

ᐅᑯᓄᖓ ᓇᑦᓯᓕᖕᒧᑦ, ᐅᖅᓱᖅᑑᒧᑦ, ᐊᐃᕕᓕᖕᒧᓪᓗ 

ᐅᕙᓃᑦᑐᓐᓇᓐᖏᑲᐃᓐᓇᕐᒪᑕ ᓂᕆᐅᒃᑲᓗᐊᖅᑐᒍᑦ 

ᕿᑎᖅᑰᒥᒃ ᐅᕙᓃᓕᕈᓐᓇᕐᓂᐊᖁᓪᓗᑎᒍ 

ᐊᒻᒪᑦᑕᐅᖅ ᑕᐃᒪᓐᓇ ᓱᓕ ᖃᖓᑕᓲᓕᕆᓂᕐᒧᑦ 

ᐱᔾᔪᑎᒋᓪᓗᒍ ᒪᓕᒐᓕᐅᖅᑎ ᐸᖕᓂᖅᑑᒧᑦ 

ᐅᕙᓃᑦᑐᓐᓇᖏᒻᒥᖕᒪᑦ ᐅᓪᓗᒥ. ᓂᕆᐅᒃᑲᓗᐊᖅᑐᒍᑦ 

ᖃᐅᒃᐸᑦ ᐃᓚᒋᔪᓐᓇᖅᓯᓂᐊᕋᑦᑎᒍ. ᐊᒻᒪᓗ 

ᒪᓕᒐᓕᐅᖅᑎ ᖃᒪᓂᑦᑐᐊᒧᑦ ᐅᕙᓃᑦᑐᓐᓇᖏᒻᒪᑦ 

ᐱᔾᔪᑎᒋᓪᓗᒍ ᐃᓚᒋᔭᖓᓂᒃ  

ᐋᓐᓂᐊᕕᖕᒦᑦᑐᖃᕐᓂᖓᓄᑦ.  

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᒫᓐᓇ ᑲᔪᓯᒋᐊᖅᐸᓪᓕᐊᖏᓐᓂᑦᑎᓐᓂ 

ᑲᑎᒪᔾᔪᑎᒃᓴᑦᑎᓐᓄᑦ ᐅᓇ ᑎᑎᖅᑲᐅᓯᐊᕋ 

ᐅᖃᓕᒫᑲᐃᓐᓇᕐᓂᐊᕋᒃᑯ ᓄᓇᕘᑦ ᑲᒥᓯᓇᖓᓂᑦ 

ᑎᑎᖅᑲᐅᓯᐊᕋ. ᐃᒪᐃᓕᖓᔪᖅ: 

 

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒃᑲᐃᔪᒪᔪᖓ 

ᐊᑐᓕᖁᔭᓕᐅᕈᒪᓪᓗᖓᓗ ᓄᓇᕗᑦ 

ᒪᓕᒐᓕᐅᕐᕕᐊᓄᑦ ᐊᑐᓕᖁᔭᓕᐅᕈᒪᓪᓗᖓ ᐅᓇ 

ᐊᓂᒍᖅᑎᑕᐅᖁᓪᓗᒍ. ᑐᒡᓕᐊᓂ 

ᑲᑎᒪᕐᔪᐊᖅᑎᓪᓗᒋᑦ ᑕᓪᓕᒪᖓᓐᓂᑦ ᒪᓕᒐᓕᐅᖅᑏᑦ:  

 

 ᒪᓕᒐᒃᓴᕐᒃ 9, ᑮᓇᐅᔭᓄᑦ ᒪᓕᒐᖅ 1 2019-

2020;  

 

 ᒪᓕᒐᒃᓴᖅ 10 ᑮᓇᐅᔭᑦ ᐃᓚᒋᐊᕈᑏᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖓᑦ, ᓈᓴᐅᑎᓕᒃ 

2, 2018-2019;  

 

 ᒪᓕᒐᒃᓴᒃ 11 ᑮᓇᐅᔭᑦ ᐃᓚᒋᐊᕈᑏᑦ 

(ᐊᐅᓚᔾᔪᑏᑦ ᒪᑭᒪᐅᑏᓪᓗ) ᒪᓕᒐᖓᑦ, 

ᓈᓴᐅᑎᓕᒃ 4, 2017-2018; 

  

ᐃᓚᓐᓈᑦ ᓇᓕ ᑮ ᑯᓱᒐᖅ, ᓄᓇᕗᑦ ᑲᒥᓴᓇᖓᑦ. 

 

(ᑐᓵᔨᒃᑰᖏᑦᑐᖅ) ᑲᔪᓯᓂᐊᕋᑦᑕ. ᑲᑎᒪᔾᔪᑎᒃᓴᕐᒃ 2. 

ᒥᓂᔅᑕᐃᑦ ᐅᖃᐅᓯᖏᑦ. ᒐᕙᒪᒃᑯᓐᓄᑦ 

ᒪᓕᒐᓕᐅᕐᕕᖕᒥ ᓯᕗᒃᑲᖅᑕᖅᑎᖓᑦ ᒥᓂᔅᑕ 

ᓯᐅᑎᐊᐱᒃ. 

 

ᐊᔪᓕᐅᖅᑲᖅᑰᕐᒪᑦ. ᐅᑕᖅᑭᒋᓇᐃᑦ ᒥᓂᔅᑕ 

ᓯᐅᑎᐊᐱᒃ ᐅᑕᖅᑭᐊᓪᓚᒋᑦ. ᑕᐃᒪᖃᐃ. 

ᓇᓃᓕᖅᐱᑕᑭᐊᕐᖓᐃᑦ?  

 

ᑕᑯᒃᓴᐅᕗᖓᖃᐃ? ᒫᓐᓇ ᖃᐅᔨᓴᐅᑎᒐ 

ᐱᑕᖃᕈᓐᓃᕐᒪᑦ.  

 

 

ᒥᓂᔅᑕ ᓯᐅᑎᐊᐲᒃ ᓱᖁᑎᒃᑲᖏᒃᑯᕕᑦ 

ᐊᓯᖕᓄᐊᕆᐊᓚᐅᑲᒡᓚᖓᐃᑦ ᐊᑲᐅᓂᐊᕐᒪᖔᑦ. 

ᒥᓂᔅᑕᐃᑦ ᐅᖃᐅᓯᖏᑦ ᓄᓇᕘᑦ ᓯᕗᓕᖅᑎᖓ,  

ᓯᕗᓕᖅᑎ ᓴᕕᑲᑖᖅ. ᐊᑏᒋᐊᕐᓕᑭᐊᖅ.  

 

ᐆᑮ, ᑕᖃᖅᑰᓕᕋᑦᑕ ᑕᖃᐃᖅᓯᑲᐃᓐᓇᖅᑕᐃᑦ. 

 

>>ᐃᒡᓚᖅᑐᑦ 

 

ᒪᓕᒐᓕᐅᖅᑎᐅᖃᑎᒃᑲ ᒪᒥᐊᓇᖅ. 

ᐃᓗᐊᓐᖏᓕᐅᕈᑎᖃᕋᑖᕋᑦᑕ ᑕᐅᑦᑑᑎᓄᑦ ᐊᒻᒪᓗ 

ᓂᐱᖏᓐᓄᑦ. ᓄᓇᕗᒻᒥᐅᑦ, ᒪᒥᐊᓇᖅ. ᒫᓐᓇ 

ᑲᔪᓯᑦᑎᐊᕈᓐᓇᖅᑰᓕᕋᑦᑕ. 

 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᓚᐅᕐᒥᑕᐃᑦ. 2. ᒥᓂᔅᑕᐃᑦ 

ᐅᖃᐅᓯᖏᑦ. ᒐᕙᒪᒃᑯᑦ ᒪᓕᒐᓕᐅᕐᕕᖕᒥ 

ᓯᕗᒃᑲᖅᑕᖅᑎᖓᑦ, ᒥᓂᔅᑕ ᓯᐅᑎᐊᐱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 065 - 5(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᐅᓐᓄᓴᒃᑯᑦ, 

ᐊᓕᐊᓇᐃᑦ ᑕᕝᕙᓃᒍᓐᓇᓕᕐᒥᒐᑦᑕ. ᐊᒻᒪ ᐃᕝᕕᑦ 

ᓄᓇᓕᐸᐅᔭᖓᓄᑦ, ᓲᖃᐃ ᑐᓐᖓᓱᖁᒋᕙᒃᑲ. 

 

ᐅᖃᖅᑎᑦᓯᔩ, ᒫᓐᓇ ᓂᑯᕕᑉᐳᖓ ᖃᐅᔨᒪᖁᔨᑦᓱᖓ 

ᒪᓕᒐᓕᐅᖅᑎᖃᑎᕗᑦ ᓂᕈᐊᖅᑕᐅᓯᒪᔪᖅ ᓗᐊᓐ 

ᑯᓱᒐᖅ, ᐊᒃᑐᕝᕙ 23 ᐊᒻᒪᓗ ᐊᒃᑑᕝᕙ 24 

ᑕᕝᕙᓂᔾᔮᓐᖏᒻᒪᑦ. ᓲᖃᐃ ᐃᓛᐱᖏᓐᓂᒃ 

ᐃᓗᕕᖅᑐᖃᖅᑎᓪᓗᒍ ᐅᐸᑦᓯᒪᖕᒪᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕᐃ ᐅᖃᐅᓯᖏᑦ. 

ᓄᓇᕗᑦ ᓯᕗᓕᖅᑎᖓ, ᓯᕗᓕᖅᑎ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 066 - 5(2) 

ᐊᐅᐸᔮᖅᑐᒥᒃ ᐅᕕᓂᕈᖅᓯᒪᓂᖅ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᐅᖃᖅᑏ, 

ᐅᓪᓗᒥ ᓇᖏᖅᓯᔪᖓ ᒪᓕᒐᓕᐅᖅᑎᐅᖃᑎᒃᑲ 

ᐊᐅᐸᔮᖓᔪᒥᒃ ᐅᕕᓂᕈᖅᓯᒪᓐᓇᐅᑉ ᐅᓪᓗᕆᖕᒪᒍ. 

ᑖᓐᓇ ᐊᕐᕌᒍᑕᒫᑦ ᐊᑐᖅᑕᐅᖃᑦᑕᖅᑐᑦ ᑕᐃᒃᑯᐊ  

ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᑦ 

ᐊᒃᑐᕐᓂᕐᓗᒃᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. 

ᑕᐃᒃᑯᐊ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᑦ 

ᐃᓚᖏᑦ ᐊᒻᒪᓗ ᓄᓇᓖᑦ. ᓯᑏᕝᕙ 30 ᑕᕝᕙ 

ᐅᓪᓗᕆᑎᑕᐅᓂᐊᖅᑐᖅ.  

 

ᐅᖃᖅᑏ, ᐊᐅᐸᔮᖓᔪᒥᒃ ᐅᕕᓂᕈᖅᓯᒪᓂᕐᒧᑦ 

ᐅᓪᓗᖅ ᐋᖅᑭᒋᐊᕈᒻᒧᑦ ᐃᑲᔪᖅᑑᑕᐅᔪᖅ. ᑕᒪᓐᓇ 

ᐊᒃᓱᐊᓗᒃ ᐱᕐᔪᐊᖑᖕᒪᑦ, ᐊᒃᑐᐃᓂᖃᕐᒪᑦ 

ᑕᐃᒃᑯᓄᖓ 

ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᓄᑦ. 

ᐋᖅᑭᒋᐊᕐᓂᖅ ᑕᒪᓐᓇ ᐊᑐᖅᖢᒍ ᑲᓇᑕᒥᐅᑕᐃᑦ 

ᑐᑭᓯᒃᑲᓐᓂᕐᓂᐊᖅᑐᑦ ᐅᐱᒋᓪᓗᑎᒍᓪᓗ ᑕᒪᓐᓇ 

ᐊᒃᓱᐊᓗᒃ ᐊᓯᔾᔨᖅᑎᑦᑎᓚᐅᖅᓯᒪᖕᒪᑦ ᑲᓇᑕᒥ. 

 

ᑖᓐᓇ ᐅᓪᓗᖃᖅᑎᓪᓗᒍ ᐃᖅᑲᐅᒪᕙᕗᑦ 

ᓄᓇᖃᖅᑳᖅᓯᒪᔪᑦ ᓱᕈᓰᑦ ᐊᖏᕐᕋᒥᓂᒃ 

ᐊᐅᓪᓚᖅᑎᑕᐅᓚᐅᖅᓯᒪᔪᑦ 

ᐃᓕᓐᓂᐊᕆᐊᖅᑎᑕᐅᓪᓗᑎᒡᓗ ᑲᓇᑕᓕᒫᒥ. ᑕᒪᓐᓇ 

ᓱᓕ ᐃᒃᐱᒋᔭᕗᑦ ᓄᓇᕗᒻᒥ ᐃᓄᐃᑦ 

ᐊᒃᑐᖅᑕᐅᓯᒪᖕᒪᑕ ᑕᐃᒪᓐᓇ ᓱᕈᓯᐅᑎᓪᓗᒋᑦ 

ᐱᔭᐅᓚᐅᖅᑎᓪᓗᒋᑦ. 

 

ᐅᖃᖅᑏ, ᑖᓐᓇ ᐅᕕᓂᕈᕐᓇᐅᑉ ᐅᓪᓗᖓ 

ᓵᓐᖓᓂᐊᖅᑐᖅ ᐅᔾᔨᖅᓱᓕᕐᓂᐊᕋᑦᑕ ᓱᕈᓯᓕᒫᑦ 

ᐃᓗᖏᑦ ᐃᓘᓐᓇᖏᑦ ᐃᒃᐱᒋᔭᕆᐊᖃᖅᑕᕗᑦ. 

ᐃᓅᖃᑕᐅᖕᒪᑕ ᐊᒻᒪᓗ ᖃᐅᔨᒪᔭᕆᐊᖃᖅᑐᑦ 

ᓇᒡᓕᒋᔭᐅᒐᒥᒃ ᐃᒃᐱᒋᔭᐅᑦᑎᐊᕐᒪᑕ. ᐊᑏ, 

ᐃᑲᔪᖅᓱᕐᓚᕗᑦ ᑲᔪᖏᖅᓴᕐᓚᕗᓪᓗ.  

 

ᒐᕙᒪᐅᓪᓗᑕ ᐊᑐᖅᖢᒍ ᐃᓅᖃᑎᒌᑦᓯᐊᕐᓂᖅ 

ᓂᕈᐊᖅᖠᖅᓯᒪᔨᕗᑦ ᐃᓅᓯᕗᒻᒥᒃ ᑕᐃᓪᓗᒍ ᑖᒃᑯᐊ 

ᐃᓘᓐᓇᖏᑦ ᓯᕗᓪᓕᐅᔾᔭᐅᓯᒪᔪᑦ ᒪᓕᒐᓕᐅᖅᑎᓄᑦ 

ᓵᓐᖓᓂᐊᖅᑎᓪᓗᑕ ᐋᖅᑭᒃᓱᐃᓂᐊᖅᑎᓪᓗᑕ 

ᒪᓕᒐᕐᓂᒃ ᐊᑐᐊᒐᕐᓂᒡᓗ. 

 

ᐅᖃᖅᑏ, ᒪᒃᑯᒃᑐᑦ ᐃᖅᑲᓇᐃᔭᖃᑎᒋᕙᕗᑦ 

ᐃᑲᔪᖅᓱᖅᑕᐅᔭᕆᐊᖃᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᓂᕐᒧᑦ 

ᐱᔨᑦᑎᕈᑎᑎᒍᓪᓗ ᐊᒻᒪᓗ ᖃᐅᔨᒪᔪᒍᑦ ᑕᒪᒃᑯᐊ  



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᕈᓯᓕᒫᑦ ᐃᓘᓐᓇᖏᑦ ᐃᒃᐱᒋᑦᑎᐊᕆᐊᖃᕋᑦᑎᒃᑯᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 067 - 5(2) ᓄᕙᓐᓇᒥ 

ᑲᐱᔭᐅᒋᐊᖅᑐᕆᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᑲᐳᖅᑕᐅᓐᓇᖅ ᑕᒪᓐᓇ ᑎᑭᒻᒥᖕᒪᑦ. 

ᑕᒪᓐᓇ ᓂᕆᐅᒋᖃᑦᑕᓐᖏᑕᕋᓗᐊᕗᑦ ᑭᓯᐊᓂ 

ᐅᐸᓗᖓᐃᔭᖅᓯᒪᑦᑎᐊᕆᐊᖃᕐᓂᐊᖅᑐᒍᑦ. ᐅᓇᓂ 

ᐃᒡᓗᕐᔪᐊᕐᒥ ᑲᐱᔭᐅᓂᐊᖅᑐᖓ ᐃᓚᒃᑲ 

ᓴᐳᒻᒥᐅᓯᖅᓯᒪᓂᐊᕋᒃᑭᑦ ᐃᓚᒃᑲᓗ ᐊᒻᒪᓗ 

ᓄᓇᖅᑲᑎᒃᑲ. 

 

ᑕᒪᓐᓇ ᓄᕙᓐᓇᖅ ᐄᔭᒐᕐᓄᑐᐃᓐᓇᖅ 

ᐱᔭᐅᔪᓐᓇᖏᒻᒪᑦ ᑕᐃᒪ ᐅᕙᑦᑎᓐᓂᒃ 

ᐃᑉᐱᒋᑦᑎᐊᕐᓂᐊᕈᑦᑕ ᑲᐱᔭᐅᓗᑕ 

ᐃᑲᔫᑎᖃᓪᓚᕆᓐᓂᐊᖅᑐᖅ ᒪᑯᐊᓗ ᐃᓐᓇᐃᑦ 

ᒪᒃᑯᑐᓪᓗ ᑲᐱᔭᐅᖃᑕᐅᔭᕆᐊᓖᑦ ᑕᐃᒪᐃᑦᑑᒻᒪᑦ 

ᑕᒪᓐᓇ ᓄᕙᓐᓇᖅ ᓯᐊᒻᒪᑎᑦᑕᐃᓕᒪᒐᓱᓐᓂᐊᖅᑕᕗᑦ 

ᓄᓇᓕᓐᓂ. 

 

ᐅᖃᖅᑏ, ᑲᐱᔭᐅᓂᖅ ᑕᒪᔾᔭᐅᒐᓗᐊᖅᑎᓪᓗᒍ 

ᓄᓇᕗᒻᒥᐅᑦ ᑲᔪᖏᖅᑕᐅᕗᑦ ᐊᒡᒐᒥᓂᒃ 

ᐅᐊᓴᑦᑎᐊᖃᑦᑕᕐᓗᑎᒃ ᐊᒻᒪᓗ ᖁᐃᖅᓱᕌᒐᒥ ᖃᓂᓂ 

ᒪᑐᖃᑦᑕᕐᓗᒋᑦ. ᐊᖏᕐᕋᖅᓯᒪᓗᑎᓪᓗ 

ᐋᓐᓂᐊᕌᖓᒥᒃ. 

 

ᑕᐃᒪᓐᓇ ᐃᑲᔪᒃᑲᓂᕐᓂᐊᖅᑐᒍᑦ 

ᐊᒃᓱᕉᑎᒋᑎᓪᓗᑎᒃᑯ ᑕᒪᓐᓇ. ᐊᑭᖃᓐᖏᑦᑐᑦ 

ᑕᒪᒃᑯᐊ ᑲᐴᑏᑦ ᐊᒻᒪᓗ ᐊᑐᐃᓐᓇᐅᓪᓗᑎᒃ  

ᓄᓇᓕᓕᒫᓂ ᐋᓐᓂᐊᕕᓐᓂ. 

ᖃᐃᖁᔭᐅᓯᒪᔪᑦ ᐱᕙᓪᓕᐊᔪᓕᕆᔩᓪᓗ 

ᓄᖅᑲᖓᑲᐃᓐᓇᓕᕈᑦᑕ ᑲᐱᔭᐅᖃᑕᐅᓂᐊᖅᐳᑦ 

ᐆᑦᑑᑎᑦᑎᐊᕙᐅᓂᐊᕋᑦᑕ ᓄᓇᓕᑦᑎᓐᓄᑦ. 

 

ᐊᑏ, ᑲᑐᔾᔨᓗᑕ ᑕᒪᓐᓇ ᐱᓇᓱᓪᓚᕗᑦ. ᓄᓇᕗᒻᒥᐅᑦ 

ᑐᑭᓯᒃᑲᓐᓂᕈᒪᒍᓂ ᑕᑯᒋᐊᕈᓐᓇᖅᑐᖅ 

www.flunu.ca. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᓯᑕᐅᑉ ᐅᖃᐅᓯᖏᑦ. 

ᑮᓇᐅᔭᓕᕆᓂᕐᒧᑦ, ᒥᓂᓯᑐ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 067 - 5(2) 

ᓯᕘᖅᑐᕐᓗᒐᕐᓄᑦ ᒪᓕᒐᒃᓴᖅ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᑏ ᐅᔾᔨᖅᓱᖅᑎᐊᕐᓂᐊᖅᐳᒍᑦ ᐋᑑᕝᕙ 17 

ᑕᒪᓐᓇ ᓱᕐᕋᖕᓇᖅᑐᖅ ᒪᓕᒐᓂᒃ 

ᓯᖁᒥᑦᑎᖃᑦᑕᕈᓐᓃᖅᑎᑕᐅᓚᐅᕐᒪᑦ ᑲᓇᑕᒥ ᐊᒻᒪᓗ 

ᓄᓇᕗᑦ ᐊᖏᔫᓂᖅᐹᖑᑎᓪᓗᒍ ᑕᐃᒪ ᑭᖑᓪᓕᕐᒥ 

ᐋᖅᑭᒃᓯᒪᑦᑎᐊᕆᐊᖃᕐᓂᐊᖅᑐᒍᑦ ᓄᓇᕗᒻᒥᐅᓂᒃ 

ᐊᒃᑐᐃᓂᖃᕐᓂᐊᖅᑎᓪᓗᒍ ᑐᓴᐅᒪᔾᔪᑎᓂᒃ, 

ᐱᔨᑦᑎᕈᑎᓂᒡᓗ ᑕᒪᒃᑯᓄᖓ ᑐᕌᖓᔪᓂᒃ 

ᑐᓴᐅᒪᑦᑎᐊᕐᓂᐊᕐᒪᑕ ᒪᓕᒐᐃᓪᓗ ᖃᐅᔨᒪᓗᒋᑦ 

ᐊᒻᒪᓗ ᑐᑭᓯᐅᒪᓗᑎᒃ ᖃᓄᖅ 

ᓂᐅᕕᕈᓐᓇᕐᓂᐊᕐᒪᖔᕐᒥ ᓱᕐᕋᖕᓇᖅᑐᖅ ᐱᔪᒪᒍᑎᒃ. 

 

ᑕᒪᓐᓇ ᓯᖁᒥᑦᑎᓐᓇᐅᒍᓐᓃᖅᑎᓪᓗᒍ ᐊᒃᓱᐊᓗᒃ 

ᐱᔭᒃᓴᑲᓚᐅᖅᑐᒍᑦ ᐅᐸᓗᖓᐃᔭᖅᖢᑕᓗ ᐊᒻᒪᓗ 

ᒐᕙᒪᒃᑯᑦ ᐱᓕᕆᕝᕕᖏᓐᓃᓐᖔᖅᑐᑦ 

ᐱᔭᕆᐊᑭᒡᓕᑎᑦᑎᔩᑦ ᑎᒦᑦ ᐋᖅᑭᒃᑕᐅᓚᐅᖅᓯᒪᔪᑦ 

ᐃᓱᒪᓕᐅᕈᓐᓇᑦᑎᐊᕐᓂᐊᕋᑦᑕ ᑕᒪᓐᓇ ᐸᕐᓇᐃᓂᖅ 

ᐊᑐᖅᖢᒍ ᑐᑭᓯᑦᑎᐊᕈᒪᔪᒍᑦ ᖃᓄᖅ ᓄᓇᕗᒻᒥᐅᑦ  

http://www.fru.nu.ca/

ᐃᓱᒪᖃᕐᒪᖔᑕ ᑕᒪᓐᓇ 

ᓯᖁᒥᑦᑎᓐᓇᐅᔪᓐᓃᖅᑎᓪᓗᒍ ᐊᒻᒪ ᓄᓇᕗᒻᒥ 

ᓱᕐᕋᖕᓇᖅᑐᓂ ᒪᓕᒐᖅ ᖃᓄᐃᑦᑑᖕᒪᖔᑦ ᑕᒪᓐᓇ 

ᐱᓕᕆᐊᕇᓐᓇᕐᓂᐊᖅᑕᕗᑦ ᐅᖃᓪᓚᖃᑎᒌᓪᓗᑎᒃᑯᑦ.  

 

ᓄᓇᕗᒻᒥᐅᑦ ᓯᖁᒥᑦᑎᓐᓇᐅᔪᓐᓃᕋᓗᐊᖅᑎᓪᓗᒍ 

ᒐᕙᒪᒃᑯᑦ ᓱᓕ ᑕᒪᒃᑯᓄᖓ 

ᐃᖢᕐᕆᑦᑎᐊᕋᓱᖕᓂᐊᖅᑐᑦ. ᐅᐱᓐᓇᕋᓂ 

ᖃᐅᔨᒪᓐᖏᑕᕗᑦ ᓱᓕ ᐅᓄᖅᑐᐊᓗᐃᑦ 

ᑕᐃᒪᐃᑦᑑᓂᖓᓄᑦ ᒐᕙᒪᒃᑯᑦ ᐱᓕᕆᕕᖏᑦ 

ᑲᑐᔾᔨᓗᑎᒃ ᑕᒪᒃᑯᓂᖓ 

ᐊᐅᓚᑦᑎᑦᑎᐊᕋᓱᖕᓂᐊᖅᑐᒍᑦ.  

 

ᓄᓇᕗᒻᒥᐅᑦ ᒪᓕᒐᓕᐅᖅᑎᐅᖃᑎᒃᑲᓗ 

ᖃᕆᑕᐅᔭᒃᑯᑦ ᑕᑯᒋᐊᕐᓂᐊᖅᐸᐃᑦ www.nulc.ca 

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓄᓪᓗ 

ᑲᑎᒪᔩᑦ ᓄᑖᑦ ᓴᖅᑭᓵᖅᑕᖏᑦ ᑐᓴᐅᒪᔾᔪᑎᓂᒃ 

ᐸᐸᑦᑎᓂᖅ ᓂᐅᕕᕐᓂᐊᓂᕐᓗ ᐄᖅᑲᕐᓂᕐᓗ ᑕᒪᕐᒥᒃ 

ᐱᔾᔪᑎᒋᓪᓗᒋᑦ. 

 

ᐃᓕᓐᓂᐊᕈᑎᒃᓴᐃᑦ ᒫᓐᓇ ᐊᑐᐃᓐᓇᐅᓕᕐᒥᔪᑦ 

ᖃᕆᑕᐅᔭᒃᑯᑦ ᐊᒻᒪᓗ ᐋᓐᓂᐊᕕᖕᓂ ᓄᓇᕘᓕᒫᒥ 

ᐊᒻᒪᓗ ᐊᑐᓕᖁᔭᓕᐅᖅᑐᖓ ᓄᓇᕗᒻᒥᐅᓕᒫᑦ 

ᑕᒪᒃᑯᓂᖓ ᐅᖃᓕᒫᖁᓪᓗᒋᑦ 

ᐅᖃᓪᓚᖃᑎᒋᓪᓗᒋᓪᓗ ᐋᓐᓂᐊᓯᐅᖅᑏᑦ 

ᐃᓅᓕᓴᐃᔩᓪᓗ ᐃᓱᒫᓘᑎᖃᑐᐊᕈᑎᒃ ᐊᒻᒪ ᐊᓯᐊ 

ᐱᕐᔪᐊᖑᔪᖅ ᑕᒪᓐᓇ ᓯᒡᒐᓕᐊᖅ ᑕᕝᕚᑭᑐᕐᓂᖅ.  

 

ᐊᒻᒪᓗ ᓱᕐᕋᖕᓇᖅᑐᒥᒃ ᐱᔪᑦ ᑕᒪᒃᑯᐊ ᐊᓯᔾᔨᖅᓯᒪᔪᑦ 

ᐃᖅᑲᓇᐃᔭᕐᕖᑦ ᖃᓂᒋᔭᖏᑦ ᐃᓐᓄᒃᑕᖅᑐᓪᓗ 

ᒪᑯᐊᓗ ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑕᐅᓯᒪᔪᑦ 3-

ᒦᑕᒧᑦ ᐋᖅᑭᒃᑕᐅᓯᒪᓚᐅᖅᑑᒐᓗᐊᖅ 9-

ᒦᑕᖑᓕᖅᑐᖅ.  

 

ᐊᒻᒪ ᑕᕝᕚᑭᓂᒃ ᑕᐃᒃᑯᓂᖓᓗ ᓯᒡᒐᓕᐊᓐᖑᐊᓂᒃ, 

ᓱᕐᕋᖕᓇᖅᑐᓂᒡᓗ ᐅᑯᓂᖓ ᐱᔭᕆᐊᖃᓐᖏᓚᑦ 

ᐃᓕᓐᓂᐊᕐᕖᑦ ᐋᓐᓂᐊᕕᐅᑉ ᓄᓇᖁᑎᖏᑦ 

ᐋᓐᓂᐊᕕᕋᓛᑦ ᐊᒻᒪᓗ ᐅᖁᒪᐃᓐᓂᕐᓂᐊᕖᑦ 

ᒪᑯᐊᓗ ᐸᐃᕆᕖᑦ ᐱᓐᖑᐊᕐᕖᑦ ᓯᓚᑖᓂ 

ᐊᓐᓂᑭᑦᑐᕐᕖᑦ ᐃᖃᓇᐃᔭᕐᕖᑦ ᑕᒪᒃᑯᐊᓗ ᐊᒻᒪᓗ 

ᓂᕆᕕᒡᔪᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᓯᑕᐅᑉ ᐅᖃᐅᓯᒃᓴᖏᑦ. 

ᒪᓕᒐᓕᕆᓂᕐᒧᑦ ᒥᓂᓯᑕ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 068 - 5(2) 

ᐸᓖᓯᒃᑯᓐᓂᒃ ᕿᒥᕐᕈᓂᖅ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᐅᓐᓄᓴᒃᑯᑦ ᐊᒻᒪ ᓂᕈᐊᖅᑎᒃᑲ ᑕᐃᒃᑯᐊ 

ᕼᐊᓘᖅᐸᒃᑲ.  

 

ᐅᖃᖅᑏ, ᐸᓖᓯᒃᑯᓐᓄᑦ ᐃᓚᒋᔭᐅᔪᖅ 

ᐋᓐᓂᑲᓪᓚᖕᓂᖅᐸᑦ ᑖᒃᑯᐊ ᒪᓕᒐᐃᑦ ᒪᓕᒋᐊᓖᑦ 

ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᐸᓖᓯᒃᑯᓐᓄᑦ 

ᐃᓚᒋᔭᐅᖃᑕᐅᖏᑦᑐᒧᑦ ᖃᐅᔨᓴᖅᑕᐅᖃᑦᑕᖅᖢᑎᒃ. 

ᒪᓕᒐᐃᑦ ᐅᑯᐊ ᐊᑐᓕᖅᑎᑕᐅᓂᖏᑦ ᐊᒻᒪᓗ 

ᐃᒻᒥᒃᑰᖅᑐᓄᑦ.  

 

ᑕᒪᒃᑯᐊ ᐋᓐᓂᕈᑕᐅᔪᑦ 

ᐃᓅᔪᓐᓃᖅᑐᖃᕐᓂᖅᐸᓪᓘᓐᓃᑦ ᐸᓖᓯᒃᑯᓐᓄᑦ 

ᐃᖅᑲᓇᐃᔭᖅᑎᒥᒃ ᐅᕝᕙᓘᓐᓃᑦ ᐸᓖᓯᒃᑯᑦ 

ᓯᖁᒥᑦᑎᓐᓂᖅᐸᑕ ᑲᓇᑕᒥ ᐱᕋᔭᖕᓂᕐᒧᑦ 

ᐱᖁᔭᕐᔪᐊᖓᓂᒃ ᐊᓯᖏᓐᓂᓪᓘᓐᓃᑦ ᑕᒪᓐᓇ 

ᐊᑐᖅᑕᐅᖃᑦᑕᖅᑐᖅ. ᑕᐃᒪᓐᓇ ᒪᓗᖕᓇᖅᑐᑦ 

ᕿᒥᕐᕈᓇᒃᑕᐅᖃᑦᑕᖅᑐᑦ ᐸᓖᓯᒃᑯᑦ ᐋᑐᕚᒥ 

ᐅᕙᓘᓐᓃᑦ ᑲᐅᒍᕆᒥ ᐸᓖᓯᒃᑯᓐᓂᑦ ᒪᓕᒡᓗᒋᑦ 

ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑏᑦ ᑖᒃᑯᓄᖓ 

ᒪᓕᒐᓕᕆᔨᒃᑯᓐᓄᑦ ᐊᑐᖃᑦᑕᖅᑕᖏᑦ ᐸᓖᓯᒃᑯᑦ 

ᐱᔾᔪᑕᐅᑎᓪᓗᒋᑦ. ᓇᓗᖅᑯᑎᖏᑦᑐᖓ ᑕᒪᒃᑯᐊ 

ᖃᐅᔨᓴᐃᖃᑦᑕᖅᑐ ᐃᓚᐃᓐᓈᕆᖃᑦᑕᖏᓐᓂᖏᑦ 

ᐱᓕᒻᒪᒃᓯᒪᓪᓚᕆᖕᓂᖏᓪᓗ. ᑕᒪᒃᑯᐊ ᒪᓗᖕᓇᖅᑐᑦ 

http://www.nulc.ca/

ᕿᒥᕐᕈᓇᒃᑕᐅᖃᑦᑕᖅᑐᑦ ᐸᓖᓯᒃᑯᓐᓄᑦ 

ᐃᓚᒋᔭᐅᖃᑕᐅᖏᑦᑐᓄᑦ ᑲᑎᒪᔨᓄᑦ ᐊᒻᒪᓗ 

ᐃᓱᒪᒃᓴᖅᓯᐅᕈᑎᖃᖃᑦᑕᖅᖢᑎᒃ ᓇᓕᐊᒃ ᓇᓖᕌᕈᑎ 

ᐊᑐᖅᑕᐅᓂᐊᕐᒪᖔᑦ.  

 

ᒪᑯᐊ ᒪᓗᖕᓇᖅᑐᑦ ᐊᒻᒪᓗ ᐊᓯᖏᑦ ᐅᖃᐱᓘᑏᑦ 

ᕿᒥᕐᕈᓇᒃᑕᐅᖃᑦᑕᖅᑐᑦ ᐸᓖᓯᒃᑯᓐᓄᑦ 

ᐊᑕᖏᖅᑐᓄᑦ ᕿᒥᕐᕈᔨᓄᑦ 

ᐅᖃᐱᓗᒡᕕᐅᖃᑦᑕᖅᑐᓄᓪᓗ ᐸᓖᓯᒃᑯᑦ 

ᐱᔾᔪᑕᐅᑎᓪᓗᒋᑦ. ᐅᖃᐱᓘᑎᒃᓴᖃᕈᕕᑦ ᑖᒃᑯᓄᖓ 

ᐅᖃᐱᓘᑎᒋᖃᑦᑕᕐᓂᐊᖅᐸᑎᑦ ᕿᒥᕐᕈᔨᓄᑦ 

ᐸᓖᓯᒃᑯᑦ ᐱᔾᔪᑕᐅᑎᓪᓗᒋᑦ. ᑕᒪᒃᑯᐊ ᐃᒻᒥᒃᑰᖅᑐᑦ 

ᐱᕐᔪᐊᖑᔪᑦ ᐊᒻᒪᓗ ᑖᒃᑯᐊᖑᑎᓪᓗᒋᑦ 

ᐅᖃᐱᓘᑎᒋᔭᐅᔪᑦ ᐃᓚᐃᓐᓈᕆᖏᓪᓗᑎᒃ 

ᐊᑕᓂᖃᖏᓪᓗᑎᒡᓗ ᐃᓱᒪᓕᐅᕈᑎᒋᔭᐅᖃᑦᑕᖅᑐᑦ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᑦ 

ᓯᕗᓕᖅᑎᖓ, ᓯᕗᓕᖅᑎ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 070 - 5(2) 2018-ᒥ 

ᐱᓐᖑᐊᖅᑐᓕᕆᓂᕐᒧᑦ ᑭᐱᓐᖑᐃᔭᕐᓂᕐᒧᓪᓗ 

ᐃᓕᓴᕆᔭᐅᔾᔪᑎᑖᖅᑐᑦ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᖁᕕᐊᓱᒃᑐᖓ 

ᖁᕕᐊᓲᑎᒋᔪᒪᓪᓗᒋᑦ ᐅᑯᐊ 2018 ᐱᓐᖑᐊᖅᑏᑦ 

ᐃᓕᓴᕆᔭᐅᔪᑦ ᑕᖅᑭᑦᑎᓐᓂ ᐃᖃᓗᖕᓂ. ᑖᒃᑯᐊ 

ᑐᓂᕐᕈᑕᐅᓚᐅᖅᓯᒪᖕᒪᑕ ᓄᓇᕗᒻᒥ 

ᐱᓐᖑᐊᖅᑐᓕᕆᔨᖏᓐᓂᒃ. ᐅᒃᑑᕝᕙ 20, 2018-

ᖑᑎᓪᓗᒍ ᖁᕕᐊᓲᑎᖃᓚᐅᖅᑐᑦ ᐃᖃᓗᖕᓂ.  

 

ᐊᒻᒪᓗ ᐱᓐᖑᐊᖅᑐᓕᕆᓂᕐᒧᑦ ᐃᓕᓴᕆᔭᐅᔪᑦ 

ᐅᑯᓄᖓ 6-ᖑᓕᖅᓱᖅᓯᒪᔪᓄᑦ ᑐᓂᔭᐅᓚᐅᖅᑐᑦ:  

 

 ᐊᖑᑎᓂᑦ ᐱᓐᖑᐊᖅᑎᑦᑎᐊᕙᐅᓂᖅᐹᖅ ᓴᒻᐹᖦ 

ᐳᑲᑉ ᐃᖃᓗᖕᒥᐅᑕᖅ;  

 

 ᐊᕐᓇᓂᑦ ᐱᓐᖑᐊᖅᑎᑦᑎᐊᕙᐅᓂᖅᐹᖅ ᓈᑕᓐ 

ᐸᐃᑯᕐ ᐊᕐᕕᐊᕐᒥᐅᑦ;  

 

 ᐃᓚᒌᑦ ᐱᓐᖑᐊᖅᑎᑦᑎᐊᕙᐅᓛᑦ  

ᐅᑭᐅᖅᑕᖅᑐᒥᑦ ᐱᓐᖑᐊᖅᑏᑦ ᓯᐊᕐᕆᔮᖅᑐᑦ 

ᓱᑲᓴᐅᑎᖃᕐᓗᑎᒃ;  

 

 ᐊᐅᓚᑦᑎᔨᑦᑎᐊᕙᐅᓂᖅᐹᖅ ᐹᓪ ᓯᓪᑐ 

ᑲᖏᖅᖠᓂᖅ;  

 

 ᐊᖓᔪᖅᑳᑦᑎᐊᕙᐅᓛᖅ ᔮᓐ ᓯᒐᐃᑦᔅ, ᐃᖃᓗᐃᑦ;  

 

 ᐃᓕᓴᕆᔭᐅᒋᓪᓗᑎᒃ ᐃᑲᔪᓪᓚᕆᓚᐅᕐᒪᑕ 

ᐱᓐᖑᐊᖅᑎᓂᒃ, ᑑᕆᔅ ᐳᕉᔅ ᓴᓪᓖᑦ, ᑎᓘᒻ 

ᐃᑦᑐᖅᓴᕐᔪᐊᖅ ᓴᓛᑕᓐ ᐃᒡᓗᓕᒃ, ᕌᑉ ᓯᑑᒃᔅ 

ᐃᖃᓗᐃᑦ, ᓵᓐᓂᐊ ᓛᓐᓯᑕᐃᐅᓪ ᐃᖃᓗᐃᑦ  

 

ᐊᒻᒪ ᑖᒃᑯᐊ ᐱᓐᖑᐊᖅᑐᓕᕆᔨᒃᑯᑦ ᓄᓇᕘᒻᒥ 6-ᓂᒃ 

ᑐᓂᓯᓚᐅᕐᒥᔪᑦ ᐃᓕᓴᕆᔭᐅᓪᓗᑎᒃ ᑕᐃᒃᑯᐊ 

ᐃᑲᔪᓪᓚᕆᓚᐅᖅᑐᑦ ᓄᓇᓕᖕᓂ ᐱᓐᖑᐊᕐᓂᖅ 

ᐱᔾᔪᑎᒋᓪᓗᒋᑦ. ᑖᒃᑯᐊ ᑐᓂᐅᖅᑲᖅᑕᐅᓂᐊᖅᑐᑦ:  

 

 ᐅᐊᓐ ᐆᓴᓐ ᐊᒃᔅᐸᑎᓴᓐ ᓯᕗᒃᑲᖅᑕᖅᑎᖓᑦ: 

ᕼᐊᐃᑕᓐ ᕼᐃᑭ ᐃᖃᓗᖕᒥᐅᖅ;  

 

 ᓄᓘᔮᖕᓂ ᐃᓕᓴᕆᔾᔪᑦ: ᑎᐅᕆ ᕿᓕᖅᑎ, 

ᖃᖏᖅᖢᒑᐱᖕᒥᐅᑦ  

 

 ᑳᒻ ᐃᐊᒃᑯᓐᓂᑦ ᐱᑖᕈᓯᐊᖅ: 

ᐃᖃᓗᒃᑑᑦᑎᐊᕐᒥᐅᑦ ᕼᐊᑭᖅᑎᑦ  

 

 ᕘᔅᑦ ᐃᐊᒃᑯᓐᓂ ᐊᖏᔪᖅᑳᖓᓂ 

ᐱᒃᑲᐅᔾᔪᓯᐊᖅ: ᑕᐃᕕᑎ ᑲᓛᒃ ᖃᖏᖅᖠᓂᖅ 

 

 ᐃᓅᓕᓴᐃᔨᓂᒃ ᐱᑖᕈᓯᐊᖅ: ᓄᐊᔅᕗᐊᔅ ᑲᒻᐸᓂ  

 

 ᐃᓅᓕᓴᐃᔨᓂᒃ ᓯᕗᓕᖅᑎᐅᓂᕐᒧᑦ: ᕕᑭ 

ᓂᑉᑕᓇᐃᑦᓯᐊᖅ ᖁᕐᓗᖅᑑᖅ  

 

ᐊᒻᒪᓗ ᒪᓕᒐᓕᐅᖅᑎᐅᑉ ᐱᖃᑎᒋᓪᓗᒋᑦ  



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᐸᒃᑲ ᐅᑯᐊ ᐊᒻᒪᓗ ᖁᕕᐊᓲᑎᒋᓪᓗᒋᑦ 

ᑕᐃᒃᑯᐊ ᐃᓕᓴᕆᔭᐅᔪᐃᓐᓇᐅᓚᐅᖅᑐᑦ 2018-ᒥ 

ᐃᓕᓴᕆᔭᐅᓐᓇᖅ ᐊᑐᖅᑎᓪᓗᒍ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑐ 

ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᖕᒥ, ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 071 - 5(2) 

ᓯᓚᑦᑐᓴᕐᕕᒃᑯᑦ-ᐃᓕᓐᓂᐊᕕᔾᔪᐊᒃᑯᑦ 

ᑲᑐᔾᔨᖃᑎᒌᓐᓂᖓᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᓇᓗᓇᐃᖅᓯᔪᒪᓪᓗᖓ ᓄᓇᕗᒻᒥ ᓯᓚᑦᑐᖅᓴᕐᕖᑦ 

ᒥᒧᐊᕆᔪᓪ ᓯᓚᑦᑐᖅᓴᕐᕕᕐᔪᐊᖓᓂᒃ 

ᐃᖅᑲᓇᐃᔭᖃᑎᖃᓕᕐᒪᑕ ᑕᒪᒃᑯᐊ 

ᖁᕝᕙᓯᖕᓂᖅᓴᓂᑦ ᐃᓕᓐᓂᐊᖅᑐᑦ 

ᓇᓖᕌᕈᑎᒃᓴᖃᒃᑲᓐᓂᕐᓂᐊᕐᒪᑕ ᓄᓇᕗᒻᒥᐅᑕᐃᑦ.  

 

ᐅᖃᖅᑏ, 2016-ᒥ ᐃᓕᓐᓂᐊᖅᑐᓕᕆᔨᒃᑯᑦ 

ᓯᓚᑦᑐᖅᓴᕐᕕᖕᒥ ᖃᑦᓯᑐᕋᔭᕐᒪᖔᑦ ᓴᓇᓐᓂᕈᑦᑕ 

ᐅᑭᐅᖅᑕᖅᑐᒥ ᖃᐅᔨᓴᓚᐅᖅᓯᒪᖕᑕ 

ᐊᑕᐅᓯᐅᓐᖏᑦᑐᒥᒃ ᑖᒃᑯᐊ ᐊᖅᑯᑎᖃᕈᓐᓇᖅᑐᑦ 

ᓯᓚᑦᑐᖅᓴᕐᕖᑦ ᓴᓇᕙᓪᓕᐊᔪᓐᓇᕐᓂᐊᕐᒪᑕ ᐊᒻᒪᓗ 

ᖁᕝᕙᓯᖕᓂᖅᓴᓂᒃ ᐃᓕᓐᓂᐊᕈᑎᒃᓴᐃᑦ ᓇᓖᕌᕈᑎ 

ᐊᑐᐃᓐᓇᕈᖅᑎᑕᐅᓗᑎᒃ ᓄᓇᕗᒻᒥ, ᑕᒫᓂ 

ᓄᓇᕗᒻᒥ. ᑖᒃᑯᐊ ᑐᕌᒐᕆᔭᐅᓪᓗᑎᒃ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑐᔾᔨᓪᓗᑎᒃ ᐋᖅᑭᒃᓱᐃᓕᓚᐅᖅᓯᒪᔪᑦ 

ᖁᕝᕙᓯᖕᓂᖅᓴᓂᒃ ᐃᓕᓐᓂᐊᕐᕕᖕᒥᒃ 

ᓴᓇᔪᓐᓇᕐᒪᖔᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑕᕝᕘᓇ 

ᐱᓕᕆᖃᑎᒌᑉᐸᓪᓕᐊᓂᒃᑯᑦ 11-ᓂᒃ ᑐᑦᓯᕋᐅᑎᓂᒃ 

ᐱᑎᑕᐅᓚᐅᖅᐳᒍᑦ ᑲᓇᑕᓕᒫᒦᓐᖔᖅᑐᑎᑦ. 

ᖃᐃᖁᔨᓪᓗᑕᓗ 7-ᓂᒃ ᓯᓚᑦᑐᓴᕐᕕᕐᔪᐊᓂᒃ 

ᐃᖃᓗᖕᓄᒃ ᐅᓂᒃᑳᕆᐊᖅᑐᖁᓪᓗᒋᑦ. 

ᑲᔪᓯᑎᑦᑎᓪᓗᑎᓪᓗ ᖃᐅᔨᒋᐊᖅᓯᒃᑲᓐᓂᓂᕐᒧᑦ  

ᓯᓚᑦᑐᓴᕐᕕᖕᒧᑦ ᐃᓕᓐᓂᐊᒐᒃᓴᑦᑎᐊᕙᐅᓛᓂᒃ 

ᕿᓂᖅᓱᑕ ᓄᓇᕗᒻᒥᐅᓄᑦ.  

 

ᑕᐃᒪᐃᒻᒪᑦ ᒥᒧᐊᕆᔪᓪ ᓯᓚᑦᑐᓴᕐᕕᕐᔪᐊᖅ ᐊᓱᐃᓛᒃ 

ᓂᕈᐊᖅᑕᐅᓕᓚᐅᖅᐳᖅ ᐱᔪᒥᒋᔭᐅᓪᓗᓂ ᐊᒻᒪᓗ 

ᒪᓕᓛᖑᓪᓗᑎᒃ ᑕᐅᑐᖅᑰᖅᑕᑦᑎᓐᓂ 

ᐃᓕᓐᓂᐊᕐᓂᓕᕆᓂᕐᒧᑦ ᐊᕕᑦᑐᖅᓯᒪᔪᓂᑦ. 

(ᑐᓵᔨᑎᒍᑦ) ᒥᒧᐊᕆᔪᓪ ᓯᓚᑦᑐᖅᓴᕐᕕᕐᔪᐊᖏᑦ 

ᖃᐅᔨᓴᐃᖃᑦᑕᖅᓯᒪᓂᖏᑦ ᐊᑯᓂᐊᓗᒃ ᐊᒻᒪᓗ 

ᐅᑭᐅᖅᑕᖅᑐᒥ ᑕᒪᒃᑯᓄᖓ ᐱᓕᕆᐊᖃᖃᑦᑕᖅᖢᑎᒃ 

ᑕᕆᐅᕐᒥ ᐊᒻᒪᓗ ᐃᖃᓗᓕᕆᓂᕐᒥᒃ 

ᖃᐅᔨᒪᑦᑎᐊᖅᖢᑎᒃ. ᐱᕐᔪᐊᖑᓂᖅᐹᖅ 

ᐱᓕᒻᒪᒃᓯᒪᑦᑎᐊᖅᑐᑦ ᐃᓄᖕᓄᑦ ᐃᓕᖅᑭᒃᓯᒪᔪᓂᒃ 

ᐋᖅᑭᒃᓱᐃᓯᒪᖃᑦᑕᕐᒪᑕ ᓄᓇᑦᓯᐊᕗᒻᒥ ᑕᐃᑲᓂ 

ᐃᓄᐃᑦ ᐃᓕᓐᓂᐊᕈᑎᒃᓴᖏᓐᓂᑦ 

ᐋᖅᑭᒃᓱᐃᓚᐅᖅᓯᒪᖕᒪᑕ ᐊᒻᒪᓗ 

ᐱᒋᐊᕈᑦᑎᑦᑎᓯᒪᓕᖅᖢᑎᒃ ᐃᓄᖕᓄᒃ 

ᐃᓄᓕᕆᔨᒃᓴᐅᓂᕐᒧᑦ ᐃᓕᓐᓂᐊᖅᑎᓄᑦ ᑐᕌᖓᔪᓂᒃ. 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐋᔩᖃᑎᖃᓕᖅᑐᑦ 

ᒥᒧᐊᕆᔪᓪ ᓯᓚᑦᑐᖅᓴᕐᕕᖏᓐᓂᒃ ᖁᓕᓄᑦ ᐊᕐᕌᒍᓄᑦ 

ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎ. 

 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 

ᐱᓕᕆᐊᖃᓪᓚᕆᒍᒪᕗᒍᑦ ᑕᕝᕘᓇ ᑐᕌᖅᑕᕗᑦ 

ᓯᕗᒻᒧᐊᑉᐸᓪᓕᐊᔾᔪᑎᕗᑦ ᓯᕗᓪᓕᖅᐸᐅᑎᑕᐅᓯᒪᔪᓄᑦ 

ᓄᓇᕗᒻᒥᑦ ᐱᑎᑦᓯᓂᐊᕐᓗᑎᑦ 

ᐃᓕᓐᓂᐊᒃᑲᓐᓂᕐᓂᕐᒧᑦ ᐱᕕᒃᓴᐅᕙᑦᑐᓄᑦ ᑕᒪᑐᒧᖓ 

ᓄᑖᒧᑦ ᐱᓕᕆᖃᑎᒌᓐᓂᐅᓂᐊᖅᑐᒧᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᖁᔭᓐᓇᒦᕈᒪᕙᒃᑲ. ᑖᒃᑯᐊᓗ 

ᓄᓇᕗᑦ ᑐᓐᖓᕕᒃ, ᐊᒻᒪᓗᑦᑕᐅᖅ 

ᓯᓚᑦᑐᓴᕐᕕᕐᔪᐊᓕᒫᑦᓯᐊᑦ ᐊᑦᓱᕈᖅᓱᑎᒃ 

ᐱᓕᕆᖃᑕᐅᓯᒪᖕᒪᑕ ᐊᒻᒪᓗ ᐱᔨᑦᓯᑦᑎᐊᖅᖢᑎᒃ 

ᑕᒪᑐᒥᖓ ᖁᕕᐊᓇᑦᑎᐊᖅᑐᒧᑦ ᐱᓇᔪᑦᑕᐅᓯᒪᔪᒧᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

 

 

 

 

 

 

 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 118 - 5(2): 

ᖁᕐᓗᖅᑑᒥ ᐃᒥᐊᓗᒻᒧᑦ ᓂᕆᐊᖅᑎᑦᑎᓂᖅ 

(ᖃᒥᓐᖑᐊᖅ) 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᒪᓕᒐᓕᐅᖅᑎᐅᖃᑎᒃᑲᓗ ᖁᔭᓐᓇᒦᖅᐸᒃᑲ ᐃᓛᒃ 

ᕼᐊᓘᖅᐸᒃᑲ ᕿᑎᕐᒥᐅᑦ.  

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᖁᔭᓐᓇᒦᕈᒪᓪᓗᒋᑦ 

ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᖁᕐᓗᖅᑐᕐᒥᐅᑕᐃᑦ 

ᐃᑉᐸᒃᓴᖅ ᓂᕈᐊᓚᐅᕐᒪᑕ ᓂᕈᐊᖅᑎᑦᓯᑎᓪᓗᒋᑦ 

ᐃᓱᒪᓲᕆᑎᓪᓗᒋᑦ ᐃᑉᐸᒃᓴᖅ.  

 

ᐅᖃᖅᑏ, ᓂᕈᐊᓚᐅᕐᒪᑕ ᐊᐱᖅᓲᑎᖃᖅᖢᑎᒃ 

ᓂᐅᕕᐊᒃᓴᖃᕈ-ᑎᑭᓴᐃᔪᓐᓇᖅᓯᓂᐊᕐᒪᖔᑕ 

ᐃᒥᐊᓗᖕᒥᒃ ᑭᒡᓕᖃᓐᖏᓪᓗᒍ ᐃᒥᐊᓗᖕᒧᑦ 

ᐱᖁᔭᕐᔪᐊᑎᒍᑦ. 460-ᖑᔪᑦ ᓂᕈᐊᓚᐅᕐᒪᑕ 

ᐃᑉᐸᒃᓴᖅ ᓂᕈᐊᖅᑎᓪᓗᒋᑦ 2/3-ᓗᐊᖏᑦ ᑕᐃᒃᑯᐊ 

ᓂᕈᐊᕈᓐᓇᖅᑐᑦ ᓂᕈᐊᕆᐊᖅᑐᓚᖅᑐᑦ. 281-ᖑᔪᑦ 

ᑖᒃᑯᐊ ᐃᑲᔪᖅᑐᐃᓪᓗᑎᑦ ᑭᒡᓕᖃᓐᖏᑦᑐᒃᑯᑦ 

ᑎᑭᓴᐃᔪᓐᓇᖁᓪᓗᒋᑦ ᐊᒻᒪ 181-ᖑᓚᐅᖅᑐᑦ 

ᐃᑲᔪᖅᑐᐃᓪᓗᑎᒃ.  

 

ᑕᐃᒪᓐᓇ ᓇᓗᓇᐃᖅᓯᒪᔪᓂᑦ ᖃᔅᓯᐅᓂᖏᓐᓂᒃ 

ᑎᑭᓴᐃᔪᓐᓇᕐᓗᑎᒃ. ᐅᓄᖅᑐᕈᓗᐃᑦ 

ᓂᕈᐊᕆᐊᖅᑐᓚᐅᖅᑐᑦ, ᐅᖃᖅᑏ, ᑕᐃᒃᑯᐊ 

ᓄᓇᓕᖕᓂ ᑖᒃᑯᐊ ᐃᓚᐅᑦᑎᐊᖅᑐᑦ ᑕᒪᑐᒥᖓ 

ᐱᓕᕆᐊᖃᖅᑎᓪᓗᒋᑦ ᓄᓇᓕᖕᓂ. 

 

ᑖᓐᓇ ᖃᓄᐃᓐᖏᑦᑎᐊᖅᑐᖅ ᐃᓱᒪᖅᓱᕐᓇᕐᓂᐅᖕᒪᑦ 

ᐊᒻᒪ ᓄᓇᓕᖕᓄᑦ ᐋᖅᑭᒃᓯᒪᓪᓗᓂ. ᐅᖃᖅᑏ, 

ᒫᓐᓇᐅᓂᖓᓂᒃ  

ᖁᔭᓐᓇᒦᕈᒪᔪᖓ ᓂᕈᐊᖅᑐᓕᕆᔨᒃᑯᑦ ᓄᓇᕗᒻᒥ 

ᑖᒃᑯᐊ ᖁᔭᓐᓇᒦᕈᒪᔭᒃᑲ ᐊᐅᓚᑦᑎᓚᐅᕐᒪᑕ 

ᓂᕈᐊᕐᓂᕐᒥᒃ ᐊᒻᒪᓗᑦᑕᐅᖅ 

ᑮᓇᐅᔭᓕᕆᔨᒃᑯᓐᓃᓐᖔᖅᑐᑦ ᐃᖅᑲᓇᐃᔭᖅᑏᑦ 

ᐃᓚᐅᓚᐅᕐᒪᑕ ᑲᑎᒪᑎᑦᑎᓪᓗᑎᒃ ᐃᓄᓕᒫᓂᒃ 

ᑖᒃᑯᓂᖓ ᓂᕈᐊᓚᐅᓐᖏᑎᓪᓗᒋᑦ 

ᐋᖅᑭᒃᓱᐃᖃᑦᑕᓚᐅᕐᒪᑕ ᐊᒻᒪᓗᑦᑕᐅᖅ ᑕᒪᒃᑯᐊ 

ᓄᓇᓕᖕᓂ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓂᑦ 

ᑲᑎᒪᔨᐅᖃᑦᑕᓚᐅᖅᑐᑦ ᖁᔭᓐᓇᒦᖅᐸᒃᑲ.  

 

ᐅᖃᖅᑏ, ᓈᒻᒪᓕᖅᐸᑦ ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᒧᑦ ᑭᖑᓪᓕᕐᒥ ᖃᓄᐃᓕᕈᑕᐅᓂᐊᕐᒪᖔᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 119 - 5(2) 

ᐃᓗᐊᓐᖏᓕᐅᕈᑎᑦ 

ᖃᖓᑦᑕᖅᑎᑕᐅᖃᑦᑕᕐᓂᒃᑯᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᓯᕗᓪᓕᕐᒥ ᑕᐃᒃᑯᐊ ᑕᑯᓐᓇᖅᑐᑦ ᑭᒡᒐᑐᖅᑕᓐᓂᒃ, 

ᐅᓪᓗᒃᑰᖅᑎᐊᖃᒃᑲ ᑲᖏᖅᑐᒑᐱᖕᒥ 

ᕿᑭᖅᑕᕐᔪᐊᕐᒥᓗ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, 

ᐅᓪᓗᒃᑯᑦ. 

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᐅᑎᖃᖅᑐᖓ 

ᐱᓗᐊᖅᑐᒥᒃ ᓯᕗᓪᓕᕐᒥ ᒪᒥᐊᖅᑳᕐᓗᖓ 

ᑭᒡᒐᑐᖅᑕᓐᓄᑦ ᐅᐸᒍᑎᔪᓐᓇᖃᑦᑕᓚᐅᓐᖏᓐᓇᒪ 

ᐊᑯᓂᒻᒪᕆᒃ ᐱᔾᔪᑎᒋᓪᓗᒍ ᐃᖏᕐᕋᓂᖅ 

ᐊᑲᐅᓐᖏᓗᐊᓕᕐᓂᖓ ᑕᒪᓐᓇ ᐅᓪᓗᒥ 

ᐊᑲᐅᓐᖏᓪᓚᕆᒻᒪᑦ ᐅᕙᓐᓄᑦ. 

ᐃᖏᕐᕋᖃᑦᑕᕐᓂᕆᔭᕗᑦ ᑕᒫᓂ ᓄᓇᕘᒥ ᐊᖅᑯᑎᖓ 

ᐊᑲᐅᓐᖏᓗᐊᕐᓂᖓᓄᑦ 

ᑎᑭᐅᑎᔪᓐᓇᖃᑦᑕᓚᐅᓐᖏᓐᓇᒪ ᑭᒡᒐᑐᖅᑕᓐᓄᑦ. 

ᑖᔅᓱᒥᖓ ᒪᒥᐊᒍᑎᖃᖅᑳᖅᑯᖓ, ᐅᖃᖅᑎᑦᑎᔩ. 

 

ᐅᖃᖅᑎᑦᑎᔩ, ᑕᐃᒪᓕ ᑖᓐᓇ 

ᐅᓪᓗᒥᐅᓐᖏᑦᑑᒐᓗᐊᖅ ᐊᐱᖅᓱᕐᓇᖅ ᓈᒻᒪᔅᓯᑉᐸᑦ 

ᐊᐱᖅᑯᑎᒋᔪᒫᕋᒃᑯ ᐊᐱᖅᑯᑎᒋᖃᑦᑕᕈᒫᕋᒃᑯ 

ᐃᖏᕐᕋᓂᐅᓕᖅᑐᖅ ᐅᓪᓗᒥ ᐊᑲᐅᓐᖏᓪᓚᕆᓕᕐᖓᑦ 

ᐱᓗᐊᖅᑐᒥᒃ ᐅᕙᒍᑦ ᑕᒫᓂ ᐊᓪᓛᑦ 

ᐃᖅᑲᓇᐃᔭᕐᓂᕐᒧᑦ ᐊᑦᑐᐃᓯᒪᓕᕐᖓ ᓄᓇᒋᔭᓐᓂ 

ᐃᖏᕐᕋᖃᑦᑕᕐᓂᐅᑉ ᐊᑲᐅᓐᖏᓗᐊᕐᓂᖓ 

ᐱᔾᔪᑎᒋᓪᓗᒍ. ᑭᒡᒐᑐᖅᑕᒃᑲ ᐊᓪᓛᑦ ᐃᖅᑲᓇᐃᔮᒧᑦ 

ᐊᑦᑐᖅᑕᐅᓯᒪᖃᓯᐅᔾᔭᐅᒻᒪᑕ ᐃᖏᕐᕋᖃᑦᑕᕐᓂᖓ 

ᓄᓇᓕᓐᓄᑦ ᖃᖓᑕᓲᑦ ᑕᒪᒃᑯᐊ 

ᐊᑲᐅᓐᖏᓗᐊᕐᓂᕆᓕᖅᑕᖓᑦ. ᑕᒫᓐᓇ 

ᐃᓱᒫᓘᑎᒋᓪᓚᕆᒃᑲᑦᑎᒍᑦ ᑕᕝᕙᓂ ᑭᒡᒐᑐᖅᑕᓐᓂ 

ᐱᓗᐊᖅᑐᒥᒃ ᐊᔅᓱᕈᕐᓇᓂᖅᐹᖑᖃᑦᑕᕐᖓᑦ 

ᐃᓚᖓᒍᑦ ᐃᖏᕐᕋᓇᓱᑦᑐᓂ.  

 

ᑖᓐᓇ ᐊᐱᖅᑯᓯᔅᓴᖃᕐᕕᒋᔪᒫᕋᒃᑯ 

ᐅᓪᓗᒥᐅᓐᖏᑦᑑᒐᓗᐊᖅ ᐊᐱᖅᓱᕐᓂᖅ ᓈᒻᒪᓯᑉᐸᑦ, 

ᑕᒫᓂ ᑲᑎᒪᓂᖅᐳᑦ ᐃᓱᓕᓚᐅᓐᖏᓐᓂᖓᓂ, 

ᐃᖏᕐᕋᖃᑦᑕᕐᓂᐅᑉ ᐊᑲᐅᓐᖏᓗᐊᕐᓂᕆᓕᖅᑕᖓ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

ᑲᓇᑕᒥ ᖃᐅᔨᒋᐊᕐᓂᖅ ᐊᓯᐅᓯᒪᔪᓂᑦ 

ᑐᖁᑕᓯᒪᔪᒥᓂᕐᓂᓪᓗ ᓄᓇᖃᖅᑳᖅᑐᑦ 

ᐊᕐᓇᖏᓐᓂᒃ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᖁᔭᓕᔪᒪᓪᓗᖓ ᓂᑯᕕᑉᐳᖓ ᑕᐃᒃᑯᓄᖓ 

ᐊᕐᓇᓄᑦ ᓂᕕᐊᖅᓵᓄᓪᓗ ᑖᒃᑯᐊ ᑲᓇᑕᓕᒫᒥ 

ᑖᒃᑯᓂᖓ ᐊᓯᐅᖃᑦᑕᖅᓯᒪᔪᓂᒃ 

ᐃᓄᐊᖅᑕᐅᖃᑦᑕᖅᑐᕕᓂᕐᓂᒡᓗ ᑲᒪᕙᒃᑐᓄᑦ.  

 

ᒫᓐᓇ ᖁᔭᓐᓇᒦᕈᒪᔭᒃᑲ ᑲᑎᒪᔨᐅᔪᑦ ᑕᐃᒃᑯᐊ 

ᑲᖏᖅᖠᓂᕐᒥ ᑲᑎᒪᑎᑦᑎᓚᐅᕐᒪᑕ ᐊᒻᒪ ᐃᖃᓗᖕᓂ 

ᑕᒫᓂ. ᑕᐃᒃᑯᐊ ᑲᑎᒪᔨᐅᖃᑕᐅᔪᑦ ᑕᐃᒃᑯᐊ 

ᖃᐅᔨᒪᔨᑕᐃᑦ ᐊᒻᒪᓗᑦᑕᐅᖅ ᐃᓕᓴᐱ ᑕᐃᕕᑎ 

ᐊᕐᓇᕐᓄᑦ ᐃᓚᐅᓚᐅᕐᒪᑕ ᕼᐊᐃᒍᕐ ᓴᓪᓗᕕᓂᖅ, 

ᐃᓄᒃᓱᖅ ᐊᖅᓴᕐᓂᖅ, ᔮᔅᓕᓐ ᕆᐊᑦᕘᓐ ᐊᒻᒪ ᑎ.ᔨ. 

ᓚᐃᑦᕗᑦ.  

 

ᑖᒃᑯᐊ ᑲᑎᒪᔾᔪᑎᖃᓚᐅᖅᑐᑦ 

ᐋᓐᓂᖅᓯᕆᖅᑕᐃᓕᒪᑎᑦᑎᓂᕐᒧᑦ. ᑕᐃᒃᑯᐊᓗ 

ᑲᑎᒪᔭᖅᑐᓚᐅᖅᑐᑦ ᐅᓂᒃᑳᖃᑦᑕᖅᓯᒪᔪᑦ ᑕᒪᒃᑯᐊ 

ᕿᑐᕐᖓᕆᔭᐅᔪᑦ ᐋᓐᓂᖅᓯᒪᖃᑦᑕᕐᓂᖏᑦ ᐊᒻᒪ 

ᐊᖓᔪᖅᑳᕆᔭᐅᖏᑦ. ᓄᓇᕗᒻᒥ ᐅᓄᖅᑐᑦ ᑕᐃᒪᓐᓇ 

ᐋᓐᓂᖅᓯᕆᖃᑦᑕᐅᑎᖃᑦᑕᕐᒪᑕ ᖁᓄᔪᕐᓂᐊᕐᓂᕐᓗ 

ᑕᒪᓐᓇ ᐱᑕᖃᐅᖃᑦᑕᕐᒪᑦ, ᒪᒥᐊᓇᖅᑑᒐᓗᐊᖅ. 

ᑖᒃᑯᐊᓗ ᒪᒥᐊᓇᖅᑑᒐᓗᐊᑦ ᑕᒪᒃᑮᒃ 

ᐃᓱᒪᓂᕐᓗᒃᑕᐅᕝᕕᒋᔭᐅᖃᑦᑕᖅᖢᑎᒃ 

ᑕᐃᒪᐃᑕᐅᖃᑦᑕᖅᑐᑦ ᐊᒻᒪ ᐅᖃᓪᓚᒍᑎᒋᓇᓱᒃᖢᒍ 

ᐱᔭᕐᓂᓐᖏᑦᑐᐊᓘᖕᒪᑦ ᑕᒪᓐᓇ. 

 

ᐊᕐᕌᒍ ᐊᓂᒍᖅᑎᓪᓗᒍ ᒪᓕᒐᓕᐅᕐᕕᒃ ᑖᒃᑯᐊ 

ᓴᖅᑭᖅᑎᖃᑦᑕᖅᓯᒪᖕᒪᑦ ᐱᔭᕐᓂᓐᖏᑦᑐᓂᑦ 

ᐅᖃᐅᓯᖃᖅᖢᑎᒃ ᑕᒪᒃᑯᓂᖓ 

ᑕᐃᒪᐃᑦᑕᕆᐊᖃᕋᑦᑕ. ᑕᐃᒪᓐᓇ 

ᐆᑦᑑᑎᑦᑎᐊᕙᐅᔭᕆᐊᖃᕋᑦᑕ 

ᐅᖃᐅᓯᕆᔭᕐᓂᓐᖏᑦᑐᓂᒃ ᐅᖃᓪᓚᐅᓯᖃᖃᑦᑕᕐᓗᑕ 

ᓄᓇᑦᑎᓐᓂ. ᑕᐃᒃᑯᐊ ᐊᕐᓇᐃᑦ 

ᐋᓐᓂᖅᓯᖅᑕᐅᑦᑕᐃᓕᖃᑦᑕᕐᓂᖏᑦ ᓱᕈᓰᓪᓗ 

ᓂᕕᐊᖅᓴᐃᑦ ᓄᑕᖅᑲᑦ 

ᖁᓄᔪᕐᓂᐊᖅᑕᐅᑦᑕᐃᓕᖃᑦᑕᕐᓂᖏᓐᓂᒃ ᓯᕗᓕᖅᑎᑉ 

ᐅᖃᖅᑲᐅᔭᖓᑦ ᓱᕈᓯᓕᒫᑦ ᐃᓘᓐᓇᑦᑎᐊᖏᑦ 

ᐊᑑᑎᖃᖅᑐᐃᓐᓇᐅᒻᒪᑕ ᐊᖏᖃᑎᖃᖅᑐᖓ 

ᑕᐃᒪᓐᓇ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 121 - 5(2): 

ᐃᓱᒪᒋᔭᖏᑦ ᓯᕗᒧᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥ 

ᑖᒃᑯᐊ ᓄᓇᖅᑲᑎᒃᑲ ᑐᓐᖓᓱᑦᑎᐊᕐᓕᑦ ᑕᐅᑐᒃᑐᐃᑦ, 

ᐊᒻᒪᓗ ᓄᓇᕗᒻᒥᐅᑕᐃᑦ.  

 

ᐅᖃᖅᑎᑦᑎᔩ, ᐅᓪᓗᒥ ᐃᓛᒃ ᓇᖏᖅᓯᔪᖓ 

ᑕᐃᒪᓐᓇᑦᓴᐃᓐᓇᖅ ᖁᔭᓐᓇᒦᕈᒪᓪᓗᖓ ᑖᒃᑯᐊ 

ᓂᕈᐊᖅᑎᒋᕙᑦᑕᒃᑲ ᐃᒡᓗᓕᖕᒥᐅᑦ ᓯᕗᓪᓕᖅᐹᒥ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐅᖃᐅᓯᕆᔭᐅᒐᔪᖕᒪᑕ 

ᑕᒪᕐᒥᒃ ᓂᕈᐊᖅᑕᐅᓯᒪᓪᓗᓂ ᖁᕝᕙᖕᓇᖅᑐᖅ ᐊᒻᒪ 

ᑲᑕᖕᓇᕆᓪᓗᓂ ᐃᓅᓯᕐᒥ. (ᑐᓵᔨᑎᒎᕈᓐᓃᖅᑐᖅ) 

ᑕᒪᓐᓇ ᐅᖃᐅᓯᕆᔪᓐᓇᑦᑎᐊᖅᑕᕋ ᑕᒪᓐᓇ 

ᑕᑯᓯᒪᒐᒃᑯ ᐊᒻᒪᓗ ᐅᒃᐱᕈᓱᑦᑎᐊᕐᒥᒐᒪ ᑕᒪᓐᓇ 

ᓴᖏᓕᕈᑎᐅᔪᓐᓇᕐᒥᖕᒪᑦ. 

 

(ᑐᓵᔨᑎᒍᑦ) ᐅᖃᖅᑏᑦ ᐱᓇᓱᐊᕈᓯᖅ ᐊᑯᓂᐊᓘᖅᐸᑦ 

ᓂᕈᐊᖅᑕᐅᓯᒪᔪᓂᑦ ᒐᕙᒪᓕᕆᓂᕐᓂᑦ ᑕᖅᑮᑦ ᑎᓴᒪᑦ 

ᐊᓂᒍᖅᓯᒪᓕᖅᑐᑦ ᒫᓐᓇ ᐱᕕᖃᓕᓚᐅᕋᒪ 

ᐃᖅᑲᐃᓯᔪᓐᓇᖅᓯᓪᓗᖓᓗ.  

 

(ᑐᓵᔨᑎᒎᕈᓐᓃᖅᑐᖅ) ᐊᒥᓱᒻᒪᕇᑦ ᑖᒃᑯᐊ 

ᓂᕈᐊᖅᑎᒋᔭᒃᑲ ᐃᒡᓗᓕᖕᒥ ᑕᑯᖃᑦᑕᖅᓯᒪᓚᐅᕋᒃᑭᑦ 

ᐃᑲᔪᖅᑐᑦᑎᐊᖅᖢᑎᒡᓗ ᑲᔪᓯᖁᔨᑦᑎᐊᖅᖢᑎᒡᓗ 

ᐊᒻᒪᓗ ᑖᔅᓱᒧᖓ ᖁᔭᓐᓇᒦᒃᑲᓐᓂᕈᒪᔪᖓ ᐃᓚᒃᑲ 

ᑖᒃᑯᐊ ᑕᐃᒪᓐᖓᑦ ᐃᑲᔪᖅᑐᐃᓐᓇᕐᒪᑕ.  

 

ᐅᖃᖅᑎᑦᑎᔩ, ᐅᖃᐃᓐᓇᖅᐸᒃᑲᒪ 

ᐅᒃᐱᕆᑦᑎᐊᖅᖢᒍᓗ 

ᐳᐃᒍᖃᑦᑕᕆᐊᖃᓐᖏᑦᑎᐊᕋᑦᑕ 

ᓇᑭᓐᖔᕐᒪᖔᑦᑕ ᐊᒻᒪᓗ ᑭᒃᑰᖕᒪᖔᑦᑕ ᐊᒻᒪᓗ 

ᑲᔪᓰᓐᓇᕆᐊᖃᕐᓂᐊᕐᒥᔪᒍᑦ ᓯᕗᓂᒃᓴᑦᑎᓐᓄᑦ 

ᑕᐅᑐᒐᓱᐊᕐᓗᑕ.  

 

ᐅᖃᖅᑎᑦᑎᔩ, ᑲᔪᓯᒃᑲᓐᓂᕈᒪᑐᐃᓐᓇᖅᖢᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᖃᓄᐃᒃᓴᖏᑉᐸᑕ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ ᐅᖃᐅᓯᒃᓴᖏᑦ 

ᐅᓪᓗᒥ ᐱᔭᕇᕈᓐᓇᕈᒪᓪᓗᓂᒋᑦ ᐋᒃᑳᖅᑐᖃᖅᐹ? 

ᑐᓴᖏᓐᓇᒪ. ᒥᔅᑐ ᖁᐊᓴ, ᑲᔪᓯᓚᐅᕆᑦ.  
 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᒃ.  
 

 (ᑐᓵᔨᑎᒍᑦ) ᒫᓐᓇ ᐱᕕᖃᕐᓂᓐᓂ ᐅᓪᓗᒥ 

ᓇᓗᓇᐃᖅᓯᑦᑎᐊᕈᒪᓪᓗᖓ ᑕᖅᑲᒃᑯᐊ ᑐᓵᑎᒡᓗᒋᑦ 

ᓂᕈᐊᖅᑎᒋᓯᒪᔭᒃᑲ ᐊᒡᒍᕐᒥ ᓇᒧᓐᖓᐊᐅᔮᖏᓐᓇᒪ 

ᓅᔾᔮᖏᓐᓇᒪ ᐊᒻᒪ ᓂᕈᐊᖅᑕᐅᓯᒪᓂᕋ ᐊᑐᕐᓗᒍ 

ᓄᓇᓖᑦ ᓯᕗᓪᓕᐅᑎᓯᒪᔭᖏᓐᓂᑦ 

ᐊᐅᓪᓗᔾᔨᓂᐊᖅᑐᖓ ᐊᒻᒪ ᓄᓇᕘᒻᒥᐅᑦ 

ᓯᕗᓪᓕᐅᑎᓯᒪᔭᖏᓐᓂᒃ ᓂᕈᐊᖅᑕᐅᓯᓂᓕᒫᓐᓂᑦ.  
 

ᐅᖃᖅᑏ, ᑭᓇᑐᐃᓐᓇᖅ ᓂᕈᐊᖅᑕᐅᖃᑦᑕᕈᒪᔪᖅ 

ᖃᐅᔨᒪᑦᑎᐊᕆᐊᓕᒃ ᐊᒃᓱᕈᓐᓇᖅᑐᐊᓗᖕᓂᒃ 

ᓵᓐᖓᒃᓯᖃᑦᑕᕐᓂᐊᕐᒪᑕ ᑭᓯᐊᓂᓕ ᑕᐃᒪᓐᓇ ᑕᕝᕙ 

ᖃᓄᖅ ᓵᓐᖓᒃᓯᔪᓐᓇᕐᒪᖔᑦᑕ ᑕᐃᒪᓐᓇ 

ᐊᒃᓱᕈᕐᓇᖅᑐᓂᒃ ᑕᕝᕙ ᐊᒃᑐᐊᓂᖃᖅᐳᖅ.  
 

 (ᑐᓵᔨᑎᒎᕈᓐᓃᖅᑐᖅ) ᑕᖅᑮᑦ ᒫᓐᓇᓵᖅ 

ᖄᖏᖅᑐᐃᑦ ᖄᖏᓵᖅᑐᐃᑦ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑕᒫᓃᖃᑎᒋᓕᖅᑕᒃᑲ 

ᑕᒪᐅᓐᖓᓚᐅᖅᓯᒪᒐᒪ ᐸᐅᖓᖔᖅ ᐃᒡᓘᑉ 

ᑕᓕᖅᐱᖔᖓᓄᑦ. ᓱᓖᓛᒃ 

ᐃᑲᔪᖃᑦᑕᓪᓚᕆᖕᓂᐊᖅᑕᒃᑲ ᑕᐃᒪᓐᓇ ᓲᖃᐃᒻᒪ 

ᐊᒻᒪᓗ ᑲᑎᒪᔨᕋᓛᑦ ᑖᒃᑯᐊ ᓴᓇᖃᑎᒌᒃᑎᓪᓗᒋᑦ 

ᓄᓇᕗᑦᒥᐅᑦ ᑭᒡᒐᖅᑐᐃᑎᓪᓗᑎᒍᑦ. ᑕᒪᓐᓇ 

ᖁᕕᐊᓇᖅᑐᖅ.  
 

ᐅᖃᖅᑎᑦᑎᔩ, ᖁᔭᓐᓇᒦᕈᒪᔭᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑐᓐᖓᓱᒃᑎᑕᐅᑦᑎᐊᖅᓯᒪᒐᒪ 

ᐊᒻᒪᓗ ᐅᒃᐱᕈᓱᑦᑎᐊᖅᑐᖓ ᑕᒪᓐᓇ 

ᓴᓐᖏᓂᕆᓂᐊᕋᑦᑎᒍᑦ ᐃᒫ ᐊᕕᒃᑐᖅᓯᒪᓐᖏᓪᓗᑕ. 

ᑖᓐᓇ ᑕᒡᕙ ᖃᐅᔨᒪᑦᑎᐊᕋᑦᑎᒍ ᑕᐃᒪᓐᓇᐃᓐᓇᑦᑕ. 
 

(ᑐᓵᔨᑎᒍᑦ) ᐅᖃᖅᑏ, ᐊᐅᑦᑎᐊᖅ 

ᐅᖃᐅᓯᑲᖅᑲᐅᒐᒪ ᐊᐅᓪᓗᔾᔨᓂᕐᒥᑦ ᓄᓇᓖᑦ 

ᑭᓐᖒᒪᔭᖏᓐᓂᒃ ᑖᒃᑯᐊ ᐅᐱᒍᓱᒃᖢᖓ 

ᑭᒡᒐᖅᑐᖅᓯᒪᒐᒃᑭᑦ ᒪᓕᒐᓕᐅᕐᕕᖕᒥ ᑕᒡᕙᓂ. 

ᐱᖁᑎᕐᔪᐊᑦ ᐃᒡᓗᓕᕆᓂᖅ ᑮᓇᐅᔭᓕᐅᕋᓱᐊᕐᓂᒧᑦ 

ᐱᕙᓪᓕᐊᑎᑦᑎᓂᖅ ᑕᒪᒃᑯᐊ ᐃᓘᓐᓇᖏᑦ 

ᐆᒃᑑᑎᒋᔪᓐᓇᖅᑕᕗᑦ ᓵᓐᖓᔭᖏᑦ ᐃᒡᓗᓕᖕᒥ 

ᓂᕈᐊᖅᑎᒋᓯᒪᔭᒃᑲᓄᑦ.  

 

ᐅᖃᖅᑏ, ᐅᒃᐱᕈᓱᑦᑎᐊᖅᑐᖓ 

ᐊᖏᖃᑎᖃᕐᓂᐊᕋᕕᑦ ᐅᖃᕈᒪ ᑕᒪᒃᑯᐊᑦᑕᐅᖅ 

ᐃᓱᒫᓗᖕᓇᖅᑐᑦ ᓄᓇᑦᑎᓐᓂ ᓄᓇᓕᓕᒫᑦᑎᐊᖅ 

ᓵᓐᖓᓲᖑᖕᒪᑕ ᐃᓱᒫᓗᖕᓇᖅᑐᓂᒃ ᑕᐃᒪᓐᓇ ᑕᒡᕙ 

ᐃᖅᑲᓇᐃᔭᖃᑎᒋᔪᒪᑦᑎᐊᖅᑕᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑕᒫᓃᖔᓕᖅᑎᓪᓗᖓ 

ᓴᖅᑭᑦᑎᖃᑦᑕᖁᓪᓗᖓ ᑕᒪᒃᑯᓂᖓ 

ᐃᓱᒫᓘᑎᒋᔭᐅᔪᓂᒃ ᐊᒻᒪ ᒪᓕᒐᓕᐅᕐᕕᖕᒥ 

ᑲᒪᒋᔭᐅᖃᑦᑕᕐᓂᐊᕐᒪᑕ. 

 

ᐅᖃᖅᑏ, ᐱᒻᒪᕆᐅᖃᓯᐅᑎᖕᒥᔪᑦ ᑕᒡᕙᓂ 

ᐊᒡᒍᖅᑐᖅᓯᒪᓇᑕ ᒐᕙᓚᐅᒐᑦᑕ ᑕᐃᒪᓐᓇ 

ᑲᑎᒪᔨᐅᖃᑎᒌᑦ ᑖᒃᑯᐊ 

ᐃᖅᑲᓇᐃᔭᖃᑎᒌᒍᓐᓇᕐᓂᐊᕐᒪᑕ ᑲᑐᔾᔨᓗᑎᒃ 

ᐃᓱᒪᓕᐅᕈᓐᓇᕐᓂᐊᕐᒪᑕ ᐋᖅᑭᒃᓱᐃᓗᑎᒃ 

ᓯᕗᓪᓕᐅᔾᔭᐅᓯᒪᔪᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 

ᖁᕕᐊᓱᑦᑎᐊᓪᓚᕆᑦᑐᖓᓗ ᐊᒻᒪᓗ 

ᐃᖅᑲᐅᒪᑦᑎᐊᖅᐳᖓ, ᐃᖅᑲᐅᒪᑦᑎᐊᖅᐳᒍᑦ ᑕᒪᓐᓇ 

ᓱᓇᑦ ᓯᕗᓪᓕᖅ ᓯᕗᓪᓕᐅᑎᓂᐊᓚᐅᕋᑦᑎᒋᑦ 

ᒐᕙᒪᐅᓂᐊᓕᖅᑐᑦ ᑖᒃᑯᐊ ᓄᑖᑦ ᑕᐅᑐᒃᖢᑎᒍᑦ. 

ᐊᒻᒪᓗ ᑖᒃᑯᐊ ᓯᕗᓪᓕᐅᑎᔪᒪᓂᐊᖅᓯᒪᔭᕗᑦ 

ᑲᔪᓯᑦᑎᑦᑎᐊᕐᓂᐊᖅᑕᕗᑦ ᓇᓗᓇᓐᖏᒻᒪᑦ.   

 

(ᑐᓵᔨᑎᒍᑦ) ᐅᖃᖅᑏ, ᖁᔭᓐᓇᒦᕈᒪᔭᒃᑲ 

ᓂᕈᐊᖅᑎᒋᓯᒪᔭᒃᑲ ᐃᓚᒃᑲᓗ ᐃᑲᔪᖅᑐᐃᖏᓐᓇᕐᒪᑕ 

ᑖᒃᑯᓂᖓ ᐅᕙᑦᑎᓐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᓇᓗᓇᓐᖏᑦᑐᖅ ᖁᕕᐊᓇᕐᒪᑦ 

ᑭᒡᒐᖅᑐᐃᓪᓗᓂ ᑭᒡᒐᖅᑐᑦᑎᐊᖅᖢᒋᑦ ᐊᒻᒪᓗ 

ᑕᐅᕗᖓ ᓯᕗᓂᒃᓴᑦᑎᓐᓄᑦ ᓂᕆᐅᑦᑎᐊᖅᑐᖓ 

ᑲᔪᓯᑦᑎᐊᕐᓂᐊᕐᓂᑦᑎᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 122 - 5(2): 

ᒪᑐᐃᖅᑕᐅᓂᖓ ᕿᓄᔾᔪᐊᖅ ᑕᑯᔭᒐᖃᕐᕕᒃ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, 

ᐅᖃᖅᑎᑦᓯᔩ ᐊᒻᒪᓗ ᐅᓪᓗᒃᑯᑦ ᑭᓐᖓᕐᒥᐅᑦ 

ᑭᒻᒥᕈᕐᒥᐅᓪᓗ.  
 

ᐅᖃᖅᑏ, ᐅᓪᓗᒥ ᓇᖏᖅᓯᒍᑎᖃᖅᑐᖓ 

ᑭᓐᖓᕐᒥᐅᑦ ᖁᕕᐊᓱᖃᑎᒋᔪᒪᓪᓗᒋᑦ ᐊᖏᔪᕐᔪᐊᒥᒃ 

ᒪᑐᐃᖅᓯᓂᖃᓚᐅᒪᖅᑕ ᑕᕝᕙᓂ ᓯᑏᕝᕙ 

ᐱᒋᐊᕐᓂᖓᓂᒃ ᓯᑏᕝᕙ 5-ᒥ ᐱᒋᐊᖅᓱᑎᒃ 

ᐊᑕᐅᓯᐅᓐᖏᒻᒪᖏᑦᑐᒧᑦ ᑖᓐᓇ 

ᐱᓕᕆᐊᕆᔭᐅᓯᒪᒻᒪᑦ ᕿᓐᓄᐊᔪᐊᖅ ᑕᑯᔭᒐᖃᕐᕕᒃ 

ᐊᒻᒪᓗ ᑎᑎᖅᑐᒐᕐᕕᐅᔪᖅ. ᐊᑯᓂᑲᓪᓛᓗᒃ ᑖᓐᓇ, 

ᐅᖃᖅᑎᑦᓯᔩ, ᓴᓇᔭᐅᒐᓱᐊᖅᓯᒪᒻᒪᑦ ᐊᒥᓱᕐᔪᐊᓄᑦ 

ᐊᑕᐅᓯᑐᐊᑐᐃᓐᓇᓐᖏᑦᑐᒧᐃᓛᒃ 

ᐱᓕᕆᐊᕆᔭᐅᓯᒪᑎᓪᓗᒍ ᑭᓯᐊᓂ ᑖᒃᑯᐊ 

ᐃᓕᓴᕆᒍᒪᓗᐊᓐᖑᐊᖅᑕᒃᑲ ᕼᐋᒻᓚᒃᑯᖏᑦ 

ᑭᓐᖓᕐᓂ, ᐊᒻᒪᓗ ᑯᐊᐸᒃᑯᑦ, ᑭᓐᖓᕐᓂ ᑯᐊᐸᒃᑯᑦ, 

ᑲᑐᔾᔨᖃᑎᒌᑦᓱᑎᑦ ᑖᑦᓱᒪᓐᖓᑦ 

ᐱᒋᐊᖅᑎᑦᓯᓚᐅᖅᓯᒪᓪᓗᑎᑦ ᐊᓱᐃᓪᓛᒃ 

ᒐᕙᒪᑐᖃᒃᑯᓪᓗ, ᓄᓇᕗᑦ ᒐᕙᒪᒃᑯᖏᓐᓂᓪᓗ, 

ᐃᓄᐃᑦ ᑲᑐᔾᔨᖃᑎᒌᒃᑯᓪᓗ ᑮᓇᐅᔭᓂᑦ 

ᑲᑎᖅᓱᐃᓪᓗᑎᑦ ᐊᒻᒪᑦᑕᐅᖅ ᓇᒻᒥᓂᖅ, 

ᓇᒻᒥᓂᖃᖅᑎᐅᔪᓄᑦᑕᐅᖅ 

ᑲᑎᖅᓱᐃᕙᓪᓕᐊᓕᓚᐅᖅᓯᒪᒻᒪᑕᑦᑕᐅᖅ. ᑖᓐᓇ 

ᑮᓇᐅᔭᓂᑦ ᐊᒥᓱᐊᓗᓐᓂᒃ ᑲᑎᖅᓱᐃᒻᒪᑕ ᐊᓱᐃᓛᒃ 

ᐱᓐᖑᖅᑐᐊᓘᒐᒥᒃ ᑖᓐᓇ ᓯᑏᕝᕙ 5-ᖑᑎᓪᓗᒍ 

ᒪᑐᐃᖅᑕᐅᓂᖃᖅᑎᓪᓗᒍ ᑭᓐᖓᕐᒥᐅᑦ.  
 

ᓇᒻᒥᓂᖅ ᐃᓯᕐᓗᑎᑦ ᑕᑯᑦᓯᐊᒻᒪᕆᓪᓗᒍ 

ᖁᕕᐊᓇᖅᑐᒦᓛᒃ ᐊᑐᓚᐅᕐᒪᑕ ᐱᓐᖑᖅᑐᐊᓘᒻᒪᑦ 

ᐃᓗᐊᓄᑦ ᐃᓯᕈᓐᓇᖅᓱᑎᑦ ᐊᒻᒪᓗ ᑕᐃᓐᓇ 

ᐃᓚᒋᔭᖓᐃᓛᒃ ᑕᐃᓐᓇ ᕿᓐᓄᐊᔪᐊᖑᓚᐅᖅᑑᑉ 

ᑭᖑᕚᖏᑦ ᑕᐃᑲᓃᒍᓐᓇᓚᐅᕐᒪᑕ 

ᖁᔭᒋᑦᓯᐊᖅᐸᕗᑦᑕᐅᖅ. ᑕᐃᑦᓱᒪᑉ ᑎᑎᖅᑐᒐᖅᓯᒪᔭᖏᑦ 

ᓄᓇᕐᔪᐊᒥᐅᓄᑦ ᖃᐅᔨᒪᔭᐅᑦᓯᐊᒻᒪᕆᑦᑎᓪᓗᒋᑦ.  
 

ᑭᓯᐊᓂ ᐊᓯᖏᑦᑕᐅᖅ ᑭᓐᖓᕐᒥᐅᑦ ᐅᐱᒍᓲᑎᒋᔭᐅᕙᒻᒪᑦ 

ᓴᓇᓐᖑᐊᕐᓂᕆᕙᑦᑕᖏᑦ ᐊᒻᒪᓗ ᑎᑎᖅᑐᒐᕐᓂᒃᑯᑦ 

ᖃᐅᔨᒪᔭᐅᔾᔪᑎᒋᔭᐅᑎᓪᓗᒍ. ᑖᓐᓇ ᐊᕐᕌᒍᒐᓴᕐᔪᐊᕐᓄᑦ 

ᖃᐅᔨᒪᓇᖅᑐᖅ ᐃᑲᔪᕐᓂᖃᕐᓂᐊᕐᒪᑦ 

ᐃᓅᖃᑎᒌᓐᓂᒃᑯᑦ ᑮᓇᐅᔭᓕᐅᕐᓂᒃᑯᑦ ᐊᒻᒪᓗ 

ᐅᐱᒍᓲᑎᒋᔭᐅᓗᓂ ᑭᓐᖓᕐᒥᐅᓄᑦ, ᓄᓇᕗᒻᒥᐅᓄᑦ, 

ᑲᓇᑕᒥᐅᓄᓪᓗᑦᑕᐅᖅ. ᑖᒃᑯᐊᓕᒫᑦᓯᐊᑦ 

ᐃᓚᐅᖃᑕᐅᖃᑦᑕᖅᓯᒪᔪᑦ ᑖᓐᓇ  

ᓴᖅᑭᑕᐅᒐᓱᐊᖅᑎᓪᓗᒍ ᖁᔭᓐᓇᒦᑦᓯᐊᖅᑲᒃᑲ 

ᑭᓐᖓᕐᒥᐅᑦ ᑭᒡᒐᖅᑐᕐᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, ᒥᔅ ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 123 - 5(2): 

ᐃᑉᐱᒋᖃᑕᐅᓂᖏᑦ ᐃᖃᓗᑦᑑᑦᑎᐊᕐᒥ 

ᐃᓚᒌᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᑕᐃᒪ 

ᐃᓱᒪᒋᔭᐅᑦᑎᐊᕐᓂᕐᒪᑦ ᐊᓯᐅᔨᕋᑖᓚᐅᕋᑦᑕ 

ᓄᓇᑦᑎᓐᓂ ᑖᒃᑯᐊ ᐆᒻᒪᑎᓐᓃᓐᖔᖅᑐᒥᒃ 

ᐃᒃᐱᒋᔪᒪᒐᒃᑭᑦ ᐃᓚᔮᖏᑦ ᐱᖃᓐᓇᕆᔭᖏᓪᓗ ᓖᓇ 

ᖃᒧᐊᕆᐅᑉ-ᖑᓚᐅᖅᑐᖅ.  

 

ᑕᐃᓐᓇ ᐃᓕᓐᓂᐊᖅᑎᑦᑎᔨᒻᒪᕆᐅᒻᒪᑦ 

ᐃᓕᖅᑯᓯᑐᖃᑦᑎᓐᓂ ᑕᐃᓐᓇ 

ᐆᒻᒪᑎᑦᑎᐊᕆᒃᑐᒻᒪᕆᐅᓪᓗᓂ, ᑕᐃᓐᓇ ᐃᒡᓚᖅᑕᖓ 

ᐃᓕᓴᕐᓇᓚᐅᕐᒪᑦ ᐅᖓᓯᒃᑲᓗᐊᖅᑐᓂ ᑕᐃᓐᓇ 

ᑭᖑᓂᖃᕐᓂᐊᖅᑐᖅ ᑕᐃᒃᑯᐊ ᕿᑲᑦᑎᐊᕐᓂᐊᖅᐳᑎᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ-ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 124 - 5(2): 

ᐃᓅᒍᓐᓃᖃᑖᓚᐅᕐᓂᖓ ᑖᒪᓯ ᓱᓗᒃ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᒃᑲ.  

 

ᐅᖃᖅᑏ, ᒫᓂ ᓂᑯᕕᑉᐳᖓ ᑖᓐᓇ ᐊᕐᕕᐊᕐᒥᐅᑕᖅ 

ᐃᑉᐸᒃᕼᐋᓂ ᐃᓅᔪᓐᓃᕌᓪᓚᓚᐅᖅᖢᓂ 

ᕿᒪᐃᓕᓚᐅᕐᒪᑦ ᐅᕙᑉᑎᒻᓂ ᐊᒻᒪ ᐃᓚᖏᓐᓂ. ᑖᓐᓇ 

ᑖᒪᔅ ᓱᓗᒃ, ᐃᓅᖃᑎᒋᓚᐅᖅᑕᕗᑦ ᐊᕐᕕᐊᓂ 

ᐅᒡᒐᕐᓇᖅᑐᖅ ᑕᒫᓃᒍᓐᓃᕐᒪᑦ. 

 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᑕᐃᒪ ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᒪᖕᒪᑕ ᒥᔅᑕ ᓱᓗᒃ ᑕᐃᓐᓇ 

ᐊᒃᑐᖅᓯᓯᒪᔪᒻᒪᕆᐅᖕᒪᑦ ᓄᓇᕗᒻᒥ ᒐᕙᒪᓕᕆᓂᕐᒧᑦ 

ᐱᒋᐊᓚᐅᕐᒪᑦ ᐃᓄᐃᑦ ᑕᐱᕇᑦ ᑲᓇᑕᒦᒃᑯᓐᓂ 

ᓂᕈᐊᖅᑕᐅᓚᐅᕐᓂᖏᑦ ᓄᓇᑦᓯᐊᕐᒥ 

ᒪᓕᒐᓕᐅᕐᕕᒡᔪᐊᖓᓂ 1984-ᒥ ᐃᖅᑲᐅᒪᓪᓗᖓᓗ 

ᒪᓕᒐᓕᐅᕐᕕᒡᔪᐊᕐᒦᑦᑐᕕᓂᕐᓂᒃ ᑖᓐᓇ 

ᐱᕙᓪᓕᐊᔾᔪᑎᒌᒡᓗᑕ ᐊᑕᐅᓯᐊᖅᖢᓂ 

ᐃᖅᑲᐅᒪᓗᐊᖅᑕᕋ.  

 

ᐅᖃᖅᑏ, ᑕᐃᒪ ᒪᓕᒐᓕᐅᕐᕕᒡᔪᐊᕐᒦᑎᓪᓗᒍ ᑕᒪᒃᑯᐊ 

ᓄᓇᑖᕋᓱᖕᓂᕐᒧᑦ ᐱᔪᓐᓇᐅᑎᓂᒃ ᐊᒻᒪᓗ 

ᐱᓕᕆᔪᒻᒪᕆᐅᓚᐅᕐᒪᑦ ᓄᓇᕗᑦ ᑐᓐᖓᕕᒃᑯᓐᓂ 

ᑖᓐᓇ ᓄᓇᕗᑦ ᑐᓐᖓᕕᒃ ᑎᒥᖓᓐᖑᓚᐅᖅᑎᓪᓗᒍ.  

 

ᐅᖃᖅᑏ, ᑕᐃᓐᓇ ᖁᔭᒋᔪᒪᓪᓗᒍ ᒥᔅᑕ ᓱᓗᒃ-

ᖑᓚᐅᖅᑐᖅ ᐃᑲᔪᕐᓂᕆᓚᐅᖅᑕᖓᓄᑦ ᓄᓇᕗᒻᒥ 

ᓴᐳᔾᔨᓂᖓᓄᑦ ᑖᔅᓱᒥᖓ ᐊᖏᖃᑎᒌᒍᑦ 

ᐋᖅᑭᒃᓱᖅᑕᐅᑎᓪᓗᒍ.  

 

ᓄᓇᕗᒻᒥᐅᑦ ᐅᖃᕈᑎᓗᒋᑦ ᑖᒃᑯᐊ ᓇᒡᓕᒋᕙᒃᑲ 

ᐃᓚᔮᖏᑦ ᐱᖃᓐᓇᕆᔭᖏᓪᓗ. ᑖᓐᓇ 

ᑭᖑᓂᖃᕐᓂᐊᖅᐳᖅ. ᑕᐃᒪ 

ᐊᖏᕐᕋᖓᓅᓚᐅᖅᓯᒪᒐᒪ ᓂᕈᐊᖅᑕᐅᕋᑖᖅᑎᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᔪᓯᓗᑕ. 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓕᓴᕆᔪᒪᓪᓗᒍ 

ᐃᓕᓴᕆᖃᑦᑕᖅᓯᒪᔭᕋᓗᐊᕋ ᑕᐃᓐᓇ ᓯᕗᓪᓕᖅᐹᒥᒃ 

ᑲᑎᒪᕐᔪᐊᕐᓂᖅ ᑖᓐᓇ ᓯᕗᓪᓕᖅᐹᖑᔾᔮᓐᖏᑦᑐᖅ 

ᑭᖑᓪᓕᖅᐹᖑᔾᔮᓇᓂᓗ 

ᑖᓐᓇ ᓕᓕ ᐅᐄᒪᓐ ᑐᓐᖓᓱᒃᑎᑦᑐᒪᓪᓗᒍ 

ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᑲᔪᓯᓗᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 162 - 5(2): ᐊᖁᖅᑐᖅᓯᐅᑎᑦ 

ᖃᐅᔨᓴᐃᖃᑦᑕᕐᓂᕐᓗ ᐊᖁᕈᓐᓇᕐᓂᕐᒥᒃ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ ᓄᓇᕗᒻᒥᐅᓪᓗ.  

 

ᑕᐃᓐᓇ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᑖᔅᓱᒪᑉ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. ᑕᐃᒪ 

ᖃᐅᔨᒪᑦᑎᐊᕐᒪᑦ ᒥᓂᔅᑕ ᑖᒃᑯᐊ ᐸᓖᓯᒃᑯᓐᓂᑦ 

ᐋᖅᑭᒃᑕᐅᕋᑖᓚᐅᖅᑐᑦ ᐊᐅᓚᑦᑎᔪᒪᔪᓐᓃᖅᑐᑦ 

ᑎᑎᕋᖅᓯᒪᔪᓂᒃ ᐊᖁᑦᑐᓐᓇᐅᑎᓂᒡᓗ ᑖᒃᑯᓂᖓ 5-

ᒥ 7-ᓂᓗ ᓈᓴᐅᑏᑦ. ᑖᓐᓇ ᐊᒃᑐᖅᓯᓂᕐᓗᒃᓯᒪᖕᒪᑦ 

ᓄᓇᓕᓕᒫᓂᒃ ᓄᓇᕗᒻᒥ. ᑕᐃᒪ 

ᓄᓇᓕᕋᓛᓕᕐᒥᐅᑕᐅᓂᖅᓴᐃᑦ ᓴᓂᑭᓗᐊᕐᒥᐅᑦ 

ᐃᓗᐊᓐᖏᓕᐅᕈᑎᖃᖃᑦᑕᕐᒪᑕ 

ᐊᖁᑦᑐᓐᓇᐅᑎᑖᕋᓱᖕᓂᕐᒧᑦ ᕿᓚᒻᒥᐅᔪᒃᑯᑦ.  

 

ᐅᖃᖅᑏ, ᑕᒪᓐᓇ ᓴᖅᑭᖃᑦᑕᖅᓯᒪᒐᒃᑯ 

ᖃᔅᓯᐊᖅᑎᑲᓪᓚᒃᑐᒍ ᐅᖃᕈᒪᑦᑎᐊᖅᑐᖓ 

ᖁᕕᐊᓱᒃᖢᖓᓗ ᑖᒃᑯᐊ ᐊᕙᑎᐅᓗᐊᖅᑐᑦ 

ᓂᕈᐊᖅᑎᒃᑲ ᓴᓂᑭᓗᐊᕐᒥ ᑖᒃᑯᐊ ᑎᑎᖅᑲᑎᒍᑦ 

ᖃᐅᔨᓴᖅᑕᐅᔪᓐᓇᓚᐅᕐᒪᑕ ᑕᖅᑭᐅᓚᐅᖅᑐᒥᒃ. 

ᑐᑭᓯᐅᒪᓪᓗᖓ ᑖᒃᑯᐊ ᐱᓕᕆᕝᕕᖓ ᑖᒃᑯᐊ 

ᓄᓇᓕᖕᓅᖅᑎᑦᑎᕙᖕᒪᑕ ᖁᔭᓕᔪᒪᓪᓗᒍᓗ ᒥᓂᔅᑕ 

ᐱᓕᕆᓇᓱᖕᓂᕆᓚᐅᖅᑕᖓ.  

 

ᒥᓂᔅᑕ ᐅᖃᕆᐊᕈᓐᓇᖅᐸ ᐅᓪᓗᒥ ᑕᐃᓐᓇ 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕝᕕᖓᑦᑕ ᖃᖓ ᑎᑎᖅᑲᑎᒍᑦ 

ᖃᐅᔨᓴᖅᑕᐅᓂᖅ ᑖᒃᑯᐊ ᐊᐅᓚᑕᐅᓂᐊᕐᒪᖔᑕ  

ᓄᓇᓕᖕᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑏ 

ᑖᔅᓱᒥᖓ ᐊᐱᕆᑦᑎᐊᕋᕕᑦ. ᑖᒃᑯᐊ 

ᐸᕐᓇᐸᓪᓕᐊᖏᓐᓇᕋᑦᑎᒍᑦ ᐊᒻᒪᓗ ᕼᐊᒻᓚᒃᑯᓐᓂ 

ᐃᑲᔪᖅᑎᖃᕋᓱᑦᑐᒍᑦ ᑕᒪᒃᑯᐊ ᑖᒃᑯᓂᖓ 

ᐱᓕᕆᔪᓐᓇᕐᓂᐊᖅᑐᓂᑦ ᓄᓇᓕᓐᓂ. 

ᐊᓕᐊᓇᐃᒍᓱᑉᐳᖓ ᑖᒃᑯᐊ ᕼᐊᒻᓚᖁᑎᖏᑦ 

ᓴᓂᑭᓗᐊᕐᒥ ᐱᓕᕆᖃᑕᐅᒍᒪᓯᒪᒻᒪᑕ ᒫᓐᓇ 

ᐸᕐᓇᑉᐸᓪᓕᐊᔪᒍᑦ ᑖᒃᑯᓂᖓ ᐃᓕᓴᐃᔨᔭᖅᑐᕐᓗᑕ 

ᑕᒪᒃᑯᓂᖓ ᐱᓕᕆᔨᐅᓂᐊᖅᑐᓂᑦ. 

ᐅᓪᓗᖁᑎᓪᓚᕆᖏᓐᓂᑦ ᐋᖅᑭᒃᓱᐃᓯᒪᓇᑕ ᑭᓯᐊᓂ 

ᑖᒃᑯᐊ ᐃᖅᑲᓇᐃᔭᖅᑎᐊᓐᓄᑉᐳᓪᓗ ᐊᒻᒪᓗ 

ᕼᐋᒻᓚᒃᑯᑦ ᐅᖃᓪᓚᖃᑎᒌᒍᓐᓇᖅᓯᒻᒪᑕ ᑕᕝᕘᓇ 

ᓂᕆᐅᑦᑎᐊᖅᐳᖓ ᑖᒃᑯᐊ ᓴᖅᑭᓛᕐᓂᖏᓐᓂᑦ 

ᑕᐃᑲᓂ ᑕᒫᓂᐅᔪᖅ ᓄᓇᓕᒻᒥ ᐊᑕᐅᓯᕐᒥ 

ᐱᔭᕇᖅᓯᒪᔪᖃᓕᕐᒪᑦ ᐊᕐᕕᐊᓂ. ᑕᐃᒪ ᑖᒃᑯᐊ 

ᕼᐊᒻᓚᒃᑯᓐᓂ ᐱᓕᕆᔪᒪᔪᖃᑐᐊᕈᓂ ᐃᓄᐃᑦ 

ᐱᓕᕆᔨᒪᒍᑎᒃ ᑐᓴᖅᑎᑕᐅᒍᒪᑦᑎᐊᕐᓂᐊᖅᑐᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒃ ᐃᓚᒋᐊᕈᑦ, ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᑭᐅᐱᓪᓚᕋᑖᖅᑕᕋᓗᐊᑦ ᑭᓯᐊᓂ ᐊᐱᖅᑯᑎᒋᓂᐊᕋᒃᑯ 

ᖃᐅᔨᒃᑲᓐᓂᕈᒪᓪᓗᖓ.  

 

ᑖᓐᓇ ᐱᔭᒃᓴᓄᑦ ᐸᕐᓇᐅᑎᖓ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᐅᓕᖅᑐᒧᓪᓗ ᓇᓗᓇᐃᖅᓯᒪᔪᑦ 

ᑖᒃᑯᐊ ᓯᕗᓪᓕᐅᑎᑕᖓᑦᑎᒍᑦ ᐃᓗᒻᒧᑦ ᐃᔾᔪᐊᕐᓗᒍ 

ᓴᖅᑭᑦᑎᓗᑕ ᑲᔪᓯᑎᓪᓗᒋᓪᓗ ᑖᒃᑯᐊ ᓈᓴᐅᑎᓕᖕᓄᑦ 

7 ᐊᒻᒪᓗ 5 ᐊᖁᑦᑐᓇᐅᑏᑦ ᐊᑐᐃᓐᓇᐅᓕᖁᓪᓗᒋᑦ 

ᓄᓇᓕᓕᒫᓂᑦ ᓄᓇᕗᒻᒥ. 

 

ᒥᓂᔅᑕ ᐅᖃᕆᐊᕈᓐᓇᖅᐹ ᒪᓕᒐᓕᐅᕐᕕᖕᒥ 

ᖃᓄᐃᓕᖓᓕᕐᒪᖔᑦ ᑖᓐᓇ ᐱᓕᕆᐊᖓᔪᖅ 

ᐱᖃᓯᐅᔾᔨᓗᒍ ᐱᓕᒻᒪᒃᓴᐃᓂᖅ ᒐᕙᒪᒃᑯᓐᓄ 

ᑐᖅᑲᖅᑕᕐᕕᖕᓄᑦ ᐱᓕᒻᒪᒃᓴᐃᓂᖅ ᒐᕙᒪᒃᑯᓐᓄᑦ 

ᑐᖅᑲᖅᑕᕐᕕᖕᓄᑦ ᐱᓕᒻᒪᒃᓴᐃᔾᔪᑎᖏᓐᓄᑦ ᑖᒃᑯᐊ  

ᐊᐅᓚᑦᑎᔪᓐᓇᕐᓂᐊᕐᒪᑕ ᑎᑎᖅᑲᑎᒍᓪᓗ 

ᐊᖁᓐᓂᕐᒧᓪᓗ ᖃᐅᔨᓴᕐᓂᕐᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍ): 

ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ 

ᐊᐱᖅᑯᑎᖓ ᐃᓚᖓ ᑭᐅᕋᑖᖅᑕᕋᓗᐊᕋ.  

 

ᑭᓯᐊᓂ ᒪᕐᕉᖕᒪᑎᒃ ᐱᓕᕆᐊᕆᔭᕗᑦ 

ᒪᕐᕉᓕᖅᑲᖓᔪᖅ ᐃᒪᓐᓇ ᐱᓕᒻᒪᒃᓴᐃᓗᑕ 

ᖃᐅᔨᓴᖅᑎᐅᓂᐊᖅᑐᓂᑦ ᑖᒃᑯᐊ ᓄᓇᓯᐅᑎᓂᒃ 

ᖃᐅᔨᓴᕈᓐᓇᕐᓂᐊᕐᒪᑕ ᐊᒻᒪᓗ ᑕᒪᑐᒧᖓ ᐊᒻᒪᓗ 

ᒫᓐᓇ ᖃᐅᔨᓴᖅᐸᓪᓕᐊᖕᒥᔪᒍᑦ ᑖᒃᑯᐊ ᓄᓇᓯᐅᑎᓄᑦ 

ᑎᑎᕋᖅᑕᐅᕙᓪᓕᐊᕕᖏᓐᓄᑦ. ᑖᓐᓇ 

ᐊᑐᓕᖅᑎᑕᐅᕙᓪᓕᐊᓂᐊᖅᑐᓂᒃ ᑕᒫᓂ ᐊᕐᕌᒍᒥ 

ᑖᓐᓇ ᐃᑲᔪᕈᑕᐅᓂᐊᖅᑐᖅ ᑐᖅᑲᖅᑕᕐᕕᐅᔪᓄᑦ 

ᒐᕙᒪᒃᑯᓐᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᓚᐃᓴᓐᔅ-

ᓕᕆᔨ ᐊᖁᑦᑐᓐᓇᐅᑎᓕᕆᔨᐅᔪᓄᑦ ᑖᒃᑯᓄᖓ 

ᑕᑕᑎᕆᔪᓐᓇᕐᓂᐊᕐᒪᑕ ᑎᑎᕋᕆᐊᓕᖕᓂᒃ ᑖᒃᑯᐊ 

ᓄᓇᓕᑦᑎᓐᓃᑐᖁᑎᕗᑦ 

ᐊᖁᑦᑐᓐᓇᐅᑎᑖᕋᓱᖃᑦᑕᕐᓂᐊᕐᒪᑕ. 

ᑖᒃᑯᐊᓗ ᐊᔾᔨᓐᖑᐊᓂᑦ 

ᐊᐅᓪᓚᖅᑎᑦᑎᔪᓐᓇᖃᑦᑕᕐᓂᐊᕐᒪᑕ. ᖁᔭᓐᓇᒥᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᐱᕐᖔᖅ ᑲᑎᒪᕐᔪᐊᖅᑎᓪᓗᒋᑦ ᔫᓂᒥ ᑕᒫᓂ 

ᒪᓕᒐᓕᐅᕐᕕᒃ ᑐᓴᖅᑎᑕᐅᓚᐅᕐᒪᑦ ᑖᒃᑯᐊ 

ᐱᓕᕆᕝᕕᖏᒡᒎᖅ ᐃᓱᒪᒃᓴᒃᓯᐅᕐᒪᑕ ᐊᔾᔨᒌᖏᑦᑐᓂᑦ 

ᓇᓖᕌᕋᒃᓴᓂ ᑕᒪᑐᒧᖓ ᐱᖃᓯᐅᑎᓗᒍ 

ᑳᓐᑐᕌᒃᑎᑦᑎᓂᕐᒧᑦ ᓇᖕᒥᓂᖃᖅᑐᓄᑦ 

ᐊᐅᓚᑦᑎᔪᓐᓇᖁᓪᓗᒋᑦ ᑎᑎᖅᑲᑎᒍᑦ ᐊᒻᒪᓗ 

ᓄᓇᓯᐅᑎᓂᒃ ᒥᓂᔅᑕ ᐅᖃᕈᓐᓇᖅᐹ ᐅᓪᓗᒥ ᖃᓄᖅ 

ᐊᖏᑎᒋᕙᑦ ᐅᑕᖅᑭᔪᑦ ᓄᓇᓕᖕᓂᑦ ᑖᒃᑯᐊ 

ᑎᑎᕋᖅᓯᒪᔪᒃᑯᑦ ᓄᓇᓯᐅᑎᓕᐅᓪᓘᓐᓃᑦ 

ᖃᐅᔨᓴᖅᑕᐅᑦᑎᖅᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐅᖃᖅᑏ. ᑖᑯᓄᖓᓕ ᐅᑕᖅᑭᔪᓄᑦ 

ᑕᐃᒪ ᐱᓕᕆᕝᕕᑉᐳᑦ ᐃᒪᐃᓕᐅᕋᓱᖃᑦᑕᖅᓯᒪᔪᑦ 

ᑖᒃᑯᐊ ᒫᓐᓇ ᑖᒃᑯᐊ ᐊᖁᑦᑐᓐᓇᐅᑎᓄᑦ 

ᖃᐅᔨᓴᖅᑎᓄᑦ ᓄᓇᓕᖕᓅᖅᑎᑦᑎᓇᓱᖃᑦᑕᖅᑐᒍᑦ 

ᐊᒻᒪ ᐸᕐᓇᖕᒥᔪᒍᑦ ᓄᓇᓕᖕᓂ ᐅᓄᕐᓂᖅᐹᓂᒃ 

ᐱᓕᕆᐊᖃᕋᓱᖕᓂᐊᖅᑐᒍᑦ ᓅᕙᐃᕝᕙ 

ᓄᖑᓚᐅᖏᓐᓂᖓᓂ ᑕᐃᒪ ᐊᓐᖑᑎᔪᓐᓇᖁᓪᓗᑕ 

ᑕᒪᒃᑯᐊᓗ ᐱᓇᓱᒍᑎᖏᑦ ᐱᓇᓱᒃᓯᒪᔪᑦ 

ᖃᐅᔨᓴᖅᑕᐅᔪᓐᓇᖁᓪᓗᒋᑦ.  

 

ᐊᒻᒪᓗ ᐊᑕᐅᑦᑎᒃᑯᑦ ᑕᐃᓐᓇ ᐱᓕᕆᔾᔪᑎᒋᔭᕗ 

ᓄᑖᖅ ᑕᐃᓇ ᓄᓇᓯᐅᑎᓄᑦ ᑎᑎᕋᖅᑕᐅᕙᓪᓕᐊᔪᖅ 

ᑲᔪᓯᔪᓐᓇᖁᓪᓗᒍ. ᑖᒃᑯᐊ ᒫᓐᓇ 

ᐃᖅᑲᓇᐃᔭᖅᑎᑦᑎᓐᓄᑦ ᑖᒃᑯᓄᖓᑦᑕᐃᓐᓇᖅ 

ᑖᒃᑯᐊᓗ ᐸᑦᑕᒃᑐᖅᖢᒋᑦ ᐃᖅᑲᓇᐃᔭᖅᑎᒃᑲ 

ᓄᓇᓕᖕᓂ ᐅᓄᕐᓂᖅᐹᑦᑎᐊᓂᒃ 

ᐳᓛᕆᐊᕈᓐᓇᖁᓪᓗᒋᑦ ᑖᒃᑯᐊ ᐅᑕᖅᑭᔪᑦ 

ᐱᓕᕆᐊᖑᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ.  

 

ᐊᐱᖅᑯᑦ 163 - 5(2): ᓄᓇᓕᓐᓂ ᐃᒡᓗᓕᕆᔩᑦ 

ᑎᒥᖏᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᓐᓇ ᐊᐱᖅᑯᑎᒋᓂᐊᖅᑕᕋᐃᓛᒃ ᒥᓂᔅᑕᓐᖑᓵᖅᑐᒧᑦ 

ᑖᓐᓇ ᐃᒡᓗᓕᕆᓂᕐᒧᑦ. 

 

ᑕᐃᒪ ᖃᐅᔨᒪᖕᒪᑦ ᐅᖃᖅᑎᑦᑎᔩ ᖃᐅᔨᒪᒐᑦᑕᐃᓛᒃ 

ᑖᒃᑯᐊ 25-ᖑᔪᐃᑦ ᓄᓇᓖᑦ ᐃᒡᓗᓕᕆᔨᓂᑦ 

ᐊᔾᔨᒌᖏᑦᑐᓂᒃ ᑲᒪᒋᔭᐅᖃᑦᑕᖅᑐᑦ. ᐃᒪᖏᑦ 

ᑕᒪᒃᑯᐊ ᐃᒡᓗᓕᕆᔩᑦ ᑲᑐᔾᔨᖃᑎᒌᖑᖦᖤᖅᐳᑦ ᓲᕐᓗ 

ᑲᑐᔾᔨᖃᑎᒌᖑᖦᖤᖅᐳᑦ ᑖᓐᓇ ᒪᓕᒃᖢᒍ ᓄᓇᕗᒻᒥ 

ᑲᑐᔾᔨᖃᑎᒌᑦ ᐱᖁᔭᖓ ᒪᓕᒃᖢᒍ. ᐃᓚᖏᓪᓗ 

ᑖᒃᑯᐊ ᑎᒥᐅᓂᕋᖅᑕᐅᖦᖤᖅᐳᑦ. ᑖᓐᓇ 

ᓈᓴᐅᑎᓕᖕᒥᒃ 45-ᒥᒃ ᑕᒡᕙᓂ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᒪᓕᒐᖁᑖᓂᒃ. 

 

ᐅᖃᖅᑎᑦᑎᔩ, ᑖᓐᓇ ᒥᓂᔅᑕ ᖃᐅᔨᒪᑦᑎᐊᕐᒪᓂᓛᒃ 

ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ 

ᓄᑖᒥᒃ ᖃᓄᐃᓕᐅᕐᓂᐊᕐᓂᕐᒥᓂᒃ ᑎᑎᕋᖅᓯᒪᖕᒪᑕ 

ᐊᒻᒪᓗ ᐅᖃᑦᑎᐊᖅᓯᒪᓪᓗᓂ 

ᖃᓪᓗᓇᐅᔮᕐᔪᒡᓗᖓ ᐆᒥᖓ ᐅᖃᕐᓂᐊᕋᒪ. 

(ᑐᓵᔨᑎᒍᑦ) “ᐱᔭᕇᔭᐃᓗᓂ ᓄᑖᓐᖑᑎᒋᐊᖅᓯᒪᔪᒥᒃ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖓᑦᑕ 

ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎᖏᓐᓂᒃ.”  

 

ᐅᖃᖅᑏ, ᑖᓐᓇ ᐱᒻᒪᕆᐅᔪᖅ ᐱᒋᐊᕈᑕᐅᔪᖅ 

ᑲᒪᒋᔭᖃᕋᔭᕐᒪᑦ ᖃᓄᖅ ᓄᓇᕗᑦ 

ᐃᒡᓗᓕᕆᕐᔨᔪᐊᒃᑯᑦ ᐃᑲᔪᖅᓱᐃᓲᖑᖕᒪᖔᑕ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖏᓐᓂᑦ ᑕᒪᒃᑯᐊ 

ᐊᑑᑎᖃᑦᑎᐊᖅᑐᒥᒃ ᑮᓇᐅᔭᓂᒃ ᑲᒪᓂᕐᒧᑦ 

ᐃᑲᔪᕈᓐᓇᖁᓪᓗᒋᑦ ᐊᐅᓚᑦᑎᓂᕐᒥᒃ ᑕᒪᒃᑯᓄᖓ 

ᑕᒪᒃᑯᓄᖓ ᐃᒡᓗᓂᒃ ᓴᓂᕐᕙᐃᖃᑦᑕᕐᓂᕐᒧᑦ 

ᓄᓇᓕᖁᑎᑦᑎᓐᓂ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᒪᓕᒐᓕᐅᕐᕕᖕᒧᑦ 

ᐅᓪᓗᒥ ᖃᖓᒃᑯᑦ ᑖᓐᓇ ᐊᖏᖃᑎᒌᒍᑎ 

ᑲᒪᒋᔭᖃᕐᓂᕐᒧᑦ ᐱᔭᕇᖅᓯᒪᓂᐊᖅᐸ ᓴᖅᑭᑕᐅᓗᓂᓗ 

ᒪᓕᒐᓕᐅᕐᕕᖕᒧᑦ? 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᒋᔭᖃᖅᖢᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎ 

ᐱᓕᕆᐊᕆᔭᐅᖏᓐᓇᕐᒪᑦ ᐊᐅᔭᕐᓂ. ᒫᓐᓇ ᓱᓕ 

ᑕᐃᒪ ᑲᒪᒋᔭᐅᓂᐊᖅᑐᓂᓗ. ᑕᐃᒃᑯᐊ 

ᐃᓪᓗᓕᕆᔨᒃᑯᓐᓂ ᑲᑎᒪᔨᐅᔪᑦ ᓄᓇᕗᒻᒥ 

ᑲᑎᒪᖃᑕᐅᓂᐊᕐᖓᑕᒎᖅ ᐃᒃᓯᕙᐅᑕᖏᑦ ᑖᓐᓇᖃᐃ 

ᐱᔭᕇᖅᐸᑦ, ᐱᔭᕇᖅᐸᑦ ᑕᐃᒪ ᑕᐃᓐᓇ 

ᐊᐅᓚᑦᑎᓂᕐᒧᑦ ᐊᖏᕈᑎ 

ᓴᖅᑭᒍᓐᓇᖅᑎᓛᖅᑕᕗᖅᑲᐃ ᑲᑎᒪᒃᑲᓐᓂᓕᕐᒥᒍᑦᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᐃᒪ ᐅᓂᒃᑳᕆᑲᐃᓐᓇᖅᑕᓐᓂ ᐅᖃᖅᑲᐅᒐᕕᑦ 

ᐃᓚᖏᑦ ᐃᒡᓗᓕᕆᔨᒃᑯᑦ ᑎᒥᖏᑦ 

ᑲᑐᔾᔨᖃᑎᒌᖑᒻᒪᑕ ᐋᖅᑭᒃᑕᐅᓯᒪᓪᓗᑎᒃ ᑕᕝᕙᓂ 

ᑎᒥᐅᔪᑦ ᐱᖁᔭᖏᓐᓂᒃ ᐊᓯᖏᓪᓗ 

ᐱᔪᓐᓇᕐᓂᖃᖅᖢᑎᒃ ᐃᓚᖓ 45-ᒥ ᓄᓇᕗᒻᒥ 

ᐃᒡᓗᓕᕆᓂᕐᒧᑦ ᐱᖁᔭᕐᒥᒃ. ᑕᐃᒪᓕ ᓄᓇᓕᖕᓂ  

ᐃᒡᓗᓕᕆᔨᒃᑯᑦ ᑎᒥᖏᑦ ᑖᓐᓇ ᐋᖅᑭᒃᑕᐅᓯᒪᔪᖅ 

ᓴᖅᑭᑕᐅᓯᒪᔪᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐱᖁᔭᑦ ᑖᒃᑯᐊ ᑲᑎᒪᔨᖏᓐᓄᑦ ᐃᓚᒋᔭᐅᔪᑦ 

ᑎᒃᑯᐊᖅᑕᐅᓯᒪᖕᒪᑕ ᒥᓂᔅᑕᒧᑦ.  

 

ᑕᐃᒪ ᐃᑲᔫᑎᖃᕈᓐᓇᖁᓪᓗᒍ ᓄᓇᖃᖅᑎᐅᔪᑦ 

ᑖᒃᑯᐊ ᓈᓚᖃᑦᑕᖅᑐᑦ ᑲᑎᒪᓂᑦᑎᓐᓂ ᐅᓪᓗᒥ 

ᒥᓂᔅᑕ ᓇᓗᓇᓐᖏᑦᑎᐊᖅᑐᒥᒃ ᐅᖃᐅᓯᖃᕈᓐᓇᖅᐹ 

ᖃᓄᖅ ᐱᕙᓪᓕᐊ-ᐊᑐᐊᖅᑕᐅᕙᓪᓕᐊᓂᖃᕐᓂᐊᕆᕙ 

ᑖᓐᓇ ᐊᓯᔾᔨᕋᓱᓪᓗᒍ ᑖᓐᓇ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᑎᒥᖁᑎᖓ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᒥᔅᑕ ᒥᓂᔅᑕ. ᖁᔭᓐᓇᒦᓪᓗ 

ᐊᐱᖅᑯᑎᖓᓄᑦ. ᐃᒪᓐᓇ ᑲᑐᔾᔨᖃᑎᒌᖑᒐᓗᐊᖅᐸᑦ 

ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᒐᓗᐊᖅᐸᑦ ᑖᒃᑯᐊ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᖃᖃᑦᑕᖅᑐᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᑎᒥᖏᓐᓂᒃ ᐱᔪᒪᔭᖏᑦ ᒪᓕᒃᖢᒋᑦ. ᑕᐃᒪ 

ᓄᓇᔅᓯᖕᓂ ᓂᕈᐊᕈᓐᓇᖃᑦᑕᖅᓯᒪᓐᖏᒻᒪᑕ 

ᑲᑎᒪᔨᓂᑦ ᑕᐃᒪᓕ ᑕᐃᒪᐃᓕ, ᐃᒡᓗᓕᖕᒥ 

ᓄᓇᓕᖁᑎᓯ ᒥᓂᔅᑕᒥᒃ ᑎᒃᑯᐊᖅᓯᖔᖁᔨᓯᒪᒻᒪᑕ 

ᓂᕈᐊᓐᖏᖔᕐᓗᑎᑦ. ᑖᓐᓇ ᐅᖃᖃᑎᒋᔪᓐᓇᖅᐸᕗᑦ 

ᑕᐃᒪ ᑕᐃᓐᓇ ᑲᒪᔨᐅᔪᖅ ᑎᑎᕋᖅᑎᐅᔪᖅ 

ᓄᓇᓕᖕᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᓕᒐᓕᐅᖅᑎᐅᖃᑎᒃᑲ, ᐃᓛᒃ ᒥᓂᔅᑕ 

ᐅᖃᖅᑲᐅᖕᒪᓂᓛᒃ ᐃᖅᑲᐅᒪᒍᕕᓪᓗ ᒥᓂᔅᑕ, ᑕᐃᒪ 

ᑎᑎᕋᓚᐅᖅᓯᒪᒐᒪᐃᓛᒃ 

ᐅᓪᓗᖅᓯᐅᑎᒋᓚᐅᖅᑕᑦᑎᓐᓂ ᑕᒪᓐᓇ ᐱᔾᔪᑎᒋᓪᓗᒍ 

ᓄᓇᓕᑦᑎᓐᓂ ᑕᒪᓐᓇ ᐃᓱᒫᓘᑎᒋᔭᐅᓚᐅᕐᒪᑦ, 

ᑲᑎᒪᔨᖃᓐᖏᓐᓂᖅ. ᐊᒻᒪᓗ ᒫᓐᓇᐅᓕᖅᑐᕐᖏᓛᒃ 

ᖁᔭᓐᓇᒦᑐᐃᓐᓇᕈᒪᔭᒋᑦ ᑎᑎᖅᑲᖅᑖᓚᐅᕋᒪ 

ᐃᓕᖕᓂᒃ ᑕᒪᓐᓇ ᑭᐅᓪᓗᒍ. 

ᐃᑉᐸᒃᓴᖅ ᐃᑉᐸᒃᓴᓵᖅ ᐱᓵᓚᐅᖅᑕᕋ 

ᑲᑎᒪᓂᐊᓕᖅᑎᓪᓗᑕ.  

 

ᒥᓂᔅᑕ ᓇᓗᓇᐃᔭᕐᕕᒋᔪᓐᓇᖅᐱᖓ ᐊᒻᒪᓗ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒐ ᐊᒥᑦᑐᕐᒥᒃ ᑕᐃᒪ ᓄᓇᓖᑦ 

ᑖᒃᑯᐊ ᓴᓇᖃᑎᒋᓪᓚᕆᖕᓂᐊᖅᐱᒌᑦ ᑖᒃᑯᐊ 

ᓯᕗᓕᖅᑎᐅᔪᑦ ᓄᓇᓕᖕᓂ? ᐊᒻᒪᓗ ᑖᒃᑯᐊ 

ᒪᓕᒐᓕᐅᖅᑎᐅᔪᒍᑦ ᐅᕙᒍᑦ? ᑕᐃᒪ 

ᐅᖃᖅᑲᐅᑎᓪᓗᒋᑦ, ᐅᖃᖅᑲᐅᑎᓪᓗᑎᑦ, ᑕᒪᓐᓇ 

ᐃᒡᓗᓕᕆᔩᑦ ᓄᓇᓕᑦᑎᓐᓂ 

ᐋᖅᑭᑦᑎᐊᒃᑲᓐᓂᖁᓪᓗᒍ ᑕᕝᕙᓐᖓᑦ ᐃᓛᒃ 

ᒫᓐᓇᑯᓗᒃ, ᐋᖅᑭᒋᐊᖃᓪᓚᕆᖕᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ. 

ᐃᓛᒃ ᑕᐃᒪᐃᒍᒪᒐᑦᑕᐃᓛᒃ ᑕᐃᒃᑯᐊ ᐊᐅᓚᑦᑎᓂᕐᒧᑦ 

ᐊᖏᕈᑏᑦ ᐱᓕᕆᐊᕆᔭᐅᕙᓪᓕᐊᑐᐃᓐᓇᕐᖓᑕ. 

ᐱᔭᕇᓚᐅᓐᖏᒻᒪᑕ ᓱᓕ. ᓱᓕ 

ᐅᖃᕐᕕᔅᓴᖃᕈᓐᓇᓪᓚᕆᑦᑐᑦ ᑕᐃᒃᑯᐊ ᑲᑎᒪᔩᑦ, 

ᐃᒡᓗᓕᕆᔨᒃᑯᓐᓂ ᑲᑎᒪᔨᐅᔪᑦ. ᓇᒥᑐᐃᓐᓇᖅ 

ᐃᓱᒫᓘᑎᖃᕐᓂᖅᑲᑕ ᖃᓄᖅ ᐋᖅᑭᒋᐊᕈᑎᔅᓴᓂᒃ 

ᐃᓱᒪᖃᕐᓂᖅᑲᑕ, ᐄ, ᑐᓴᕈᒪᑐᐃᓐᓇᖅᑐᖓᓕ 

ᒥᓂᔅᑕᐅᓪᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒥᓂᔅᑕᕆᔭᐅᒐᕕᑦ, ᐅᕙᖓ ᐅᖃᖅᑎᐅᓪᓗᖓ.  

 

>>ᐃᒡᓚᖅᑐᑦ 

 

ᐃᓃᑦ ᐱᔪᒪᓐᖏᓐᓇᒃᑯ. 

 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, 

ᒥᔅᑐ ᕿᔪᒃᑖᖅ. 

ᐊᐱᖅᑯᑦ 164 - 5(2): ᐳᕙᓪᓗᓂᕐᒥᒃ 

ᖃᐅᔨᔭᐅᓚᐅᖅᑐᑦ ᕿᑭᖅᑕᕐᔪᐊᒥ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᒐ ᐅᓇ ᐊᐱᖅᑯᑎᒋᓂᐊᖅᑕᕋ 

ᑐᕌᖅᑎᒍᒪᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑎᑦᑎᔩ, ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᑕᒪᓐᓇ  

ᐳᕙᓪᓗᓐᓂᖅ ᖃᐅᔨᓴᖅᑕᐅᑎᓪᓗᒍ ᑖᓐᓇ 

ᑭᒡᒐᑐᖅᑕᕋ ᓄᓇᓕᒋᔭᕋ ᓯᕗᓪᓕᖅᐸᐅᓚᐅᕐᒪᑦ 

ᖃᐅᔨᓴᕐᕕᐅᓪᓗᓂ ᑕᒪᑐᒧᖓ ᐳᕙᓪᓗᑦᑐᐃᑦ 

ᐱᔾᔪᑎᒋᓪᓗᒋᑦ. ᑖᓐᓇᓗ ᐱᓕᕆᕕᐅᒻᒪᕆᓚᐅᖅᑐᓂ 

ᓄᓇᒋᔭᕋ ᐃᓄᓕᒫᖏᓪᓗ ᖃᐅᔨᓴᖅᑕᐅᓚᐅᖅᑐᑎᑦ. 

ᖃᑦᑎᑦ ᐳᕙᓪᓗᒻᒪᖔᑕ ᓄᓇᓕᓐᓂ ᑕᕝᕙᓂ 

ᖃᐅᔨᓴᕐᓂᖅ ᑕᒪᓐᓇ ᐱᓕᕆᐊᖑᓚᐅᖅᓯᒪᒻᒪᑦ.  

 

ᐅᖃᖅᑎᑦᑎᔩ, ᑕᒪᓐᓇᖃᐃ ᐊᓂᒍᖅᓯᒪᓕᖅᑲ 

ᖃᐅᔨᓴᕐᓂᐅᓚᐅᖅᑐᖅ ᐊᒻᒪᓗ ᑖᒃᑯᐊ 

ᖃᐅᔨᓴᕈᑕᐅᓚᐅᖅᑐᑦ ᑕᕝᕙᓂ ᐱᔭᕇᖅᓯᒪᓕᖅᑲᑦ 

ᑭᒡᒐᑐᖅᑕᓐᓂ ᓄᓇᒋᔭᓐᓂ ᕿᑭᖅᑕᕐᔪᐊᒥ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎ 

ᐊᐱᕆᖕᒪᑦ. ᓄᓇᓕᖕᓂ ᖃᐅᔨᓴᕐᓃᑦ 

ᕿᑭᖅᑕᕐᔪᐊᒦᓛᒃ ᑲᒪᒋᔪᔭᕗᑦ ᑖᓐᓇ 

ᐊᐅᓚᑦᑎᐊᖅᑐᓪᓚᕆᐊᓘᓚᐅᖅᑐᖅ. 86 ᐳᓴᖏᑦ 

ᕿᑭᖅᑕᕐᔪᐊᕐᒥᐅᑦ ᖃᐅᔨᓴᖅᑕᐅᓚᐅᖅᑐᑦ 

ᐳᕙᒡᓗᓪᓚᕆᒃᑐᓂᒃ ᖃᐅᔨᓚᐅᖅᑐᑦ 

ᖃᑦᑎᒻᒪᕆᖕᓂᒃᑭᐊᖅ. ᐊᒻᒪᓗ ᐄᔭᒐᓕᖅᑎᑕᐅᓪᓗᑎᒃ 

ᑕᐃᒃᑯᐊ.  

 

ᑖᓐᓇᓕ ᐱᔭᕇᖅᑕᐅᓯᒪᓕᖅᑐᖅ ᕿᑭᖅᑕᕐᔪᐊᒥ 

ᖃᐅᔨᓴᓕᖅᑕᕗᑦ ᖃᐅᔨᔭᐅᓯᒪᔪᑦ. ᐱᐅᔪᓂᒃ 

ᖃᐅᔨᕕᒋᓯᒪᔭᕗᑦ ᑕᕝᕙᓐᖓᑦ ᐊᒻᒪ ᑎᑭᕋᕐᔪᐊᕐᒧᑦ 

ᐊᐅᓪᓛᖅᓯᒪᓕᕐᒥᔪᐃᑦ ᑕᐃᒃᑯᐊ ᖃᐅᔨᓴᖅᑐᐃᑦ 

ᑭᖑᓪᓕᐅᓂᐊᓕᕐᒥᖕᒪᑦ ᑕᑲᓇᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᐃᒪ ᒥᓂᔅᑕ ᓇᓗᓇᐃᖅᓯᕋᑖᕐᖓᑦ ᑕᒪᓐᓇ 

ᐱᔭᕇᖅᓯᒪᓕᖅᑐᖅ ᕿᑭᖅᑕᕐᔪᐊᕐᒥ 

ᖃᐅᔨᓴᕐᓂᐅᓚᐅᖅᑐᖅ.  

 

ᐅᖃᖅᑎᑦᑎᔩ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᑖᒃᑯᐊ ᓄᓇᓖᑦ ᓄᓇᓕᓪᓚᑦᑖᑦ ᐱᒋᐊᓕᖅᑎᓪᓗᒋᑦ  

ᐅᐸᑦᑕᐅᓯᒪᓚᐅᖅᓯᒪᒻᒪᑕ ᒥᓂᔅᑕᐅᔪᒧᑦ 

ᖃᓄᐃᓕᐅᕐᓂᐊᕐᓂᖓ ᐱᔾᔪᑎᒋᓪᓗᒋᑦ. 

ᐅᖃᖅᑎᑦᑎᔩ, ᐱᔭᕇᖅᓯᒪᓕᖅᑎᓪᓗᒋᖅᑲᐃ ᒥᓂᔅᑕ 

ᑕᕝᕗᖓ ᓄᓇᓕᓐᓄᑦ ᓇᓗᓇᐃᖅᓯᔭᖅᑐᕈᓐᓇᖅᐸ 

ᑖᒃᑯᐊ ᓄᓇᓖᑦ ᑐᓴᖅᑎᑕᐅᑦᑎᐊᖁᓪᓗᒋᑦ 

ᖃᓄᐃᓕᐅᖅᑕᐅᓂᕆᓚᐅᖅᑕᖏᑦ ᐊᒻᒪᓗ ᑕᒪᓐᓇ 

ᐱᓕᕆᓂᐅᓚᐅᖅᑐᖅ ᖃᓄᐃᒻᒪᖔᖅ ᓄᓇᓖᑦ 

ᑐᓴᐅᒪᑦᑎᐊᖁᓪᓗᒋᑦ ᖃᑦᑎᓪᓗ ᐳᕙᓪᓗᑦᑐᑦ 

ᖃᐅᔨᔭᐅᓚᐅᕐᒪᖔᑕ?  

 

ᑕᒪᓐᓇ ᓇᓗᓇᖅ ᖃᐅᔨᒪᓇᕐᖓᑦ ᑲᓐᖑᓇᖅᑑᒻᒪᑦ 

ᐃᓄᒃ ᐅᖃᐅᓯᐅᔭᕆᐊᖃᓐᖏᒻᒪᑦ ᑭᓇᑐᐃᓐᓇᖅ. 

ᑭᓯᐊᓂ ᓄᓇᓕᓐᓂ ᑐᓴᖅᑎᑕᐅᑉᐸᑕ 

ᐊᑲᐅᓂᖅᓴᐅᒐᔭᖅᑑᔮᕐᒪᑦ ᓄᓇᓕᓕᒫᑦ ᑖᓐᓇ 

ᑐᓴᖅᑎᑕᐅᑦᑎᐊᒻᒪᕆᓪᓗᓂ ᐃᓄᖏᑦ 

ᑐᓴᖅᑎᑕᐅᓗᑎᒃ ᖃᑦᑎᓪᓗ ᐳᕙᓪᓗᓚᐅᕐᒪᖔᑕ 

ᐳᕙᓪᓗᑐᓪᓗ ᖃᐅᔨᔭᐅᓚᐅᕐᒪᖔᑕ. ᑕᓐᓇᖃᐃ 

ᐱᔾᔪᑎᒋᓪᓗᒍ ᒥᓂᔅᑕ ᓄᓇᓕᓐᓄᑦ 

ᑐᓴᖅᑎᑦᑎᔭᖅᑐᕈᓐᓇᕋᔭᖅᐹ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᓪᓚᕆᑦᑕᕋ ᖃᐃᖅᑯᔨᒻᒪᑦ 

ᕿᑭᖅᑕᕐᔪᐊᒧᑦ. ᖃᑦᑎᓂᒃᑭᐊᖅ ᐊᕐᕌᒍᓂᑦ 

ᑕᐃᑯᓐᖓᓚᐅᖅᓯᒪᒍᓐᓃᕋᒪ ᓄᓇᑦᑎᐊᕚᓘᒻᒪᑦᑕᐅᖅ.  

 

ᑕᐃᒃᑯᐊᓕ ᐃᓗᓕᖏᑦ ᑐᓂᔪᓐᓇᕋᔭᖅᑕᒃᑲ 

ᓄᓇᓕᓐᓄᑦ ᐃᓱᒪᒋᓪᓗᒋᑦ 

ᑲᓐᖑᓇᖅᑐᓕᕆᓂᖅᑕᐅᖅ ᐃᓱᒪᒋᔭᐅᒋᐊᖃᕐᖓᑦ. 

ᓈᓴᐅᑎᑐᐃᓐᓇᓂᓪᓕ ᑐᓂᓯᒍᓐᓇᕋᔭᖅᑐᖓ. 

ᖃᐃᖅᑯᔨᕋᑖᕐᖓᑦ ᖃᐃᒍᓐᓇᑦᑎᐊᕋᔭᖅᑐᖓ 

ᓇᓗᓇᐃᖅᑐᐃᔭᖅᑐᕐᓗᖓ ᕿᑭᖅᑕᔪᐊᕐᒥᐅᓄᑦ 

ᖃᐅᔨᔭᐅᓯᒪᔪᓂᑦ ᐃᓚᖏᓐᓂᑦ, 

ᖃᐅᔨᔭᐅᒍᓐᓇᓚᐅᖅᑐᓂᑦ.  

 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓇᓱᐊᕈᓯᐅᓛᖅᑑᒥᐅᔾᔮᓐᖏᒻᒥᔫᒐᓗᐊᖅ ᑭᓯᐊᓂ 

ᒪᓕᒐᓕᐅᖅᑎ ᐅᖃᖃᑎᒋᓚᐅᕐᓗᒍ ᐅᓪᓗᒥ 

ᐋᖅᑭᖃᑎᒋᔪᓐᓇᖅᑕᕋ 

ᕿᑭᖅᑕᕐᔪᐊᓕᐊᕐᓂᕆᒐᔭᖅᑕᓐᓄᑦ. 

ᑎᑎᕋᖃᑦᑕᐅᑎᒋᔪᓐᓇᑦᑎᐊᖅᑕᕋ ᑕᒪᓐᓇ ᐱᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐊᐱᖅᑯᑎᑦ, 

ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒡᒥᓪᓗ 

ᒥᓂᔅᑕ ᓇᓗᓇᐃᖅᓯᑦᑎᐊᕐᒪᑦ ᑖᓐᓇ 

ᐊᐱᖅᑯᑎᒋᓂᐊᕋᑖᕋᒃᑯ ᑎᑭᒍᓐᓇᕋᔭᕐᒪᖔᖅ ᐅᓪᓗᖅ 

ᖃᖓᐅᓕᖅᐸᑦ ᓇᓗᓇᐃᖅᓯᔪᓐᓇᕋᔭᕐᒪᖔᖅ 

ᑭᐅᔭᕇᕋᑖᖅᑐᓂᐅᒃ. ᑭᓯᐊᓂ ᖁᕕᐊᓱᓪᓚᕆᑦᑐᖓ 

ᑖᔅᓱᒥᖓ ᑕᐃᒪᐃᒃᑲᔭᖅᐸᑦ 

ᑐᓴᖅᑎᑕᐅᓯᒪᔪᒪᒐᔭᖅᑐᖓ ᖃᖓᒃᑯᑦ 

ᑕᑉᐸᐅᖓᕈᓐᓇᖅᓯᒐᔭᕐᒪᖔᖅ ᕿᑭᖅᑕᕐᔪᐊᕐᒧᑦ 

ᐊᒻᒪᓗ ᑖᒃᑯᐊ ᓄᓇᓂᓐᓕᑦ ᕼᐊᒻᓚᒋᔭᕗᑦ 

ᑐᓴᖅᑎᓯᒪᒋᐊᖃᕋᔭᕋᑦᑎᒍ ᐅᓪᓗᖅ ᐊᑲᐅᓈᓕᖅᑲᑦ 

ᐅᓇᐅᓗᓂ.  

 

ᖃᐅᔨᒪᒐᑦᑕ ᐃᓄᐃᑦ ᓄᓇᓕᓐᓂ 

ᐊᐅᓪᓛᖅᓯᒪᒐᔪᑉᐸᒻᒪᑕ ᐅᐱᕐᖔᒃᑯᓪᓗ 

ᐊᐅᓪᓛᖅᓯᒪᒐᔪᓲᖑᒻᒪᑕ ᓄᓇᓖᑦ 

ᐃᓄᖃᑦᑎᐊᓲᖑᓐᖏᒻᒪᑕ ᑕᒪᒃᑯᐊ 

ᐅᑲᐅᓈᕆᐊᕐᓗᒋᖃᐃ ᐋᖅᑭᒃᓯᒋᐊᕋᔭᖅᑲᑦ 

ᐅᕙᑦᑎᓐᓄᓪᓗ ᐊᑲᐅᓂᖅᓴᓪᓚᕆᐅᒐᔭᖅᑐᖅ 

ᐃᖏᕐᕋᓂᐅᖃᑦᑕᖅᑐᖅ ᓄᓇᓕᓐᓂ 

ᐊᐅᓛᖅᓯᒪᓂᐅᖃᑦᑕᖅᑐᖅ ᓈᒻᒪᓈᓐᖏᓪᓗᒍ. 

ᓄᓇᓕᓐᓃᔾᔪᒥᑎᓪᓕᓗᒋᑦ ᐃᓄᐃᑦ ᑕᒪᓐᓇ 

ᐋᖅᑭᒋᐊᕋᔭᖅᑲᒍᑦ ᐅᕙᒍᑦ 

ᖁᕕᐊᒋᓪᓚᕆᒃᑲᔭᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᒻᒥᒃ 

ᑐᓴᖅᑰᖏᒃᑲᓗᐊᖅᑐᖓ, ᑭᓯᐊᓂ 

ᓂᓪᓕᒃᑲᓐᓂᕈᒪᒍᕕᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍ): ᖁᔭᓐᓇᒦᒃ, 

ᐅᖃᖅᑏ. ᐄ, ᑎᑎᕋᖃᑦᑕᐅᑎᖃᑎᒋᓂᐊᖅᑲᕋ ᑖᓐᓇ 

ᐅᓪᓗᕐᒥ ᐋᖅᑮᒐᓱᓪᓗᓄᒃ.  

 

ᐅᖃᕈᒪᓪᓚᕆᒻᒥᔪᖓᑦᑕᐅᖅ ᑕᐃᒃᑯᓄᖓ 

ᖃᐅᔨᓴᖅᑕᐅᓂᖏᑦᑐᓄᑦ ᕿᑭᖅᑕᕐᔪᐊᒥ ᐊᒻᒪ 

ᓄᓇᕘᓕᒫᒦᓛ ᐃᓱᒪᒋᓪᓗᒋᑦ. 

ᐅᑕᖅᑭᑐᐃᓐᓇᕆᐊᖃᓐᖏᑦᑐᓯ ᑎᑭᓵᕆᓗᒋᑦ 

ᑕᐃᒃᑯᐊ ᖃᐅᔨᓴᕆᐊᕐᓂᐅᓴᔪᐃᑦ 

ᐋᓐᓂᐊᕕᓕᐊᑐᐃᓐᓇᕈᓐᓇᕐᒥᔪᓯᑦᑕᐅᖅ 

ᖃᐅᓯᓴᖅᑕᐅᔭᖅᑐᕐᓗᓯ ᑕᐃᒪ ᐳᕙᓪᓗᑦᑐᒥᓪᓘᓐᓃᑦ 

ᐊᐃᑦᑐᖅᑕᐅᓯᒪᑲᓪᓚᓐᓂᕈᔅᓯ 

ᖃᐅᓯᓴᖅᑕᐅᔭᖅᑐᖅᑎᒍᓐᓇᕐᒥᔪᓯ ᐋᓐᓂᐊᕕᒃᓯᓐᓄᑦ. 

 

ᕿᑭᖅᑕᕐᔪᐊᕐᒧᑦ ᑖᓐᓇ ᒪᓕᒐᓕᐅᖅᑎᖓᑦ ᐅᓪᓗᒥ 

ᐋᖅᑮᖃᑎᒋᒐᓱᓛᖅᑲᕋ ᐃᓄᒋᐊᔾᔫᒥᑎᓪᓗᒋᑦ 

ᑕᑉᐸᐅᖓᕋᓱᓛᕋᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᐊᐱᖅᑯᑦ 165 - 5(2): ᐋᓐᓂᐊᖅᑐᓕᕆᔩᑦ 

ᐳᓚᕋᕐᓂᖏᑦ ᓄᓇᓕᓐᓄᑦ ᐊᑐᓂ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓪᓗᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ ᓄᓇᕗᒻᒥᐅᓪᓗ.  

 

ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐅᖃᖅᑎᑦᑎᔩ 

ᐋᓐᓂᐊᖃᑦᑕᐃᓕᑎᑦᑎᔨᒧᑦ. 

 

ᖃᐅᔨᒪᔪᐃᓐᓇᐅᔪᒍᑦ, ᐃᓛᒃ 

ᓄᓇᓕᕋᓛᕐᒥᐅᑕᐅᔪᑎᒍᑦ ᑕᐃᒪ ᓘᒃᑖᓂᑦ 

ᑎᑭᑕᐅᒐᔪᓐᖏᓐᓇᑦᑕ. ᐅᓇᓕᖃᐃ ᐅᓇ 

ᓯᕗᓪᓕᖅᐹᒥᒃ ᐊᐱᖅᑯᑎᒋᓂᐊᖅᐸᕋ. ᐅᓇᓕᖃᐃ 

ᒥᓂᔅᑕ ᑖᒃᑯᐊ ᓄᓇᓖᑦ ᓘᒃᑖᖃᖏᑦᑐᐃᑦ ᖃᖓᒃᑯᑦ 

ᖃᓂᑦᑐᒃᑯᖅᑲᐃ ᑎᑭᑎᑦᑎᔪᓐᓇᖅᐱᓯ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᓘᒃᑖᓂᒃ ᐆᒃᑑᑎᒋᓗᒋᑦ 

ᓄᓇᖅᑲᑎᒃᑲ ᐊᒥᑦᑐᕐᒥᐅᑦ. ᐅᓇ 

ᐊᐱᖅᑯᑎᒋᔪᒪᖅᑲᐅᔭᕋ ᓘᒃᑖᑦ 

ᑎᑭᑦᑐᓐᓇᖃᑦᑕᓗᐊᖏᒻᒪᑕ ᖃᓂᑦᑐᒃᑯᖅᑲᐃ 

ᑎᑭᑎᑦᑐᓐᓇᖃᑦᑕᖅᐱᓯᐅᒃ ᐃᒪᖄ ᐅᒃᑑᑎᒋᓗᒍ 

ᑕᖅᑭᑕᒫᑦ? ᑖᓐᓇ ᓯᕗᓪᓕᖅᐹᒥᒃ 

ᐊᐱᖅᑯᑎᒋᔪᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓕᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᖁᔭᒋᔭᕋ ᐊᐱᖅᑯᑎᖓ 

ᐊᐱᖅᑯᑎᒋᖃᑦᑕᖅᓯᒪᒻᒥᒪᒍ 

ᐱᔭᕆᐊᑐᔪᖅᓯᐅᖃᑦᑕᕐᖓᑕᐃᓛᒃ ᓈᒻᒪᑦᑐᓂᑦ 

ᓘᒃᑖᑕᖃᖅᑎᑦᑎᒐᓱᐊᖅᑐᑕ ᓄᓇᕗᓕᒫᒥᑦ 

ᐱᒐᓇᖅᐸᒻᒪᑦ ᑭᓯᐊᓂ ᑐᕌᒐᖃᑦᑕ 

ᑎᑭᐅᑎᒐᓱᐊᖅᐸᑕᑦᑎᓐᓂ 

ᐋᓐᓂᐊᖃᓐᓇᓐᖏᑦᑐᓕᕆᔨᒃᑯᓐᓂᒃ ᐊᒻᒪ 1,000-

ᐅᑉᐸᑕ ᓄᓇᕗᒻᒥᐅᑕᐃᑦ ᑕᓪᓕᒪᓂᑦ ᓘᒃᑖᓂᑦ 

ᑕᒪᐅᖓ ᑎᑭᑎᑦᑎᒐᓱᐊᖃᑦᑕᓲᖑᔪᑦ. ᑖᓐᓇ ᑭᓯᐊᓂ 

ᐊᐅᓚᑦᑎᐊᖅᑐᑯᓘᖏᓐᓇᖃᑦᑕᓐᖏᑦᑐᖅ.  

 

ᑭᓯᐊᓂ ᒪᓕᒐᓕᐅᖅᑎ ᐅᖃᐅᑎᒍᓐᓇᖅᑕᕋ 

ᐊᒃᓱᕈᒃᑐᐊᓘᕙᒃᑲᓗᐊᖅᑐᒍᑦ ᖃᐅᔨᒪᑦᑎᐊᕋᓱᒃᑐᑕ 

ᑕᒪᒃᑯᐊ ᓘᒃᑖᑐᐃᓐᓇᐃᑦ ᐊᒻᒪᓗᑦᑕᐅᖅ 

ᐊᔾᔨᒌᖏᑦᑐᕈᓘᔭᕐᓂᑦ ᐋᓐᓂᐊᓂᑦ ᖃᐅᔨᒪᔨᑕᐃᑦ 

ᑎᑭᑎᒐᓱᐊᖃᑦᑕᓲᕆᒻᒥᒐᑦᑎᒍ. ᐆᑦᑑᑎᒋᓪᓗᒍ 

ᐱᓚᑦᑐᐃᔨᒥᑦ ᓄᓇᓕᓐᓂᑦ 

ᐳᓚᕋᑦᑎᑦᓚᐅᖅᓯᒪᒻᒥᒐᑦᑕ 35-ᓂᑦ ᑕᐃᒪ 

ᐃᖃᓗᓐᓄᑦ ᐊᐅᓪᓚᖅᑐᖃᕐᓂᐊᓚᐅᖅᓯᒪᔪᖅ 

ᐱᓚᑦᑐᐃᔨᒥ ᑕᑯᔭᖅᑐᕐᓗᑎᒃ. ᑕᐃᓐᓇᓕ ᐱᓚᑦᑐᐃᔨ 

ᓄᓇᓕᓐᓅᓚᐅᖅᑎᓪᓗᒍ ᑕᓕᒻᒪᐃᓐᓇᑯᓗᐃᑦ 

ᐃᖃᓗᓐᓅᕆᐊᖃᓕᓚᐅᖅᓯᒪᔪᑦ ᐱᓚᑦᑐᐃᔨᒥᑦ 

ᑕᑯᔭᖅᑐᖅᑐᑎᒃ.  

 

ᐊᐅᓚᑦᑎᐊᕐᕕᐅᔪᓐᓇᓂᖅᓴᓂᑦ ᖃᐅᔨᓯᒪᔪᒍᑦ 

ᓄᓇᓕᓐᓄᓪᓗ ᐳᓛᕆᐊᖃᑦᑕᔪᑕᐅᓐᓇᖅᑐᓂᑦ 

ᓘᒃᑖᓄᑦ ᑕᒪᒃᑯᐊᓗ ᓘᑦᑖᑦ ᑕᒪᐅᖓᑎᑉᐸᑦᑕᕗᑦ 

ᓄᓇᕘᒧᑦ ᖃᓄᓕᒫᖅ ᐊᑐᕈᓐᓇᕐᓂᓕᒫᑦᑎᓐᓂ 

ᐊᑐᕋᓱᑉᐸᑦᑕᕋᓗᐊᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᓇᓗᓇᐃᔭᕋᕕᑦ ᒥᓂᔅᑕ. ᐄ, ᑕᒪᓐᓇ 

ᓂᓪᓕᐅᑎᒋᓵᖅᐸᕋ ᐋᓐᓂᐊᕐᕕᓕᐊᕌᖓᒥᒡᓕᒎᖅ 

ᑕᐃᒪ ᐄᔭᒐᕐᒥᓕᒎᖅ ᑕᐃᒪ ᑐᓂᔭᐅᑐᐃᓐᓇᖅᐳᑦ. 

ᐅᕝᕙ ᖃᐅᔨᓴᖅᑕᐅᔭᕆᐊᖃᖅᑎᓪᓗᒋᑦ ᐋᓐᓂᐊᕋᒥᒃ,  

ᐋᓐᓂᐊᕐᕕᓕᐊᖅᐳᖅ. ᑕᒪᓐᓇ ᓄᓇᓕᕋᓛᖑᔪᓂᑦ 

ᑕᐅᑐᖕᓂᖅᓴᐅᒐᒃᑯ ᐋᓐᓂᐊᓕᕌᖓᒥᒃ  

ᐋᓐᓂᐊᕐᕕᓕᐊᕋᒥᒃ, ᐄᔭᒐᕐᒥᒡᓕ ᑕᐃᒪ ᑕᐃᓚᓈᓪ-ᒥᒃ 

ᑐᓂᔭᐅᖦᖤᓕᓵᕋᒥ. ᐅᓇ ᑕᑯᔭᐅᔭᕆᐊᓕᐅᒐᓗᐊᖅ 

ᓘᒃᑖᒧᑦ. ᑕᒪᓐᓇ ᐊᑲᐅᓐᖏᔾᔪᑕᐅᖏᓐᓇᕐᒪᑦ 

ᐊᑲᐅᓐᖏᓐᓂᖅᐹᖑᖃᑕᐅᖃᑦᑕᕐᒥᖕᒪᑦ ᐱᓗᐊᖅᑐᒥᒃ 

ᓄᓇᓕᕋᓛᓂᑦ. ᑭᓇᒧᓪᓗ ᓵᑦᑕᕆᐊᒃᓴᖅ 

ᓇᓗᓕᖅᐸᒃᖢᑎᒃ.  

 

ᐅᐱᒋᕙᒃᑲ ᒐᕙᒪᒃᑯᑦ ᐅᓐᓂᕐᓗᒡᕕᒃᓴᒥᒃ 

ᑎᑎᕋᕐᕕᒃᓴᒥᒃ ᓴᖅᑭᑦᑎᓚᐅᖅᓯᒪᖕᒪᑕ ᒫᓂ. ᑕᒪᒃᑯᐊ 

ᐋᓐᓂᐊᕐᕕᓕᐊᖃᑦᑕᕆᐊᓕᐅᒐᓗᐊᑦ ᑕᑯᔭᐅᔭᕆᐊᓖᑦ 

ᓘᒃᑖᒧᑦ ᐋᓐᓂᐊᕐᕕᓕᐊᕈᒪᔪᓐᓃᖃᑦᑕᕐᒪᑕ, 

ᐄᔭᒐᖅᑖᑐᐃᓐᓇᕐᓂᐊᕐᒥᒐᒥᒎᖅ. ᑕᒪᓐᓇᖃᐃ 

ᑕᑯᒋᐊᖅᑕᐅᑦᑎᐊᕈᓐᓇᖅᐸ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂ? 

ᐄᔭᒐᖅᑖᖅᑎᑦᑎᑐᐃᓐᓇᕈᓐᓃᕐᓗᑎᒃ ᐋᓐᓂᐊᕋᕕᑦ, 

ᓘᒃᑖᒧᑦ ᑕᑯᔭᐅᔭᕆᐊᖃᕋᕕᑦ 

ᐊᐅᓪᓚᖅᑎᓐᓂᐊᖅᐸᒋᑦ. ᑕᒪᓐᓇᖃᐃ 

ᑕᑯᒋᐊᕈᓐᓇᖅᐱᓯᐅᒃ ᐊᑐᐊᒐᖓ 

ᐋᖅᑭᒋᐊᒃᑲᓐᓂᕐᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᔭᕋᑦᑕᐅᖅ ᐊᔅᓱᕈᕐᖓᑦ ᑖᓐᓇ 

ᐊᔭᐅᕆᔾᔪᑎᖃᖅᑐᓂ ᓂᕈᐊᖅᑎᒋᓯᒪᔭᒥᓂᒃ ᑕᒪᓐᓇ 

ᐱᒻᒪᕆᐅᓘᒻᒪᑦ. ᐅᖃᖃᑦᑕᐅᖅᑲᐃᒐᒪᐃᓛᒃ ᑕᒪᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔩᑦ ᓘᒃᑖᕈᓘᔭᐃᓪᓗ 

ᕼᐊᒻᓚᐃᓪᓗ ᑲᑎᒪᑎᓪᓗᒋᑦ ᒪᐃᔭᐃᓪᓗ 

ᑲᑎᒪᑎᓪᓗᒋᑦ ᐃᓄᑐᐃᓐᓇᐅᓗᑕ ᑎᒥᑦᑎᓐᓂ 

ᖃᐅᔨᒪᒐᑦᑕ. ᐊᐅᓚᑦᑎᐊᕈᓐᓃᕋᐃᒻᒪᓪᓗ 

ᐋᓐᓂᐊᕕᓕᐊᓲᖑᔪᒍᑦ.  

 

ᑕᐃᒪᓕ ᐃᓱᒪᔪᖃᖃᑦᑕᓕᕋᐃᒻᒪᑦ 

ᐄᔭᒐᖅᑖᖅᑎᑕᐅᑐᐃᓐᓇᓂᐊᕐᒥᔪᖅ 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᐊᖁᓐᖑᓇᓐᖏᑦᑐᓂᑦ 

ᐊᓂᑎᑕᐅᑐᐃᓐᓇᓕᕐᒥᓗᓂᓗ 

ᐋᓐᓂᐊᖃᕐᓇᓐᖏᑦᑐᓕᕆᔩᑦ  

ᐱᔨᑦᑎᕋᕆᐊᖅᑐᖅᓯᒪᒐᓗᐊᕐᖓᑕ ᓄᓇᕗᒻᒥᐅᑕᕐᓄᑦ. 

ᐊᒃᓱᕈᖅᐸᒃᑲᓗᐊᖅᑐᓂᒃᑯᐊ ᖃᐅᔨᒪᔭᒃᑲ, 

ᒪᒥᐊᑉᐳᖓ, ᒪᒥᐊᒍᑎᕙᒃᑲ ᓂᕈᐊᖅᑎᒋᓯᒪᔭᖏᑦ 

ᐅᑉᐱᕆᔭᐅᑦᑎᐊᑉᐸᓐᖏᒻᒪᑕᒎᖅ. ᑕᐃᒃᑯᐊ  

ᓇᓗᓇᐃᖅᑐᖅᑕᐅᖁᑦᑕᕋᓗᐊᖅᑲᒃᑲ 

ᐅᖃᐅᓯᕆᔭᐅᑦᑎᐊᒻᒪᕆᓪᓗᑎᑦ ᐅᕙᓐᓄᑦ.  

 

ᑕᐃᒃᑯᐊ ᐄᔭᒐᕐᓂᑦ ᑖᓐᓇ 

ᑐᓂᓯᑐᐃᓐᓇᖃᑦᑕᕐᓂᐅᖃᑦᑕᖅᑐᖅ ᐃᓱᒪᒋᓪᓗᒍ 

ᐃᓛᒃ, ᐄᔭᒐᖅᑖᖅᑎᑕᐅᑐᐃᓐᓇᕋᐃᑉᐸᑕ 

ᐋᓐᓂᐊᔭᖓᓂᑦ ᐃᓛᒃ ᐋᓐᓂᐊᖓᑦ ᐱᔾᔪᑎᒋᓪᓗᒍ 

ᐋᓐᓂᐊᓂᖓ ᐋᓐᓂᐊᒍᓐᓃᖅᑎᑕᐅᒐᓱᐊᕐᓗᓂ 

ᐃᓛᓐᓂᒃᑯᑦ ᓈᒻᒪᓲᖑᒐᓗᐊᕐᒥᒻᒪᑦ. ᑖᓐᓇ 

ᕿᒥᕐᕈᔭᐅᑎᒃᑲᓐᓂᕈᓐᓇᖅᑕᕋ 

ᕿᒥᕐᕈᔭᐅᖁᕋᑖᖅᑕᖓ. ᑕᐃᒃᑯᐊᓗ 

ᐅᖃᐅᓯᕆᕋᑖᖅᑕᖏᑦ 

ᐋᓐᓂᐊᕕᓕᐊᕋᓱᐊᖃᑦᑕᖅᑐᒥᓃᑦ ᐅᖃᐅᓯᕆᒃᐸᒋᑦ 

ᐅᕙᓐᓄᑦ ᐱᓕᕆᖃᑎᒋᒃᑲᓐᓂᕈᓐᓇᖅᑕᕋᓗᐊᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᓇᓗᓇᐃᔭᑦᑎᐊᕋᕕᑦ ᑖᔅᓱᒥᖓ 

ᐋᓐᓂᐊᕐᕕᓕᐊᖃᑦᑕᕐᓂᐅᑉ ᒥᒃᓵᓄᑦ. ᐆᒥᖓᓕ ᑕᐃᒪ, 

ᐅᐸᓛᖅᐸᒋᑦ ᑖᔅᓱᒥᖓ ᐃᕝᕕᑦ ᑎᑎᕋᕐᕕᖓᓄᑦ 

ᐅᐸᓛᖅᐸᒋᑦ ᑖᔅᓱᒥᖓ 

ᐅᖃᐅᓯᖃᕆᐊᑦᑎᐊᒃᑲᓐᓂᕐᓗᖓ. ᒪᓐᓇ 

ᐋᖅᑭᑦᑎᐊᕆᐊᖃᕋᓗᐊᕐᒪᑦ 

ᑭᒡᒐᖅᑐᖅᑕᑐᐃᓐᓇᓐᖏᑕᓐᓄᑦ, ᓄᓇᕘᓕᒫᒧᑦ 

ᐋᖅᑭᑦᑎᐊᕆᐊᖃᕋᓗᐊᕐᒪᑦ. ᐅᐱᒋᔭᒃᑲᐅᒐᓗᐊᖅ 

ᐃᓗᐊᖅᓴᐃᔩᑦ ᐃᑲᔪᑦᑎᐊᖃᑦᑕᕐᒥᖕᒪᑕ 

ᐅᐱᒋᔪᒪᖕᒥᔭᒃᑲ ᐃᑲᔪᖃᑦᑕᕋᓗᐊᕐᒥᖕᒪᑕ 

ᓄᓇᖅᑲᑎᑦᑎᓐᓂᒃ. ᐃᒻᒪᖄᓕ ᑕᐃᒪ 

ᒥᓂᔅᑕᐅᓗᑎᖅᑲᐃ, ᐅᕙᖓ ᑎᑎᖅᑲᑎᒍᑦ 

ᑐᓂᓇᔭᕐᓂᕈᒃᑭᑦ, ᐋᒃᑳᕐᓗᒍᓘᓐᓃᑦ 

ᐊᖏᕐᓗᒍᓘᓐᓃᑦ, ᑎᑎᖅᑲᒥᒃ ᑐᓂᓇᔭᕐᓂᕈᒃᑭᑦ 

ᑭᒡᒐᖅᑐᖅᑕᓐᓄᑦ ᑕᑯᔭᖅᑐᖁᓗᒋᑦ, ᐊᖏᕋᔭᖅᐱᖓ 

ᐅᕝᕙᓘᓐᓃᑦ ᐋᒃᑳᕋᔭᖅᐱᖓ? ᑖᔅᓱᒥᖓᑦᑕᐅᖅ 

ᐊᐱᕆᔪᒪᓕᖅᖢᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑖᒃᑯᐊ ᐃᖏᕐᕋᔭᖕᓂᐊᕐᓂᒃᑲ 

ᑕᑕᑉᐸᓪᓕᐊᑐᐃᓐᓇᕐᒪᑕ ᑕᕝᕙᓂ.  

 

>>ᐃᒡᓚᖅᑐᑦ 

 

ᐄ, ᖃᖓᑐᐃᓐᓇᖅ ᑐᓐᖓᓱᑦᑎᑕᐅᔭᕌᖓᒪ 

ᐅᐸᖃᑦᑕᕈᓐᓇᖅᑐᖓ. ᐃᒡᓗᓕᒃ ᐊᒻᒪ ᓴᓂᕋᔭᒃ 

ᑕᐃᒃᑯᐊ ᐅᐸᓚᐅᓐᖏᓐᓇᒃᑭᒃ ᓱᓕ. ᐱᕕᖃᓕᕈᒪ 

ᑕᐃᑯᖓ ᐳᓛᕆᐊᕈᓐᓇᕋᔭᖅᑐᖓ. 

ᐅᖃᓪᓚᖃᑎᒋᓂᐊᖅᐸᒋᑦ ᖃᖓ 

ᐊᑲᐅᓛᖑᓂᐊᕐᒪᖔᑦ ᓴᓂᕋᔭᓕᐊᕐᓂᐊᕐᓂᕈᒪ.  

 

ᐊᒻᒪᓗ ᐃᖅᑲᓇᐃᔮᒪ ᐃᓚᒋᖕᒪᒍ ᐊᒻᒪᓗ 

ᖁᔭᓐᓇᒦᖅᖢᖓ ᓄᓇᓕᖕᓄᑦ ᐊᔾᔨᒌᓐᖏᑦᑐᓄᑦ 

ᐅᖃᓪᓚᖃᑎᖃᕆᐊᖅᑐᖃᑦᑕᕋᒪ ᐃᖅᑲᓇᐃᔭᖅᑎᓂᒃ 

ᐋᓐᓂᐊᕕᖕᓂ ᐃᖅᑲᓇᐃᔭᖅᑐᓂᒃ ᑕᐃᒫᒃ ᖁᔭᒋᒐᒃᑮᑦ 

ᑕᐃᒪᓐᓇ ᐅᖃᐅᑎᔪᓐᓇᖃᑦᑕᖅᑕᒃᑲ.  

 

ᐊᒻᒪᓗ ᓈᒻᒪᒃᓯᑉᐸᑦ ᐅᖃᖃᑎᒋᔪᓐᓇᖅᓯᒍᒃᑯ ᑖᓐᓇ 

ᒪᓕᒐᓕᐅᖅᑎ ᖁᕕᐊᓱᑐᐃᓐᓇᕐᓂᐊᖅᑐᖓ ᐊᒻᒪᓗ 

ᑕᐃᒃᑯᐊ ᓄᓇᓖᒃ ᒪᕐᕉᒃ ᑭᒡᒐᖅᑐᖅᑕᖏᒃ 

ᐳᓛᕆᐊᕐᓗᒋᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

ᐊᐱᖅᑯᑦ 166 - 5(2): ᐃᒥᐊᓗᓐᓂᑦ 

ᓂᐅᕕᐊᒃᓴᖃᕐᓂᖅ ᒪᓕᒐᖃᖅᑎᑦᑎᓂᕐᓗ 

(ᖃᒥᓐᖑᐊᖅ) 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑯᐊ ᐅᓇ ᐊᐱᖅᑯᑎᒋᓂᐊᖅᑕᕋ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᒧᓪᓗ ᑲᑎᒪᔩᑦ 

ᒥᒃᓵᓄᑦ.  

 

ᐅᓪᓗᒥ ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ ᓄᓇᓕᕗᑦ 

ᖁᕐᓗᖅᑐᖅ 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒥᐊᓗᓕᕆᓂᕐᒧᑦ ᒪᓕᒐᖅ ᐊᑐᖅᖢᒍ 

ᐋᖅᑭᒃᓱᖅᓯᒪᓂᕐᒥᓂᒃ ᐊᓯᔾᔨᓚᐅᕐᒪᑕ.  

 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᐅᑉ 

ᐱᓕᕆᕝᕕᐊ ᑐᓴᐅᒪᑦᑎᑦᑎᐊᕐᒪᑕ ᓄᓇᑦᑎᓐᓂ  

ᓯᕗᕐᖓᓂ ᓂᕈᐊᕐᓂᖅᑕᖃᕐᓂᐊᖅᑎᓪᓗᒋᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᑕᒪᓐᓇ 

ᐊᓯᔾᔨᕐᓂᖅ ᖃᖓ ᒪᓕᒐᖅᑎᒍᑦ 

ᐊᑐᓕᖅᑎᑕᐅᔭᕆᐊᖃᕐᓂᐊᕐᒪᑦ ᐱᔾᔪᑎᒋᓪᓗᒍ 

ᖁᕐᓗᖅᑐᒥ ᐃᒥᐊᓗᖃᖅᑕᐃᓕᒪᑎᑦᑎᓂᕐᒧᑦ 

ᒪᓕᒐᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 

ᐃᒥᐊᓗᓕᕆᓂᕐᒧᑦ ᓱᕐᕋᖕᓇᕐᒃᑐᓄᓪᓗ 

ᑲᑎᒪᔨᖏᓐᓄᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐊᒻᒪᓗ ᖁᔭᓐᓇᒦᒃᖢᒍ ᑖᓐᓇ ᓇᓗᓇᐃᕐᒪᒍ. 

ᓄᓇᕗᒻᒥ ᑕᐃᒃᑯᐊ ᑮᓇᐅᔭᓕᕆᔨᒃᑯᓐᓃᒻᒪᑕ 

ᖁᕐᓗᖅᑐᓕᐊᖅᑎᓪᓗᒋᑦ ᖁᔭᓐᓇᒦᕈᒪᖕᒥᔭᒃᑲ 

ᑕᐃᒃᑯᐊ ᓂᕈᐊᕐᓂᓕᕆᓂᕐᒥᒃ ᐱᓕᕆᐊᖃᖃᑦᑕᖅᑐᑦ 

ᐃᓱᒪᓯᐅᖅᑎᓪᓗᒋᑦ ᓂᕈᐊᕐᓂᖅᑕᖃᖅᑎᓪᓗᒋᑦ 

ᐃᑲᔪᓚᐅᕐᒪᑕ. ᑮᓇᐅᔭᓕᕆᔨᒃᑯᑦ ᑖᒃᑯᐊ 

ᐃᓚᒋᔭᐅᖃᑕᐅᖕᒥᖕᒪᑕ ᐳᓚᕋᖃᑕᐅᓚᐅᕐᒥᔪᑦ 

ᐊᒻᒪᓗ ᐱᐅᔪᒥᒃ ᑐᓴᖅᑎᑕᐅᓚᐅᕐᒥᔪᒍᑦ. 

ᑐᓐᖓᓱᒃᑎᑕᐅᑦᑎᐊᖅᑐᑦ ᐊᐱᖅᑯᑎᒃᓴᐃᓪᓗ ᑕᒪᒃᑯᐊ 

ᐱᐅᔫᑕᐅᓚᐅᖅᖢᑎᒃ. ᖁᕕᐊᒋᔭᕋ ᑖᓐᓇ 

ᖁᔭᓐᓇᒦᕐᒪᑦ ᐅᐸᒃᑕᐅᓚᐅᕐᓂᕐᒥᓂᒃ.  

 

ᐄ, ᐃᑉᐸᒃᓴᖅ ᓂᕈᐊᕐᓂᖅᑕᖃᓚᐅᕐᒪᑕ ᒫᓐᓇ 

ᒪᓕᒐᕐᓂᒃ ᐊᓯᔾᔨᖅᓯᒋᐊᖃᕐᓂᐊᖅᑐᒍᑦ ᐊᒻᒪᓗ 

ᐃᓱᒪᓕᐅᕈᑎᒃᓴᐃᑦ ᑕᐃᒃᑯᐊ 

ᐱᓕᕆᐊᕆᔭᕆᐊᖃᕐᓂᐊᖅᑕᕗᑦ ᐱᓂᐊᕐᒥᒐᑦᑎᒃᑯᑦ. 

ᐅᓪᓗᓕᖅᓯᓪᓚᕆᒍᓐᓇᓐᖏᑦᑐᖓ ᐅᓪᓗᒥ ᑭᓯᐊᓂ 

ᐃᓱᒪᓯᐅᕐᓂᕐᒧᑦ ᓂᕈᐊᕐᓂᖅ ᑖᓐᓇᐅᖅᑲᐅᑎᓪᓗᒍ 

ᓯᕗᓪᓕᐅᔾᔭᐅᓯᒪᓪᓚᕆᖕᓂᐊᖅᑐᖅ 

ᐃᓕᖅᑭᑦᑎᑕᐅᔪᓐᓇᕐᓂᐊᕐᒪᑕᓗ ᓂᕈᐊᕐᓂᐅᓚᐅᖅᑑᑉ 

ᑭᓱᒧᑦ ᐋᖅᑭᒃᑕᐅᓚᐅᕐᓂᖓ ᒪᓕᒡᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᕐᓗᖅᑐᒥᐅᑕᐃᑦ 

ᐃᓱᒪᓕᐅᕌᓂᒃᓯᒪᓕᕋᓗᐊᖅᑎᓪᓗᒋᑦ ᖃᓄᖅ 

ᐃᒥᐊᓗᐃᑦ ᓂᐅᕐᕈᑕᐅᖃᑦᑕᕐᓂᐊᕐᒪᖔᑕ 

ᓄᓇᑦᑎᓐᓂ ᑐᑭᓯᓇᕐᒥᔪᖅ ᒐᕙᒪᒃᑯᑦ ᑕᐃᒪᓐᖓᓕᒫᖅ 

ᐃᑲᔪᖅᓱᕆᐊᖃᖅᖢᑎᒃ ᓄᓇᓕᖕᓂ ᒪᑯᓂᖓ 

ᐃᒥᐊᓗᖕᓂᐊᕈᑏᑦ ᑲᒪᑦᑎᐊᕆᐊᖃᕐᓂᐊᕐᓂᖏᓐᓂᒃ 

ᐃᒥᓗᐊᖅᑕᐃᓕᒪᓂᕐᓗ. ᐃᒥᐊᓗᓕᕆᓂᕐᒧᑦ ᒪᓕᒐᖅ 

ᐃᓗᓕᐊᓃᑦᑐᖅ ᓈᓴᐅᓕᑎᒃ 59.1 ᐅᖃᖅᓯᒪᖕᒪᑦ 

ᑕᐃᒃᑯᐊ ᐅᑎᖅᑕᕋᐅᔭᖅᑐᑦ ᐃᒥᐊᓗᓕᕆᓂᕐᒧᑦ 

ᑮᓇᐅᔭᑦ ᐊᑐᖅᑕᐅᔪᓐᓇᖅᖢᑎᒃ. ᑮᓇᐅᔭᓪᓗ 

ᐊᑐᖅᑕᐅᓗᑎᒃ 

ᐃᓕᓐᓂᐊᖅᑎᑦᑎᒃᑲᓐᓂᕈᓐᓇᕐᓂᐊᕐᒪᑕ ᐃᒥᐊᓘᑉ 

ᒥᒃᓵᓄᑦ ᐊᒻᒪᓗ ᖃᔅᓯᓄᑦ ᐃᒥᖃᑦᑕᕈᓐᓇᕐᓂᐊᕐᒪᖔᑦ.  

 

ᐊᒻᒪᓗ ᑖᓐᓇ ᑕᖅᑭᐅᓚᐅᖅᑐᒥᒃ ᐃᒥᐊᓗᓕᕆᓂᕐᒧᑦ 

ᒪᓕᒐᖅ ᐋᖅᑭᒋᐊᖅᑕᐅᓚᐅᕐᒪᑦ $500,000-

ᒦᓚᐅᖅᑐᖅ $750,000-ᓕᖅᖢᑎᒃ. ᒫᓐᓇ 2018-

2019 ᐊᕝᕙᓪᓗᐊᖓ ᐊᑐᐊᓂᒃᓯᒪᓕᖅᑐᖅ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᑖᓚᓂᒃ 

ᐊᑐᓚᐅᕐᒪᖔᖏᑦ ᐃᓕᓐᓂᐊᕐᓂᓕᕆᓂᕐᒧᑦ 

ᑐᕌᖓᔪᓂᒃ ᐃᒥᐊᓗᒃ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐊᒻᒪᓗ ᒪᑯᐊ 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᕐᕋᖕᓇᖅᑐᓄᑦ ᑐᕌᖓᔪᑦ ᐃᓕᓐᓂᐊᕈᑎᒃᓴᐃᑦ 

ᑕᖅᑳᐅᓐᖓᕆᐊᓖᑦ ᐊᒥᓱᕐᔪᐊᒻᒪᕆᐊᓘᓕᕐᒪᑕ. 

ᐊᒻᒪᓗ ᑕᒪᒃᑯᐊ ᐅᓗᕆᐊᓇᓐᖏᑦᑐᒦᓐᓂᖅ  

ᐋᓐᓂᐊᖃᕐᓇᓐᖏᑦᑐᓕᕆᓂᒃᑯᑦ ᒪᑯᐊᓗ ᐸᐃᑉᐹᑦ 

ᑮᓇᐅᔭᓕᕆᓂᒃᑯᑦ ᐱᓕᕆᕝᕕᖔᓐᓃᓐᖔᖃᑦᑕᕐᒪᑕ 

ᖃᔅᓯᓂᒃ ᐊᑐᓚᐅᕐᒪᖔᑦ ᒫᓐᓇ ᓵᓐᓃᑦᑐᖃᖏᒻᒪᑦ 

ᑭᓯᐊᓂ ᒫᓐᓇ ᓱᕐᕋᖕᓇᖅᑐᖅ ᑕᒪᒃᑯᐊ ᒪᓕᒐᕐᓂᒃ 

ᓯᖁᒥᑦᑎᓐᓇᐅᔪᓐᓃᖅᑎᓪᓗᒍ, ᓇᐃᒡᓕᑎᖅᓯᒪᔪᓂᒃ 

ᓴᖅᑭᑦᑎᔪᓐᓇᓛᖅᑐᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 167 - 5(2): ᐃᖅᑲᓇᐃᔭᖅᑎᓄᑦ 

ᐃᒡᓗᐃᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᓯᑕᕆᔭᐅᔪᒧᑦ ᐅᓇ ᐊᐱᖅᑯᑎᒋᓂᐊᖅᑕᕋ.  

 

ᐅᖃᖅᑏ, ᑐᓴᐅᒪᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑎᒋᓚᐅᖅᑕᓐᓄᑦ ᑭᒡᒍᑏᑦ ᓴᖅᑭᓚᐅᖅᑕᒃᑲ 

ᐅᐱᕐᖔᒥ ᐅᖃᖅᓯᒪᓚᐅᖅᑐᑦ 157-ᖑᑎᓪᓗᒋᑦ 

ᐊᖏᔪᖅᑲᐅᑏᑦ ᓄᓇᕗᑦ ᒐᕙᒪᒃᑯᖏᓐᓃᑦᑐᑦ 80 

ᑐᖔᓃᑦᑐᑦ ᑖᒃᑯᐊ ᒐᕙᒪᒃᑯᑦ ᐃᒡᓗᖁᑎᖏᓐᓂᒃ 

ᐊᑭᑭᒡᓕᒋᐊᖅᓯᒪᔪᓃᑦᑐᑦ.  

 

ᐅᖃᖅᑏ, ᑖᒃᑯᐊ ᖃᐅᔨᒪᔪᒍᑦ ᐊᖏᔪᖅᑲᐅᑏᑦ 

ᐊᑭᓕᖅᓱᖅᑕᐅᑦᑎᐊᖅᑐᐊᓗᐃᑦ. ᐅᓇ 

ᐊᐱᖅᑯᑎᒋᔪᒪᒐᒃᑯ ᐊᑭᒡᓕᒋᐊᖅᓯᒪᔪᓂᒃ. ᓱᓇᐅᕝᕙ, 

ᓱᖕᒪᓂᒃᑯᐊ ᐊᑭᑭᒡᓕᒋᐊᖅᓯᒪᔪᓂᒃ 

ᐃᒡᓗᖃᖅᑎᑦᑎᖃᑦᑕᖅᐸᑦ 

ᑮᓇᐅᔭᓕᐅᑦᑎᐊᖅᑐᐊᓗᐃᑦ ᑕᐃᒃᑯᐊ 

ᑮᓇᐅᔭᓕᐅᖏᓐᓂᖅᓴᐃᑦ ᐱᓐᖏᑎᓪᓗᒋᑦ 

ᐊᒻᒪᓗ ᓇᖕᒥᓂᖅᑖᖅᐸᓪᓕᐊᖏᒻᒪᑦ ᓱᖕᒪᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᓯᑕᐅᔪᖅ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ, ᒥᓂᔅᑐ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᑖᓐᓇ ᐃᓘᓐᓇᑦᑎᓐᓄᑦ 

ᐃᓱᒫᓘᑎᒋᖅᑰᕋᑦᑎᒃᑯᑦ. 

 

ᖃᓄᖅᑑᕈᑎᒋᔭᕆᐊᖃᖅᑕᕗᑦ ᑕᐃᒃᑯᐊ 

ᐊᑭᑭᒡᓕᒋᐊᖅᓯᒪᔪᓂᒃ ᐃᒡᓗᑦ ᑕᐃᒃᑯᐊ 

ᐃᓱᒪᒋᓗᒋᓪᓗ ᓇᖕᒥᓂᖅ ᐃᒡᓗᖁᑎᓖᑦ ᐊᒻᒪᓗ 

ᓇᖕᒥᓂᕆᔭᐅᔪᓂᒃ ᐊᑐᖅᑐᐊᖅᑐᑦ. ᑖᓐᓇ 

ᐱᔾᔪᑎᒋᓪᓗᒍ ᕿᒥᕐᕈᓇᖕᓂᕐᒥᒃ 

ᐱᒋᐊᖅᑎᑦᓯᓯᒪᓕᖅᑐᒍᑦ ᐃᒡᓗᓕᕆᓂᕐᒧᑦ 

ᐊᑐᐊᒐᕐᒥᒃ. ᐊᒻᒪ ᑮᓇᐅᔭᓕᕆᔨᒃᑯᓐᓄᑦ ᐱᓕᕆᕝᕕᐊ 

ᑕᐃᓐᓇ ᓯᕗᒃᑲᖅᑕᕐᕕᒋᔭᐅᓪᓗᓂ ᑕᒪᓐᓇ 

ᐱᓕᕆᐊᕆᔭᐅᕙᓪᓕᐊᔪᖅ 

ᓯᕗᒧᐊᒃᐸᓪᓕᐊᔾᔪᑎᒋᓕᖅᑕᕗᑦ . 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑎᓕᐅᕈᑎᖏᑦ 

ᑐᓂᓚᐅᖅᑕᕗᑦ ᐊᓯᔾᔨᕐᓂᐊᕐᓂᖏᓐᓂ 

ᐃᖅᑲᓇᐃᔭᖅᑎᓄᑦ ᐃᒡᓗᑦ. ᐅᑯᐊᖑᕗᑦ ᐊᓯᔾᔨᖅᑐᑦ, 

ᐋᖅᑭᒋᐊᖅᑕᐅᓗᑎᒃ ᐃᖅᑲᓇᐃᔭᖅᑎᓄᑦ 

ᐃᒡᓗᖁᑎᖏᑦᑕ ᐊᑭᓕᖅᓱᖅᑕᐅᖃᑦᑕᕐᓂᖏᑦ 

ᒪᑯᐊᓗ ᐊᑯᓐᓂᖅᓱᖅᑐᑦ ᓇᖕᒥᓂᕐᒥᖕᓄᑦ 

ᓄᒃᑎᖅᐸᓪᓕᐊᑎᓐᓇᓱᒡᓗᑎᒃᑯᑦ 

ᐊᑭᒡᓕᒋᐊᖅᓯᒪᔪᓐᓃᓐᖏᖔᓕᕐᓗᑎᒃ ᐅᕝᕙᓘᓐᓃᑦ 

ᓇᖕᒥᓂᕆᔭᐅᔪᓂᒃ ᐊᑐᓕᕐᓗᑎᒃ. 

 

ᑖᒃᑯᐊ ᐊᑐᐊᒐᖅᑎᓐᓄᑦ 21 ᐊᒻᒪᓗ 22 ᑖᒃᑯᓄᖓ 

ᑐᕌᖓᓪᓗᐊᖅᑐᑦ 

ᓯᕗᒧᐊᒃᐸᓪᓕᐊᔾᔪᑎᒋᓕᕈᓐᓇᕐᓂᐊᕋᑦᑎᒃᑯᑦ ᐊᒻᒪᓗ 

ᐃᓚᐃᓐᓈᕆᓐᖏᓐᓂᖅᓴᐅᓕᕐᓗᑕ ᓄᓇᕗᑦ 

ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.   

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ  

ᖁᔭᓐᓇᒦᒃ ᑭᐅᖕᒪᑦ ᑖᓐᓇ ᒥᓂᔅᑕᕆᔭᐅᔪᖅ. ᑭᐅᔭᖓ 

ᑖᓐᓇ ᑐᓴᕈᒥᓇᖅᑐᖅ ᖁᕕᐊᓇᖅᑐᖅ ᑕᐃᒫᒃ 

ᑭᐅᖕᒪᑦ. ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓯᒪᒐᒪ ᑕᒪᓐᓇ ᖃᐅᔨᒪᑦᑎᐊᖅᑕᕋ 

ᐃᖅᑲᓇᐃᔭᖅᑏᓪᓗ ᑭᒃᑯᑦ ᑕᐃᒪᐃᑦᑐᓃᒻᒪᖔᑦ.  

 

ᐅᓇ ᐊᐱᖅᑯᑎᒋᓂᐊᓕᕐᒥᔭᕋ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᕿᒥᕐᕈᓇᕐᒪᑕ 

ᑮᓇᐅᔭᓕᕆᔨᒃᑯᑦ ᐱᖃᑎᒋᓪᓗᓂᔾᔪᒃ ᓄᓇᕗᑦ 

ᒐᕙᒪᒃᑯ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖅ. 

ᑕᐃᒃᑯᐊ ᕿᒥᕐᕈᓇᓚᐅᖅᑎᓪᓗᒋᑦ ᑭᓱᓂᒃ 

ᑐᑭᓯᓚᐅᕐᓂᖏᖅᑲᐃ 

ᐅᕙᑦᑎᓐᓄᐊᖅᑕᐅᔪᓐᓇᕐᓂᐊᖅᑐᑦ? ᖁᔭᓐᓇᒦᒃ, 

ᐅᖃᖅᑏ.  

  

ᐅᖃᖅᑎ: ᖁᔭᓐᓇᒦᒃ. ᒥᓂᓯᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᑲᒃ (ᑐᓵᔨᑎᒍ): 

ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑏ. 

ᒫᓐᓇᕈᓘᓚᐅᖅᑐᖅ ᑕᐃᒃᑯᐊ ᓯᕗᓪᓕᖅᐹᖅᓯᐅᑏᑦ 

ᐊᑐᐊᒐᑦ ᐱᓚᐅᕋᑦᑎᒃᑯᑦ ᐋᖅᑭᒋᐊᕈᑎᖏᓪᓗ 

ᒥᓂᔅᑕᐃᑦ ᑲᑎᒪᔨᖏᓐᓅᖅᑕᐅᓪᓗᑎᒃ. ᑕᒡᕙᖓᑦ 

ᐃᖅᑲᓇᐃᔭᖅᑏᑦ ᑕᐃᒪ ᐃᓗᓕᑯᓘᔭᖏᓐᓂᒃ 

ᐱᓕᕆᐊᖃᓯᒋᐊᕐᓂᐊᖅᑐᑦ ᖃᓄᕐᓗ 

ᐊᑐᓕᖅᑎᑕᐅᔪᓐᓇᕐᓂᐊᕐᒪᖔᑦ. 

ᑭᓯᐊᓂ ᐅᓪᓗᓕᖅᓯᓯᒪᖏᑦᑐᒍᑦ 

ᐱᔭᕇᖅᑕᕐᕕᒃᓴᖏᓐᓂᒃ. ᑖᓐᓇ ᐊᑯᓂᐊᓗᒃ 

ᐱᓕᕆᐊᕆᓯᒪᓕᕋᑦᑎᒃᑯᑦ. ᐋᖅᑭᒍᓐᓇᖅᓯᑐᐊᕈᑎᒃᑯᑦ 

ᐋᖅᑭᑲᐅᖅᑐᕈᒥᓇᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᑐᖅ ᑕᐃᒃᑯᐊ ᑮᓇᐅᔭᓕᕆᓐᓇᐅᑉ ᐊᕐᕌᒍᖓ 

ᐃᓱᓕᓚᐅᖅᑎᓐᓇᒍ ᑕᐃᒃᑯᐊ ᑕᑯᔪᒥᓇᖅ.  

 

ᑭᖑᓪᓕᖅᐹᖅ ᐊᐱᖅᑯᑎᒐ, ᐅᖃᖅᑏ, 

ᐅᖃᖃᑦᑕᖅᓯᒪᒐᒪ ᖃᓄᐃᓕᖓᖕᒪᖔᑦ 

ᐃᖅᑲᓇᐃᔭᖅᑎᓄᑦ ᐃᑲᔫᑏᑦ ᑕᐃᒃᑯᐊ 

ᐊᑐᕆᐊᖃᓪᓚᕆᒃᑐᓄᑦ ᓵᓐᖓᓂᖅᓴᐅᔭᕆᐊᖃᕐᒪᑕ. 

ᑕᐃᒪᓐᓇᑦᑕᐅᖃᐃ ᒥᓂᔅᑕ ᐃᓱᒪᒋᕗᖅ. ᑕᐃᒃᑯᐊ 

ᑮᓇᐅᔭᓕᐅᖏᓐᓂᖅᓴᐅᔪᑦ ᐃᑲᔫᑎᖏᑦ 

ᐱᐅᓯᒋᐊᒃᑲᓐᓂᕐᓗᒋᑦ ᑕᐃᒃᑯᓄᖓ ᐅᓄᓛᖑᖕᒪᑕ 

ᑕᐃᒪᐃᑦᑐᒦᑦᑐᑦ ᐃᓄᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᑲᒃ (ᑐᓵᔨᑎᒍ): 

ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᓐᓇ ᐃᓱᒪᖃᖅᑐᖓ 

ᐃᓘᓐᓇᑕᐅᖅᑰᖅᑐᖅ.  

 

ᐊᖏᖅᓯᒪᔪᒍᑦ ᐅᑯᐊ ᐱᓕᕆᐊᕆᔪᒪᓪᓗᑎᒃᑯᑦ 

ᐃᓗᓕᖏᑦ. ᑖᒃᑯᐊ ᐅᖃᐅᓯᕆᑲᐃᓐᓇᕐᓗᒋᑦ ᐊᒻᒪᓗ 

ᐃᒡᓗᓄᑦ ᐊᑐᖅᑐᐊᕈᑏᑦ ᐊᑭᑭᒡᓕᒋᐊᕈᑏᑦ 

ᑕᒪᔾᔭᐅᖕᒥᔪᑦ ᐃᑲᔫᑎᒋᔭᐅᒃᑲᓐᓂᕈᓐᓇᕐᓂᐊᕐᒪᑕ 

ᐃᒡᓗ ᑖᓐᓇ ᐊᑐᖅᑐᐊᕈᑖ 

ᐊᕗᓐᖓᐅᔾᔨᓯᒪᓗᐊᕐᓂᐊᖏᒻᒪᑦ. ᐅᑯᐊᓗ:  

 

 ᐃᖅᑲᓇᐃᔭᖅᑎᓄᑦ ᐃᒡᓗᑦ ᐊᑐᖅᑐᐊᕈᑎᖏᑦ 

ᐊᑭᑦᑐᕆᐊᖅᐸᓪᓕᐊᖑᔭᕐᓗᑎᒃᑯᑦ; 

 

 ᐃᑲᔫᑏᑦ ᐅᓄᖅᓯᑎᒋᐊᒃᑲᓐᓂᕐᓗᒋᑦ 

ᓴᖅᑭᔮᖅᑎᑦᑎᒃᑲᓐᓂᕐᓗᑕ ᒪᑯᓂᖓ 

ᓇᖕᒥᓂᖃᕐᓂᖅ ᓇᖕᒥᕆᔭᐅᔪᓂᒡᓗ ᐊᑐᕐᓂᖅ  

 

 ᕿᓈᔪᒪᔪᒍᑦ ᒪᑯᐊ ᐊᖏᕐᕋᖅᑖᕈᒪᔪᑦ 

ᓇᖕᒥᓂᖅᑖᕈᒪᔪᑦ ᐃᑲᔪᒃᑲᓐᓂᕐᓗᒋᑦ; 

 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1213 

 ᑮᓇᐅᔾᔭᒃᓵᖏᑦᑕ ᑭᒡᓕᓕᐅᖅᑕᐅᓯᒪᓂᖏᑦ 

ᐃᓅᒃᐸᑕ ᐃᑲᔫᑎᖏᑦ 

ᐅᑭᐅᖅᑕᖅᑐᒥᐅᑕᐅᔾᔪᓯᖏᓪᓗ; 

 

 ᐋᖅᑭᒋᐊᕐᓗᒋᑦ ᐊᒻᒪᓗ ᐃᒪᓐᓇᑎᒋ ᑮᓇᐅᔭᓂᒃ 

ᓴᓂᕐᕙᐃᒃᐸᑦ ᐃᖅᑲᓇᐃᔭᖅᑏ 

ᓄᐊᓴᐃᔪᒪᖁᓗᒋᑦ ᐃᒡᓗᑖᕈᑎᒃᓴᖏᓐᓄᑦ;  

 

 ᑕᐃᒃᑯᐊᓗ ᐊᑐᖅᑐᐊᕈᓐᓇᖅᑐᑦ ᒪᓕᒐᖏᑦ;  

 

 ᑐᑭᓯᓇᑦᑎᐊᖅᑐᓂᒃ ᐊᑐᐊᒐᓂᒃ 

ᐋᖅᑭᒃᓱᐃᔪᒪᔪᒍᑦ ᑕᒪᒃᑯᓄᖓ 

ᐃᒡᓗᒥᐅᑕᖃᑎᒌᖏᒃᑲᓗᐊᖅᑐᓪᓗ 

ᐊᑕᐅᓯᕐᒦᑦᑕᕆᐊᖃᖅᑐᓂᒃ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᑦ; ᐊᒻᒪᓗ 

 

 ᑕᒪᒃᑯᐊ ᐱᑕᖃᕈᓐᓃᖅᑎᑉᐸᓪᓕᐊᓂᐊᖅᑐᑦ 

ᒥᓂᔅᑕᐃᑦ ᑐᖏᓕᖏᓐᓄᑦ 

ᐊᑐᖅᑐᐊᖅᑕᐅᔪᓐᓃᕐᓗᑎᒃ.  

 

ᖁᔭᓐᓇᒦ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐊᐅᖕᓇᖓᓗᑦ ᑎᑭᕋᕐᔪᐊᕐᒧᑦ, 

ᒥᔅᑐ ᒪᐃᓐ. 

ᕿᒥᕐᕈᓂᐊᕐᓂᕐᒥᒃ ᑕᐸᓱᓐᓂᕐᒧᑦ ᐊᑐᐊᒐᕐᒥᒃ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐅᑉᓗᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑳ.  

 

ᕼᐃᕗᓕᖅᑎ ᐊᐱᖅᕼᐅᒍᐊᖅᖢᒍ ᓂᑯᕕᑦᑐᖓ 

ᐅᖃᖅᑎᑦᓯᔩ.  

 

(ᑐᓵᔨᑎᒍᑦ) ᓯᕗᓕᖅᑎᒧᑦ ᐊᐱᖅᓲᑎᖃᕋᒪ ᐅᑐᐱᕆ 

11-ᖑᑎᓪᓗᒍ ᓄᓇᕐᔪᐊᕐᒥ ᑕᐃᒃᑯᐊ 

ᐅᖃᐅᓯᕆᓚᐅᖅᑕᖏᑦ. ᒫᓐᓇ 

ᓄᓇᕗᑦ ᒐᕙᒪᒃᑯᖏᑦᑕ ᐸᒡᕕᓴᐃᓂᕐᒧᑦ 

ᐊᑐᐊᒐᖁᑎᒋᔭᖓᑦ ᑕᐃᒃᑯᐊ ᑮᓇᐅᔭᐃᑦ 

ᐊᑐᐃᓐᓇᐅᖁᓪᓗᒋᑦ. ᑭᒡᒍᑎᑐᐃᓐᓇᖅ. ᐊᕐᓇᐃᑦ 

ᐸᒡᕕᓴᒃᑕᐅᔪᕕᓂᐅᓇᓱᒃᑯᑎᒃ ᐱᑦᑎᐊᖅᑕᐅᖏᓪᓗᑎᒃ 

ᖁᓄᔪᕐᓂᐊᕐᓂᒃᑯᓪᓘᓐᓃᑦ.  

 

ᑕᐃᒪᓐᓇ ᐱᔭᐅᓐᓂᖅᐸᑕ ᓯᕗᓕᖅᑎᒧᑦ ᐊᐱᖅᑯᑎᒐ. 

ᖃᖓᓕ ᑖᓐᓇ ᕿᒥᕐᕈᓇᖕᓂᕐᒧᑦ ᐊᑐᐊᒐᕐᒥᒃ 

ᐱᕙᒌᖅᓯᔪᒫᖅᐸᑦ. ᖁᔭᓐᓇᒦᒃ, ᐅᖃᖅᑏᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕘᒻᒥ ᓯᕗᓕᖅᑎ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑕᐅᖅ ᐊᐱᕆᒐᕕᑦ. ᑖᒃᑯᐊ 

ᐱᔭᕇᕝᕕᒃᓴᖃᕐᓂᐊᖅᑐᖅ ᐊᑕᐅᑦᑎᒃᑰᖃᑎᖃᕐᓗᓂ 

ᐃᓛᒃᑰᓕᖅᑎᑕᐅᓕᖅᑎᓪᓗᒍ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐲᖅᑕᐅᑉᐸᑕ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓂᑦ ᑕᐃᒃᓱᒪᓂ 

ᕿᒥᕐᕈᓇᕈᒫᕐᓂᐊᖅᑐᑦ. ᐃᓚᒋᓂᐊᖅᑕᖓ 

ᖃᐅᔨᓴᐃᓂᐅᑉ ᑭᓯᐊᓂ ᑖᒃᑯᐊ ᐋᖅᑭᒃᓱᐃᓂᐊᖅᑐᑦ 

ᐅᓂᒃᑳᓕᐅᕈᑎᒋᖃᑦᑕᕐᓂᐊᖅᑕᖓᓂᒃ 

ᐃᑲᔪᖅᑐᐃᔾᔪᑎᒋᖃᑦᑕᕐᓂᐊᖅᑕᖓᓂᒃ ᑖᓐᓇ 

ᐃᒻᒥᒃᑰᓕᖅᑎᑕᐅᑉᐸᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᕕᖓᑦ. ᑖᓐᓇᓗ ᐱᓕᕆᕕᐅᔪᖅ 

ᐃᒻᒥᒃᑰᓕᖅᑎᑕᐅᑉᐸᑦ ᔮᓐᓄᐊᕆ 

ᐃᒻᒥᒃᑰᓕᕈᒫᕐᓂᐊᖅᑐᖅ ᐊᕐᕌᒍ ᓄᑖᑉ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᕼᐃᕗᓕᖅᑏ. ᑕᒪᑐᒪᑉ ᒥᒃᕼᐋᓄᑦ 

ᑐᑭᕼᐃᒃᑲᓐᓂᕆᐊᕈᐊᖅᖢᖓ ᑕᒪᓐᓇ 

ᕿᒥᕐᕈᓂᐅᓂᐊᖅᑐᖅ ᑭᐊᑉ ᐊᐅᓚᓂᐊᕐᒪᖔᒍ? 

ᒐᕙᒪᒃᑯᓪᓘᕝᕙ ᐃᒻᒥᖕᓂᒃ ᖃᐅᔨᕼᐊᕐᓂᐊᖅᐸᑦ 

ᕿᒥᕐᕈᓂᐊᖅᐸᑦ ᐅᕝᕙᓘᓐᓃᑦ ᒐᕙᒪᒃᑯᑦ 

ᐱᓕᕆᑎᑦᓯᓂᐊᖅᐸᑦ ᓇᖕᒥᓂᖅ ᐱᓕᕆᕝᕕᖃᖅᑐᒥᒃ? 

ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ 

ᐱᔭᕆᐊᑭᓪᓕᑎᑦᑎᔨᓂᒃ ᑲᑎᒪᔨᓂᒃ 

ᓴᖅᑭᑦᑎᔪᒪᓪᓗᖓ ᐅᖃᓚᐅᖅᑐᖓ ᑖᒃᑯᐊ 

ᐅᑯᐊᖑᓂᐊᖅᑐᑦ ᐊᕐᓇᐃᑦ ᑐᖏᓕᖏᑦ  

ᒥᓂᔅᑕᐃᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᒃᑯᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒡᓗ ᑐᑭᒧᐊᒃᑎᑦᑎᔩᑦ. ᑕᕝᕙ 

ᑖᒃᑯᐊ ᐃᓚᐅᓂᐊᖅᑐᑦ ᐱᔭᕆᐊᑭᒡᓕᑎᑦᑎᔩᑦ 

ᑲᑎᒪᔨᖏᓐᓂᒃ ᖃᐅᔨᓴᐃᓂᐊᖅᑐᑦ. ᐊᕐᓇᐃᑦ 

ᕿᒥᕐᕈᓇᒋᐊᖃᕐᒪᑕ.  

 

ᐊᖑᑕᐅᓪᓗᑕ ᐊᕐᓇᐃᑦ ᐃᓱᒪᒋᔭᖏᓐᓂᒃ 

ᐃᓱᒪᔪᓐᓇᑦᑎᐊᓐᖏᓐᓇᑦᑕ. ᐅᖃᓐᖏᑦᑐᖓ 

ᑕᒻᒪᕐᒪᖔᑦ ᑕᒻᒪᓐᖏᒻᒪᖔᑦ. ᐊᖑᑎᐅᒐᒪ, 

ᐊᕐᓇᓃᓐᖔᖅᑐᓂᒃ ᐃᓱᒪᒋᔭᐅᔪᓂᒃ ᐃᒃᐱᒋᔭᐅᔪᓂᒃ 

ᑐᓴᕈᒪᑦᑎᐊᕋᑦᑕ ᐊᕐᓇᐃᓪᓗ 

ᐅᓂᒃᑳᕈᓐᓇᑦᑎᐊᖁᓪᓗᒋᑦ ᐸᒡᕕᓴᒃᑕᐅᓐᓂᖅᐸᑕ. 

ᐊᑦᑕᕐᓇᓐᖏᑦᑐᒦᓐᓇᓱᒋᒍᑎᒃ ᐅᓐᓂᕐᓗᒍᑎᖃᕈᒪᒍᑎᑦ 

ᑕᐃᒪᓐᓇ ᑲᒪᒋᔭᐅᑦᑕᐅᑎᒋᖃᑦᑕᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᐅᖃᖅᑎᑦᓯᔩ, ᒪ’ᓇ. ᕼᐃᕗᓕᖅᑎ 

ᖁᕕᐊᓇᑯᓂ ᐊᒥᕼᐅᕈᓈᖑᖦᖢᑎᒃ ᑕᒪᑐᒥᖓ 

ᐱᓕᕆᓂᐊᕐᓂᕐᒪᑕ ᑕᒪᓐᓇ ᐱᒻᒪᕆᐅᖕᒪᑦ ᐊᕐᓇᑦ 

ᐱᑦᓯᐊᑦᑕᐅᔭᕆᐊᖃᕐᓂᖏᑦ ᒐᕙᒪᑉ ᐃᓗᐊᓂ, ᐃᓛᒃ 

ᓇᓂᒥᐊᖅ. ᓄᓇᕗᑦ ᐃᓗᐊᓂ ᖃᐅᔨᒪᓗᒃᑖᖅᑐᒍᑦ.  

 

ᑭᖑᓪᓕᖅᐹᒥ ᑖᓐᓇ ᐊᐱᖅᑯᑎᒐ ᐅᓇᖃᐃ 

ᐃᓚᒋᔭᐅᓂᐊᖅᐸ ᐱᓕᕆᓂᐅᓂᐊᖅᑐᒥᒃ ᓄᓇᕗᒻᒥ 

ᐃᓕᖅᑯᓯᖃᑦᑎᐊᓂᕐᒧᑦ ᑲᒪᔨ. (ᑐᓵᔨᑎᒍᑦ) ᑕᐃᓐᓇ 

ᑲᒪᔨᐅᖃᑦᑕᕐᓂᐊᖅᑐᖅ ᑭᒡᓕᓯᓂᐊᖅᑎ 

ᖃᐅᔨᓴᐃᖃᑦᑕᕐᓂᐊᖅᑐᖅ ᐃᓛᓐᓂᒃᑯᑦ 

ᐸᒡᕕᓴᒃᑕᐅᔪᕕᓂᐅᓂᕋᕐᓗᑎᒃ 

ᖃᐅᔨᓴᖅᑎᐅᖃᑦᑕᕐᓂᐊᖅᑐᖅ. ᑖᓐᓇᑦᑕᐅᖅ 

ᑐᓴᕈᒪᓪᓗᒍ ᓱᖅᑯᐃᖅᓯᔪᒪᓪᓗᖓ ᑕᐃᓐᓇ 

ᐱᑦᑎᐊᕆᐊᖃᕐᓂᕐᒧᑦ ᐃᓛᒃ 

ᕿᒥᕐᕈᔨᐅᖃᑦᑕᕐᓂᐊᖅᑐᖅ ᐃᓚᐅᓂᐊᕐᒪᖔᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑏ, ᖃᐅᔨᒪᑦᑎᐊᓐᖏᑦᑐᖓ ᒫᓐᓇ 

ᑭᐅᔪᓐᓇᓐᖏᑲᐃᓐᓇᕋᒃᑯ ᑕᒪᓐᓇ ᒥᓂᔅᑕᖓᑦ 

ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ  

ᑲᒪᒋᖕᒪᔾᔪᒃ ᑕᐃᑲᓐᖔᖅᑐᑦ 

ᑭᐅᔪᓐᓇᕐᓂᖅᓴᐅᖅᑰᖅᑐᖅ. ᐱᔭᕆᐊᑭᓪᓕᑎᑦᑎᔩᑦ 

ᑲᑎᒪᔨᖏᑦ ᑖᒃᑯᐊ ᐃᒻᒥᒃᑰᕐᓂᐊᕐᒪᑕ ᐃᓛᓐᓂᒃᑯᑦ 

ᑕᐃᒃᑯᐊ ᖃᐅᔨᓴᖅᑎᐅᖃᑦᑕᖅᑐᑦ 

ᐱᑦᑎᐊᓐᖏᑦᑐᖃᖅᑐᕕᓂᐅᑎᓪᓗᒍ ᑕᐃᑲᓂ 

ᐃᓚᐅᖁᓂᐊᖅᐸᕋ ᐃᓛᒃ 

ᑭᐅᑦᑎᐊᕈᓐᓇᕐᓂᖅᓴᐅᖅᑰᕐᒪᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ 

ᑭᐅᖁᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

ᐃᒡᓗᐃᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᓴᖃᒃᑲᓐᓂᕋᒪ ᒥᓂᔅᑕᖓᓐᓄᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᑭᐅᑎᓪᓗᑎᑦ ᑭᖑᓪᓕᖅᐹᒥ ᐃᓚᒋᐊᕈᑎᒋᖅᑲᐅᔭᕐᓄᑦ 

ᐃᓗᓕᑯᓘᔭᖃᖅᑐᓂᒃ ᑭᐅᖅᑲᐅᒐᕕᑦ 

ᖁᔭᓐᓇᒦᑦᑎᐊᖅᐸᒋᑦ. ᑭᓯᐊᓂ ᐃᓚᖓᑦ 

ᐊᑕᐅᓯᒃᑲᓐᓂᖅ ᑖᓐᓇ ᑐᓂᐅᖅᑲᖅᑕᐅᖃᑦᑕᕐᓂᖏᑦ 

ᑭᒃᑯᑦ ᐃᓛᒃ ᑭᓇᒃᑯᑦ ᐃᒡᓗᑖᕈᓐᓇᕐᓂᐊᕐᒪᖔᑕ 

ᐃᖅᑲᓇᐃᔭᖅᑎ ᐃᒡᓗᒃᓴᖏᓐᓂᑦ ᒪᓕᒐᖏᑦ ᑕᐃᒃᑯᐊ 

ᐊᔪᓐᖏᑎᑕᐅᖕᒪᖔᑕ. ᑖᓐᓇ ᐱᔾᔪᑎᒋᓪᓗᒍ 

ᓱᖅᑯᐃᖅᓯᓯᒪᒐᒪ ᓄᓇᕗᑦ ᒐᕙᒪᒃᑯᖏᑦ 

ᐃᖅᑲᓇᐃᔭᖅᑏᑦ ᐃᒡᓗᑖᕆᓂᐊᖅᑕᖏᓐᓂᑦ 

ᑐᓂᐅᖅᑲᐃᔨᓂᒃ ᑲᑎᒪᔨᕋᓛᖃᕐᒪᑕ ᑕᐃᒃᑯᐊ 

ᑐᓂᓯᖃᑦᑕᖅᑐᑦ ᑭᒃᑯᑦ ᐃᒡᓗᑖᕆᐊᖃᕐᒪᖔᑕ 

ᐃᖅᑲᓇᐃᔮᒃᓴᐃᑦ ᓴᖅᑭᑕᐅᔭᕌᖓᑕ ᑭᓱᓪᓗ 

ᐃᒡᓗᑖᕆᐊᖃᕐᒪᖔᑕ ᐋᖅᑭᒃᓱᐃᔨᐅᖃᑦᑕᕐᒪᑕ.  

 

ᐊᐱᖅᑯᑎᒋᓂᐊᖅᑕᕋᓂᒃ ᑖᓐᓇ ᑖᒃᑯᐊ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔮᖓᓂᒃ 

ᑕᐃᑰᓈᖃᑦᑕᕆᐊᖃᖅᐹᑦ ᑲᑎᒪᔨᕋᓛᖏᑎᒍᑦ 

ᑲᑎᒪᔨᕋᓛᖏᑎᒍᑦ ᐃᒡᓗᒃᓴᓂᒃ ᑐᓂᓯᐅᖅᑲᐃᔩᑦ 

ᑕᒪᒃᑯᓄᖓ ᐃᖅᑲᓇᐃᔮᒃᓴᓄᑦ ᓴᖅᑭᔮᖅᑎᑕᐅᔪᓄᑦ. 

ᑕᐃᑰᓈᕆᐊᖃᕆᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ, ᒥᓂᔅᑐ 

ᐊᕐᓇᒃᑲᖅ. 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᐊᐱᕆᖕᒪᑦ 

ᑲᑎᒪᔨᐅᖃᑕᐅᔪᖅ. ᒫᓐᓇ ᓄᑖᖑᒐᒪ. 

ᐃᓕᓐᓂᐊᖅᐸᓪᓕᐊᒐᒃᑯ ᐃᓗᓕᑯᓘᔭᖏᑦ ᑕᒪᒃᑯᐊ. 

ᓱᖅᑯᐃᖅᓯᓯᒪᔪᖓ ᑖᒃᑯᐊ ᑐᓂᐅᖅᑲᐃᔩᑦ, 

ᑐᓂᓯᐅᖅᑲᐃᔩᑦ ᐊᒻᒪᓗ ᒪᓕᒐᖏᑦ ᑭᒃᑯᑦ 

ᐱᖃᑕᐅᔪᓐᓇᕐᒪᖔᑕ ᐃᒡᓗᑖᕐᓗᑎᒃ, ᐃᖅᑲᓇᐃᔭᖅᑏ 

ᐃᒡᓗᖏᓐᓄᑦ ᐋᖅᑭᒋᐊᖅᑕᐅᓂᐊᕐᒪᑦ ᑕᒪᓐᓇ 

ᑕᒪᒃᑯᐊ ᓯᕗᒧᐊᒃᑕᐅᕙᓪᓕᐊᑎᓪᓗᒍᑦ ᐊᑐᐊᒐᐃᑦ. 

ᑕᐃᒪᓐᓇ ᕿᒥᕐᕈᓇᖕᓂᐊᖅᑐᖅ ᖃᓄᖅ 

ᐃᖅᑲᓇᐃᔭᖅᑎᑦ ᐃᒡᓗᒃᓴᖏᑦ 

ᑐᓂᐊᖅᑲᖅᑕᐅᖃᑦᑕᕐᒪᖔᑦᑕ. ᑖᒃᑯᓄᖓ 

ᑎᑭᑦᑐᒪᒐᑦᑎᒍᑦ ᒥᓂᔅᑕᐃᑦ ᐃᑲᔪᖅᑎᐅᔨᖓᓄᑦ, 

ᐊᒡᒍᖅᑐᖅᓯᒪᓂᕐᒥᓂᒃ ᐃᒡᓗᓂᒃ ᑐᓂᓯᐅᖅᑲᐃᓂᕐᒧᑦ. 

ᑖᓐᓇ ᐊᕗᖅᑎᓪᓗᑕ ᐊᑕᐅᓯᕐᒥᓐᖔᕐᓂᖅᓴᐅᔪᒪᒐᑦᑕ. 

ᑖᒃᑯᐊ ᐸᕐᓇᖕᓂᖅᓴᐅᔪᒪᒐᑦᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓ 

ᐊᑐᖅᑕᐅᓂᖅᓴᐅᓗᓂ ᐋᖅᑭᒃᓱᐃᖃᑦᑕᕐᓂᐊᕐᒪᑕ 

ᑕᒪᒃᑯᓂᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᖅᑲᐅᔭᕋ ᓯᕗᓪᓕᖅᐹᒥᒃ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐃᖅᑲᓇᐃᔭᖅᑎᖏᑦ. 

ᑕᐃᑰᓇ ᐊᖅᑯᓵᖃᑦᑕᕆᐊᕐᓂᐊᕆᕙᑦ 

ᐃᖅᑲᓇᐃᔭᖅᑎᖏᑦ ᐃᒡᓗᑖᕐᓂᐊᖅᑎᓪᓗᒋᑦ?  

ᐊᐱᖅᓲᑎᒋᔭᕋ ᑖᓐᓇ, ᓄᓇᕗᑦ ᒐᕙᒪᒃᑯᖏᓐᓄ 

ᐃᖅᑲᓇᐃᔭᖅᑎᐅᓚᐅᖅᓯᒪᒐᒪ, ᐃᒃᐱᒍᓱᓚᐅᖅᓯᒪᒐᒪ, 

ᐃᒡᓗᒌᑦᑎᐊᖅᑰᔨᓚᐅᖅᓯᒪᓐᖏᒻᒪ ᐃᒡᓗᓂᒃ 

ᑐᓂᓯᐅᖅᑲᐃᔨᓐᓂᐊᖃᑦᑕᖅᑐᖅ. 

ᐊᐱᖅᑯᑎᖃᖅᑎᓪᓗᖓ ᑎᑎᖅᑲᑎᒍᑦ ᑭᒡᒍᓯᖓᑦ 

ᖃᐅᔨᓚᐅᕋᒪ. ᓄᓇᕗᒥ ᐃᖅᑲᓇᐃᔭᖅᑎᖏᑦ 

ᐃᒡᓗᓕᕆᔨᕐᔪᐊᒃᑯᓐᓂ, ᐃᖅᑲᓇᐃᔭᖅᑎᑦ 

ᐃᒡᓗᖏᓐᓃᒻᒪᑕ, ᐊᒻᒪᓗᑦᑕᐅᖅ ᓄᓇᕗᑦ ᑯᕋᑕᑦ 

ᑲᐊᐳᕇᓴᓐ 6-ᓂᒃ ᐃᖅᑲᓇᐃᔭᖅᑎᖃᖅᖢᑎᒃ. ᑖᓐᓇ 

ᐃᓚᒋᐊᕈᑎᒋᓕᖅᑕᕋ ᐊᐱᖅᑯᑎᓐᓄᑦ. ᑕᐃᒪᓐᓇ 

ᓄᓇᕗᒻᒥ ᐃᒡᓗᓕᕆᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ 

ᐊᖏᕐᕋᖃᖅᑎᑕᐅᔪᑦ ᐅᓄᕐᓂᖅᐹᖑᖕᒪᑕ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓂ. ᖁᔭᓐᓇᒦᒃ, 

ᐅᖃᖅᑏᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᒥᐊᑦᑐᖓᐅᒐᓗᐊᖅ  

ᑭᐅᖅᑲᐅᓐᖏᓐᓇᒃᑯᑦ ᓯᕗᓪᓕᖅᐹᒥ. 

ᓱᖅᑯᐃᑦᑎᐊᖅᑲᐅᓐᖏᓐᓇᒃᑭᑦ. ᒫᓐᓇ 

ᑭᐅᑲᐅᑎᒋᔪᓐᓇᓐᖏᓐᓇᒃᑯ. ᖃᐅᔨᒪᖏᓐᓇᒃᑯᓱᓕ 

ᑕᒪᓐᓇ, ᑭᓯᐊᓂ ᐅᑎᕐᕕᒋᔪᒫᖅᐸᕋ ᖃᐅᔨᒍᒃᑯ. 

ᖁᔭᓐᓇᒦᒃ, ᐅᖃᖅᑏ 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᐊᐱᖅᑯᑦ 170 - 5(2): ᓄᓇᓕᓐᓂ ᐃᒡᓗᓕᕆᔩᑦ 

ᑎᒥᖏᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᕆᒃᑲᓐᓂᕋᕕᓐᖓ. ᑖᔅᓱᒧᖓᓱᓕ ᒥᓂᔅᑕᒧ 

ᐃᒡᓗᓕᕆᓂᕐᒧᑦ ᑲᒪᔨᐅᔪᒧ ᐊᐱᖅᓱᕈᒪᔪᖓ.  

 

ᑕᐃᒪᐃᓛᒃ ᑖᒃᑯᐊ ᐃᒡᓗᓕᕆᔨᒃᑯᑦ ᓇᓂᑐᐃᓐᓇᖅ 

ᓂᕈᐊᕐᓂᐊᓕᕌᖓᒥᒃ ᑲᑎᒪᕐᔪᐊᖅᑎᑦᑎᓲᖑᖕᒪᑕ. 

ᐊᕐᕌᒍᑕᒫᖅᓯᐅᑎ-ᖃᓲᖑᖕᒪᑕ ᑖᒃᑯᐊ 

ᐃᒡᓗᓕᕆᔨᒃᑯᑦ, ᓇᓂᑐᐃᓐᓇᖅ. ᑕᐃᒪᓕ ᐊᐱᖅᑯᑎ, 

ᓯᕗᓪᓕᖅᐹᖅ ᐊᐱᕆᔪᒪᔭᕋ ᐅᖃᖅᑎᑦᑎᔩ, 

ᖃᔅᓯᐅᒋᐊᖃᖅᐸᑦ ᐃᓄᐃᑦ ᑕᒡᕙᓂ AGM-

ᖃᖅᑎᓪᓗᒋᑦ, ᐊᒥᓲᓂᖏᑦ 

ᓂᕈᐊᕈᓐᓇᕐᓂᐊᖅᑎᓪᓗᒋᑦ ᑲᑎᒪᔨᒃᓴᖏᓐᓂᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ, ᒥᓂᔅᑐ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᖏᑦᑐᖓ 

ᑕᒪᑐᒥᖓ ᑭᒡᒍᓯᖓ ᐊᐱᖅᑯᑎᐊᓄᑦ ᑭᓯᐊᓂ 

ᐅᖃᕈᓐᓇᖅᑐᖓ, ᐅᓄᕐᓂᖅᓴᐃᑦ, ᐃᓄᒋᐊᖕᓂᖅᓴᐃᑦ 

-ᒋᐊᖃᖅᑐᑦ ᑲᑎᒪᔩᑦ ᐅᓄᕐᓂᖏᓐᓂᒃ. ᑕᐃᒪᓐᓇ 

ᒥᒃᓴᐅᓯᑐᐃᓐᓇᖅᑐᖓ. ᑐᓴᐅᒪᖏᓐᓇᒃᑯᑦ ᑕᒪᓐᓇ 

ᑐᓴᒐᒃᓴᖅ. ᖃᐅᔨᑐᐊᕈᒃᑯᑦ ᐅᑎᕐᕕᒋᓛᖅᐸᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒧᑦ ᐃᓚᒋᐊᕈᑦ, ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ 

ᑐᑭᓯᐅᒪᒐᒪ ᐃᒡᓗᓕᖕᒥᓐᖔᓵᓚᐅᖅᑎᓪᓗᖓ ᑖᒃᑯᐊ 

ᓄᓇᓖᑦ, ᐃᒡᓗᓕᕆᔩᑦ 

ᑲᑎᒪᕐᔪᐊᖅᑎᑦᑎᓂᐊᖅᑎᓪᓗᒋᑦ 

ᐅᖃᐅᑎᔭᐅᓚᐅᕐᒪᑕᒎᖅ, ᐊᒥᓲᓐᖏᓗᐊᓚᐅᕐᒪᑕ 

ᑲᑎᒪᔭᖅᑐᖅᑐᐃᑦ ᓂᕈᐊᕈᓐᓇᓐᖏᑦᑐᐃᑦ. 

ᑕᐃᒪᓐᓇᐃᓕᖓᓂᕋᖅᑕᐅᓚᐅᕐᒪᑦ. ᑕᒪᓐᓇᓗ 

ᐅᒃᐱᕆᓪᓗᒍ ᐊᒻᒪ ᑕᒪᓐᓇ ᐱᔾᔪᑎᒋᓪᓗᒍ ᑖᔅᓱᒥᖓ 

ᐊᐱᖅᑯᑎᖃᓗᐊᖅᑲᐅᕗᖓ. 

 

ᖃᔅᓯᐅᒋᐊᖃᕐᒪᑕ ᐃᓄᐃᑦ ᑕᕝᕗᖓ 

ᑲᑎᒪᔭᖅᑐᖅᑐᐃᑦ ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖓᓄᑦ? 

ᐊᒥᓲᓐᖏᓗᐊᕌᖓᑕᒎᖅ 

ᓂᕈᐊᕈᓐᓇᖅᑎᑕᐅᖃᑦᑕᓐᖏᒻᒪᑕ. ᑖᓐᓇ ᐃᒡᓗᓕᖕᒥ 

ᑕᒪᓐᓇ ᑕᑯᔭᐅᓯᒪᔪᖅ. ᑕᐃᒪᓐᓇ ᑕᕝᕙ 

ᑲᑎᒪᔨᖃᕈᓐᓃᖅᑐᑦ ᐊᑯᓂᓗᐊᖅ. ᑐᑭᖃᓐᖏᒻᒪᑦ 

ᑖᒃᑯᐊ ᑲᑎᒪᔨᖃᓐᖏᓪᓗᑎᑦ 

ᐊᐅᓚᑦᑎᔨᑐᐃᓐᓇᕐᒥᓂᒃ ᐊᐅᓚᔭᐅᓗᑎᑦ 

ᐃᒡᓗᓕᕆᓂᕐᒧᑦ ᐱᔾᔪᑎᒋᓪᓗᒍ. ᑖᓐᓇ ᑕᕝᕙ 

ᐊᐱᖅᑯᑎᒋᓗᐊᖅᑲᐅᔭᕋ.  

 

ᐊᒻᒪᓗ ᑖᓐᓇ ᑐᑭᓯᔪᒪᑦᑎᐊᓪᓚᕆᓐᓂᐊᖅᑕᕋ, 

ᐅᖃᖅᑎᑦᑎᔩ, ᖃᓄᐃᓕᖓᓪᓚᕆᒃᑲᓗᐊᕐᒪᖔᖅ 

ᑕᒪᓐᓇ ᐃᒡᓗᓕᕆᔨᕐᔪᐊᒃᑯᑦ ᒪᓕᒐᖏᑦ 

ᐊᓯᔾᔨᕆᐊᖃᕐᓂᖏᓐᓂᒃ. ᑖᓐᓇ 

ᕿᒥᕐᕈᐊᖅᑕᐅᑎᓪᓗᒍᐃᓛᒃ 

ᕿᒥᕐᕈᐊᖅᑕᐅᓂᐊᖅᑎᓪᓗᒍ ᐅᖃᖅᑲᐅᒻᒪᑦ ᓄᑖᖅ 

ᐊᐅᓚᑦᑎᓂᕐᒧᑦ ᐊᖏᕈᑎ ᑕᕝᕘᓇᖃᐃ ᑖᓐᓇ 

ᓴᖅᑭᑕᐅᓂᐊᖅᐳᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

  

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᓐᓇᖏᓛᒃ 

ᖃᐅᔨᒪᖅᑲᐅᖏᓐᓇᒃᑯᑦ ᐊᒥᓲᔭᕆᐊᖃᕐᓂᖏᑦ 

ᖃᑦᑎᐅᔭᕆᐊᖃᕐᒪᖔᖅ ᑭᓯᐊᓂ 

ᖃᐅᔨᒋᐊᕈᓐᓇᕐᒥᔪᖓ ᐃᒡᓗᓕᕆᔨᕐᔪᐊᒃᑯᓐᓄᑦ 

ᖃᓄᐃᓕᐅᖅᑐᖃᕐᓂᕐᒪᖔᖅ ᓲᕐᓗ 

ᓱᖅᑯᐃᓱᓐᓂᖅᓴᐅᓗᖓ ᓱᒻᒪᑦ 

ᑲᑎᒪᔨᑖᕈᓐᓇᓚᐅᓐᖏᒻᒪᖔᖅ. ᑖᓐᓇ 

ᓱᖅᑯᐃᑲᓐᓂᕆᐊᖅᑐᕈᓐᓇᓛᖅᑕᕋ ᖃᐅᑉᐸᑦ 

ᐅᑎᕐᕕᒋᔪᓐᓇᓛᕆᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᖁᐊᓴ.  

 

ᖁᐊᓴ: ᖁᔭᓐᓇᒦᒃ. ᖁᔭᓐᓇᒦᒡᓗ ᑖᓐᓇ ᒥᓂᔅᑕ 

ᑭᐅᑦᑎᐊᕐᒪᑦ ᑕᒪᑐᒥᖓᑦ. ᓂᕆᐅᒋᑦᑎᐊᕐᓂᐊᖅᐸᕋ 

ᓲᖃᐃᒻᒪ ᓄᓇᓕᖁᑎᕗᑦ ᑖᒃᑯᐊ ᐃᒡᓗᓕᖕᒥ ᐊᒻᒪ 

ᓇᓗᓇᓐᖏᑦᑐᑦ ᐊᓯᖏᑦ ᖃᐅᔨᒪᑦᑎᐊᓪᓚᕆᖕᒪᑕ 

ᖃᓄᖅ ᑕᒪᓐᓇ ᒪᓕᒐᖅ 

ᐋᖅᑭᒃᓯᒪᓪᓚᕆᒃᑲᓗᐊᕐᒪᖔᑕ. ᐃᓄᐃᑦ 

ᐃᒡᓗᓕᕆᔩᓂᓛᒃ ᑲᑎᒪᔨᖃᕆᐊᖃᕐᒪᑕ 

ᑲᑐᔾᔨᖃᑎᒌᓐᖑᕈᑎᒃ. ᑕᒪᓐᓇ ᑐᑭᓯᐅᒪᑦᑎᐊᕋᒃᑯᑦ 

ᐃᒡᓗᓕᒃ ᑲᑎᒪᔨᖃᕈᓐᓃᕐᒪᑦ ᐊᑯᓂᒻᒪᕆᒃ.  

 

ᐃᓄᐃᓪᓗ ᑖᒃᑯᐊ ᐃᓱᒫᓗᓪᓚᕆᒃᖢᑎᒃ ᐊᒻᒪᓗ ᑖᓐᓇ 

ᑖᔅᓱᒧᖓ ᐊᒃᑐᐊᓪᓚᕆᖕᒪᓂᓛᒃ ᐊᑮᑦᑐᖃᖅᑐᒡᒎᖅ 

ᑲᑎᒪᔨᐅᔪᓐᓇᖏᒻᒪᑕ. ᑕᒪᒃᑯᐊ ᑕᕝᕙ 

ᕿᒥᕐᕈᐊᖅᑕᐅᑦᑎᐊᕆᐊᖃᖅᑐᑦ 

ᕿᒥᕐᕈᐊᖅᑕᐅᓂᐊᖅᑐᒃᓴᐅᕗᑦ ᑖᒃᑯᐊ 

ᐊᑮᑦᑐᖃᖅᑐᒡᒎᖅ ᑲᑎᒪᔨᐅᔪᓐᓇᓐᖏᒻᒪᑕ. ᐃᒡᓗᓕᒃ 

ᓲᕐᓗ ᐊᒥᓲᓗᐊᓐᖏᒻᒥᖕᒪᑕ 

ᐊᒥᓱᐸᓘᒐᓗᐊᖅᑎᓪᓗᒋᑦ ᐃᓄᖏᑦ ᑭᓯᐊᓂ ᑕᒪᓐᓇ 

ᐃᓄᐃᑦ ᐊᒥᓲᓂᖅᓴᓪᓚᕇᑦ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐃᒡᓗᖓᓂ 

ᑐᔪᕐᒥᕙᖕᒪᑕ. ᑖᓐᓇ ᐱᔾᔪᑎᒋᓪᓗᐊᖅᖢᒍ ᑕᒪᒃᑯᐊ 

ᕿᒥᕐᕈᐊᖅᑕᐅᑦᑎᐊᕐᓂᐊᖅᑐᒃᓴᐅᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᒻᒥᒡᓕ 

ᑐᓴᖅᑰᔨᓐᖏᑦᑐᖓ, ᑭᓯᐊᓂ ᒥᓂᔅᑐ ᐊᕐᓇᒃᑲᖅ 

ᑕᕝᕗᖓ ᓂᓪᓕᒃᑲᓐᓂᕈᒪᒍᕕᑦ ᐱᕕᖃᖅᑎᑉᐸᒋᑦ. 

ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ  ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓛᒃ, ᑖᒃᑯᐊ 

ᐃᓱᒫᓗᑎᒋᔭᐅᖃᑦᑕᖅᑐᑦ ᑭᓯᐊᓂ 

ᐅᖃᐅᓯᕆᖃᑦᑕᕐᓗᒋᑦ. ᑕᐃᒫᓪᓕ ᐃᒡᓗᓕᕆᔨᕐᔪᐊᒃᑯᑦ 

ᑖᓐᓇ ᐊᐅᓚᑦᑎᓂᕐᒧᑦ ᐊᖏᕈᑎ 

ᐱᓕᕆᐊᕆᔭᐅᓕᖅᑲᑦ ᑐᓴᕈᒪᑐᐃᓐᓇᓂᐊᖅᑐᑦ 

ᓇᓗᓇᓐᖏᑦᑐᑦ ᑖᒃᑯᐊ ᐃᓱᒫᓗᑎᒋᔭᐅᔪᑦ ᐊᒻᒪᓗ 

ᖃᓄᖅᑑᖃᑎᖃᕈᒪᓪᓗᑎᓗ ᓇᓗᓇᓐᖏᑦᑐᖅ 

ᐊᖏᖅᓯᒪᑐᐃᓐᓇᕐᓂᐊᕐᖓᑕ. ᑐᓴᕈᒪᓪᓗᑎᓪᓗ 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅ ᑖᒃᑯᐊ ᐋᖅᑭᒋᐊᕈᓐᓇᕐᒪᖔᖅ ᓲᖃᐃᒻᒪ 

ᑖᒃᑯᐊ ᐃᓱᒫᓘᑎᒋᔭᐅᖃᑦᑕᕐᖓᑕ. 

 

ᑖᒃᑯᐊ ᐊᑭᓕᔅᓴᓖᑦ ᑲᑎᒪᔨᐅᒍᓐᓇᖅᐹ? ᑖᓐᓇ 

ᐊᐱᖅᑯᑕᐅᔭᕆᐊᓕᒃ. ᑲᑎᒪᔨᐅᓐᓂᕈᒪ  

ᐊᑭᓕᔅᓴᖃᕐᓗᖓ ᖃᓄᕐᓕ ᑖᔅᓱᒥᖓ ᓲᕐᓗ 

ᐃᓪᓗᖁᑎᖃᖅᑐᒥᒃ ᐊᑐᖅᑐᐊᖅᑐᒥ 

ᐊᑭᓕᔅᓴᖃᕐᓂᖅᑲᑕ ᖃᓄᖅ ᐅᕙᖓ 

ᐊᑭᓕᔅᓴᖃᕐᓗᖓ ᐊᔭᐅᖅᑐᐃᒍᓐᓇᖅᑯᖓ? ᐊᑏ, 

ᑖᓐᓇ ᐊᑭᓕᔅᓴᐃᑦ ᐊᑭᓕᓚᐅᕈᒃ, ᐅᕙᖓ 

ᑲᑎᒪᔨᐅᓗᖓ ᐊᑭᓕᔅᓴᖃᕐᓗᖓᓗ. ᑖᒃᑯᐊ ᑕᕝᕙ 

ᐅᖃᐅᓯᕆᔭᐅᔭᕆᐊᓖᑦ. ᖃᓄᖅᑑᕐᓗᑕ ᑭᓯᐊᓂ 

ᑖᒃᑯᐊ ᐋᖅᑭᐸᓪᓕᐊᔪᓐᓇᕐᖓᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖃᐅᑉᐸᑦ 

ᐅᓪᓗᖃᑦᑎᐊᓂᖅᓴᐅᓂᐊᖅᐳᒍᑦ.  
 

>>ᐃᒡᓚᖅᑐᑦ 
 

(ᑐᓵᔨᒃᑰᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ-ᐅᐊᖕᓇᖓᓄᑦ 

ᑎᑭᕋᕐᔪᐊᒧᓪᓗ, ᒥᔅᑐ ᒪᐃᓐ.  
 

ᐊᐱᖅᑯᑦ 171 - 5(2): ᖃᐅᔨᓴᐃᓂᖅ 

ᐳᕙᓪᓗᕐᓂᖃᕐᓂᕐᒥᒃ ᑎᑭᕋᕐᔪᐊᒥ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ, ᐃᓕᑕᕆᒃᑲᓐᓂᕋᖕᒪ. 

ᐋᓐᓂᐊᖅᑕᐃᓕᑎᑦᑎᓂᕐᒧᑦ ᒥᓂᔅᑕ ᐊᐱᖅᑯᕈᐊᖅᖢᒍ 

ᓂᑯᕕᑦᑐᖓ.  
 

ᐅᐊᑦᓯᐊᖅ ᐅᖃᐅᓯᐅᓚᐅᕐᒥᔫᒐᓗᐊᖅ ᑕᒪᓐᓇ 

ᐳᕙᒡᓗᖕᓂᖅ. ᖃᐅᔨᒪᓗᒃᑖᕋᑉᑕ, ᐅᖃᖅᑎᑦᑎᔩ, 

ᑕᒪᓐᓇ ᐳᕙᒡᓗᖕᓂᖅ ᓄᓇᕗᑦ ᐃᓗᐊᓂ ᑲᓇᑕᓗ 

ᐃᓗᐊᓂ ᓄᓇᕗᑦ ᐱᑕᖃᓛᖑᖃᑕᐅᖕᒪᑦ 

ᖁᑦᑎᓛᖑᖃᑕᐅᖕᒪᑦ ᑕᒪᒃᑯᐊ ᐊᒥᓲᓂᖏᑦ 

ᐳᕙᒡᓗᒃᑐᑦ. ᐃᑲᔪᖅᑐᓪᓚᕆᒃᑕᒃᑲ ᒐᕙᒪᒋᔭᕗᑦ 

ᑕᒪᑐᒪᑉ ᒥᒃᕼᐋᓄᑦ ᐱᓕᕆᓂᖃᖅᑎᓪᓗᒋᑦ ᐅᑭᐅᓂᒃ 

ᖄᖏᖅᕼᐃᒪᔪᓂᒃ ᑕᒪᓐᓇ ᐳᕙᒡᓗᖕᓂᖅ 

ᓄᓇᕗᒻᒥᐅᓄᑦ ᐊᒃᑐᐊᓂᖃᓪᓚᕆᒃᕼᐃᒪᖕᒪᑦ ᐊᒻᒪᓗ 

ᐃᓅᔪᓐᓃᖅᑐᖃᑦᑕᖅᕼᐃᒪᖦᖢᓂᓗ 

ᖃᐅᔨᒪᓗᒃᑖᖅᖢᑕ. 

 

ᑕᐃᒪ ᕿᑭᖅᑕᕐᔪᐊᒥ ᑕᒪᓐᓇ 

ᖃᐅᔨᕼᐊᕐᓂᐅᓚᐅᕼᐃᒪᔪᖅ ᐊᓂᒍᕐᒃᕼᐃᒪᓕᖅᑎᓪᓗᒍ 

ᑎᑭᕋᕐᔪᐊᕐᒥᑦ ᐊ’ᓐᓂᐊᖅᑕᐃᓕᑎᑦᓯᔨᒃᑯᑦ 

ᐱᓕᕆᓕᕐᒥᖕᒪᑕ ᕼᐃᕗᓪᓕᖅᐹᒥ ᒥᓂᔅᑕᖃᐃ 

ᐅᓂᒃᑳᖅᑐᓪᓗᐊᖅᐸ ᑕᒪᓐᓇ ᖃᓄᖅ 

ᐱᓕᕆᐊᖑᓂᐊᕐᒪᖔᑦ ᑎᑭᕋᕐᔪᐊᒥ 

ᖃᓄᖅ ᐱᓕᕆᐊᖑᖃᑦᑖᕐᓂᐊᖅᐸ ᐊᒻᒪ 

ᖃᓄᐃᓕᐅᓗᕿᓂᐊᕐᒪᖔᑕ ᑖᕙᓂ ᑎᑭᕋᕐᔪᐊᕐᒥ. 

ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍ): ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᒪᓕᒐᓕᐅᖅᑎ ᖁᔭᓐᓇᒦᒃ 

ᐊᐱᖅᑯᑎᖓ. ᐳᕙᒡᓗᖕᓂᖅ ᑕᒪᓐᓇ 

ᐱᕈᖅᐸᓪᓕᐊᓯᒪᔪᒻᒪᕆᐅᖕᒪᑦ ᐊᒻᒪᓗ ᑕᐃᑲᓂᓗ 

ᓄᓇᕐᔪᐊᕐᒥ ᑲᑐᔾᔨᑲᑎᒌᑦ ᑲᑎᒪᔾᔪᑎᒃᓴᖏᓐᓃᑦᑐᓂᒃ 

ᑕᒪᓐᓇ ᐳᕙᒡᓗᖕᓂᖅ ᑖᓐᓇ ᑐᓐᖓᕕᒃᑯᓐᓄᑦ 

ᐊᖓᔪᖅᑳᖅ ᑕᐃᑲᓂ ᐅᖃᓪᓚᒍᓐᓇᓚᐅᕆᓪᓗᓂ 

ᑖᓐᓇ ᐅᖃᐅᓯᕆᓚᐅᕋᓗᐊᖅᑎᓗᒍ. 

  

ᐅᖃᖅᑏ, ᑕᐃᒪᓕ ᑕᑯᒍᕕᒋᑦ ᐅᓄᕐᓂᖏᑦ 

ᐳᕙᒡᓗᒃᑐᑦ ᓄᓇᕗᓕᒫᒥ ᑖᒃᑯᐊ ᖁᐊᖅᓵᕐᓇᖅᑑᖕᒪᑕ 

ᐊᒻᒪᓗ ᐱᓕᕆᐊᕆᔭᕐᔪᐊᒻᒪᕆᒋᒐᑦᑎᒍ ᖃᐅᔨᓴᕐᓂᖅ 

ᑲᔪᓯᑦᑎᐊᓚᐅᖅᑐᖅ ᕿᑭᖅᑕᕐᔪᐊᕐᒥ ᐊᒻᒪᓗ 

ᓂᕿᐅᑦᑎᐊᖅᐳᖓ ᐱᒋᐊᖅᑎᓐᓂᐊᕆᐊᒃᓴᖅ 

ᓄᓇᓕᖕᓂ ᐊᓯᖏᓐᓂᒃ. 

 

ᐱᓗᐊᖅᑐᒥ ᑎᑭᕋᕐᔪᐊᕐᒧᑦ, ᑖᓐᓇ ᒪᓕᒐᓕᐅᖅᑎ 

ᐅᖃᐅᑎᓪᓛᕐᓗᒍ ᑕᐃᒪ ᖃᐅᔨᒪᑦᑎᐊᖅᑐᒃᓴᐅᖕᒪᑦ 

ᐃᑉᐸᒃᓴᖅ ᖃᐅᔨᓴᕐᓂᖅ ᐱᒋᐊᓚᐅᕐᒪᑦ. 15-ᓂᒃ 

ᐃᖅᑲᓇᐃᔭᖅᑎᓂᒃ ᑳᓐᑐᕋᒃᑎᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᓴᖅᑎᖏᑦ 

ᑖᒃᑯᐊ ᕿᑭᖅᑕᕐᔪᐊᕐᒦᓚᐅᖅᑐᑦ 

ᑖᒃᑯᐊᓴᐃᓐᓇᐅᓗᑎᒃ ᑖᒃᑯᐊ 

ᐱᓕᕆᔪᒻᒪᒃᓯᒪᕙᒌᖅᖢᑎᒃ ᓄᓇᕘᒻᒥᐅᓂᒃ 

ᐱᓕᕆᖃᑎᖃᖅᑐᑦ ᑖᐃᒃᑯᐊ ᑎᑭᕋᕐᔪᐊᕐᒥ 

ᑐᔪᕐᒥᕕᖕᒦᑦᑐᓂᒃ. ᑕᒪᓐᓇᓗ ᑮᓇᐅᔭᓕᐅᕋᓱᖕᓂᕐᒧᑦ 

ᖁᕕᐊᓱᖕᓂᐊᖅᑐᒃᓴᐅᒋᕗᑦ ᑮᓇᐅᔭᓕᐅᖅᑎᐅᔪᑦ.  

 

ᑕᐃᒪᓕ ᐱᒋᐊᕐᓂᖓᓂ 

ᓇᓗᓇᐃᖅᓯᑐᐃᓐᓇᓐᖏᓪᓗᑕ ᐳᕙᒡᓗᒃᑐᓄᑦ ᑕᐃᒪᓕ 

ᑐᕌᒐᕆᔭᑦᑕ ᐃᓚᓪᓚᕆᒋᖕᒪᒍ ᐃᓕᓐᓂᐊᖅᑎᑦᑎᓂᖅ 

ᓇᓗᓇᐃᖅᓯᓗᒋᑦ ᑕᒪᒃᑯᐊ ᐊᐃᑦᑐᕐᓗᐃᒋᔭᓐᖏᑦᑐᑦ 

ᐳᕙᒡᓗᒃᑑᒐᓗᐊᑦ. ᑕᒪᓐᓇ ᐋᓐᓂᐊᕐᓂᖅ ᒪᑯᓄᖓ 

ᐊᐃᑦᑐᕐᓗᐃᔭᑦᑐᓄᑦ ᑕᐃᒪ 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᕐᓂᒃᑯᑦ ᖃᐅᔨᓂᐊᕋᑦᑕ ᑕᐃᒪᓕ 

ᐃᓕᓐᓂᐊᖅᑎᑦᑎᓂᑦᑕᐅᖅ ᐃᓚᒋᖕᒥᖕᒪᒍᑦ.  

 

ᑕᐃᒃᑯᐊᓗ ᕼᐊᒻᓚᑦᒃᑯᑦ ᑎᑭᕋᕐᔪᐊᒥ 

ᖁᔭᒋᔪᒪᒻᒪᕆᒃᖢᒋᑦ ᐱᓕᕆᖃᑕᐅᑦᑎᐊᕐᓂᖏᑦ 

ᖃᓄᖅ ᑲᔪᓯᑎᓂᐊᕐᒪᖔᑦᑎᒍᑦ ᓄᓇᓕᖕᓂ 

ᐃᓕᓐᓂᐊᖅᑎᑦᑎᕙᓪᓕᐊᓗᑕᓗ ᓄᓇᖃᖅᑐᑦ 

ᑎᑭᕋᕐᔪᐊᕐᒥ ᐊᒻᒪᓗ ᐱᓕᕆᖃᑎᖃᕐᓂᖅ ᑕᐃᒪ 

ᐊᑐᖅᑐᖅᐊᖅᑎᑦᑎᔪᓐᓇᖅᖢᑎᒡᓗ ᐃᒡᓗᕐᔪᐊᕐᒥᑦ 

ᖃᐅᔨᓴᕐᕕᒃᓴᒥᒃ ᐋᓐᓂᐊᕕᐅᑉ ᓯᓚᑖᓂᑦ. ᑖᒃᑯᐊ 

ᐱᔭᒃᓴᓂᓗᐊᖁᓇᒋᑦ ᑖᒃᑯᐊ ᐱᖁᑎᕐᔪᐊᕗᑦ.  

 

ᑭᐅᔭᒃᓴᕆᒐᓗᐊᖅᑲᕋ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. ᑕᐃᒪ 

ᒫᑦᓯ 2018-ᖑᑎᓪᓗᒍ ᐅᑯᐊ ᒐᕙᒪᑕᖃᒃᑯᑦ 

ᑐᕼᐊᖅᑎᑦᓯᓚᐅᕐᒪᑕ $27.5 ᒥᓕᐊᓐ 

ᐳᕙᒡᓗᒃᑐᓕᕆᓂᕐᒧᑦ ᑐᕌᖓᓂᐊᖅᑐᒥᑦ 

ᑐᓂᕼᐃᓂᐊᕐᓂᕋᓚᐅᕐᒪᑕ ᐃᓄᐃᑦ ᑕᐱᕇᑦ 

ᑲᓇᑕᒥᒃᑯᓐᓄᑦ ᐃᓛᒃ ᑕᕝᕘᓈᕐᓗᑎᖃᐃ ᑕᐱᕇᑦ 

ᐃᓄᐃᑦ ᑕᐱᕇᑦ ᑲᓇᑕᒃᑯᑎᒍᑦ ᑮᓇᐅᔭᑦ. 

 

ᑕᐃᒪ ᒥᓂᔅᑕ ᖃᐅᔨᒪᓗᑉᑖᕋᑦᑕ ᐅᑯᐊ 

ᐋᓐᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᕐᓂᑦ 

ᐊᒥᒐᕐᕼᐄᓐᓇᐅᔭᕐᒪᑕ.  

(ᑐᓵᔨᑎᒍᑦ) ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐊᖏᕋᔭᖅᑐᒃᓴᐅᖕᒪᑕ ᐅᖃᕈᒪ ᑖᒃᑯᐊ 

ᑮᓇᐅᔭᖁᑎᖏᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ 

ᐃᓚᒋᐊᒃᑲᓐᓂᕆᐊᖃᕋᓗᐊᕐᒪᑕ. 

 

>>ᐃᓪᓚᖅᑐᑦ 

 

ᑕᐃᒪᓕ ᐊᐱᖅᑯᑎᒃᑲᓐᓂᕋ ᒥᓂᔅᑕ 

ᐅᖃᕆᐊᒃᑲᓐᓂᕈᓐᓇᖅᐸ ᑖᒃᑯᐊ ᐃᓄᐃᑦ ᑕᐱᕇᑦ 

ᑲᓇᑕᒥ ᖃᓄᖅ ᑮᓇᐅᔭᖅᑖᖅᑎᑕᐅᖃᑦᑕᕐᒪᖔᑕ 

ᐳᕙᒡᓗᒃᑐᓕᕆᓂᐅᑉ ᓄᓇᕗᒻᒥ ᐅᓪᓗᒥᒧᑦ ᐊᒻᒪᓗ 

ᑮᓇᐅᔭᐃᑦ ᐃᓚᖏᑦ ᐊᑐᖅᑕᐅᕙᑦ ᑕᐃᑲᓂ 

ᑎᑭᕋᕐᔪᐊᒥᑦ ᐱᓕᕆᐊᖑᔪᒧᑦ 

ᐊᑐᖏᒃᑲᓐᓂᖁᓪᓗᒍᒋᑦ ᑮᓇᐅᔭᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᒥᓂᔅᑐ ᕼᐃᒃᔅ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍ): ᖁᔭᓐᓇᒦᒃ, 

ᐅᖃᖅᑏ ᒪᓕᒐᓕᐅᖅᑎᓪᓗ ᖁᔭᓐᓇᒦᒃ ᑕᒪᑐᒥᖓ 

ᓴᖅᑭᑦᑎᖕᒪᑦ. ᐊᐱᖅᑯᑎᖃᐃ ᐱᓪᓗᒍ ᖃᓄᖅ 

ᐱᓕᕆᖃᑦᑕᕐᒪᖔᑕ ᐃᓄᐃᑦ ᑕᐱᕇᑦ ᑲᓇᑕᒥ ᑖᒃᑯᐊ  

ᓇᖕᒥᓂᖅ ᐱᓕᕆᐊᕗᑦ ᑖᒃᑯᓄᖓ 

ᐃᑲᔫᑎᒋᖃᑦᑕᕐᓗᒋᑦ ᑖᒃᑯᐊ ᐃᓄᐃᑦ ᑕᐱᕇᑦ 

ᑲᓇᑕᒥᖔᖅ ᐊᔭᐅᖅᑐᐃᓂᕆᓚᐅᖅᑕᖏᑦ 

ᖁᔭᒋᔪᒪᓪᓗᖏᑦ ᑖᒃᑯᓄᖓ ᑮᓇᐅᔭᓄᑦ 

ᐱᓇᓱᒃᑎᓪᓗᒋᑦ. ᑖᒃᑯᐊ ᐋᓐᓂᐊᖃᖅᑕᐃᓕᕆᔨᒃᑯᓐᓂ 

ᐊᑐᖅᑕᐅᓯᒪᖕᒪᑕ ᑐᒃᓯᕋᐅᑎᒃᑯᑦ. ᑖᓐᓇ 

ᑐᒃᓯᕋᐅᑎᓂᒃ ᕿᑭᖅᑕᕐᔪᐊᒧᑦ ᑮᓇᐅᔭᕐᓂᑦ 

ᑐᒃᓯᕌᕈᑎᒋᓚᐅᕋᑦᑎᒍ ᑕᐃᒪ ᐊᖏᖅᑕᐅᓪᓗᑕ ᑕᐃᒪ 

$1 ᒥᓕᐊᓐ ᑐᓂᔭᐅᓂᐊᖅᑐᒍᑦ ᑖᒃᑯᓇᖓᑦ 

ᓴᓂᕐᕙᒃᑕᐅᓚᐅᖅᑐᓂᒃ ᐃᓄᐃᑦ ᑕᐱᕇᑦ 

ᑲᓇᑕᒃᑯᓐᓂ ᖃᐅᔨᓴᕐᓂᕐᒧᑦ ᐱᓕᕆᐊᑦᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᖁᔭᓐᓇᒦᓪᓗ ᒥᓂᔅᑕ. ᐅᖃᖅᑎᖓ ᑕᒫᓂ 

ᑐᓴᐅᑎᓕᕆᔨᒃᑯᓐᓂ ᐳᕙᒡᓗᖕᓂᖅ-ᑕᐃᓕᒍᑦ ᑖᒃᑯᐊ 

ᐋᓐᓂᐊᖃᖅᑕᐃᓕᕆᔨᒃᑯᑦ ᐱᓕᕆᕕᖓ 

ᐅᖃᖅᓯᒪᖕᒪᑕ 17-ᓂᒡᒎᖅ ᓄᓇᓖᑦ ᑕᕝᕙᓐᖓᑦ 25, 

25-ᓂᒃ ᐳᕙᒡᓗᒃᑐᖃᕐᒪᑕ. ᑕᐃᒪ ᐃᓱᒪᖏᑎᒍᑦ 

ᑎᑭᕋᕐᔪᐊᖅ ᑖᓐᓇ ᑐᒡᓕᐅᖕᒪᑦ 

ᖃᐅᔨᓴᖅᑕᐅᓂᐊᖅᖢᓂ. ᑕᐃᒪ ᓯᕕᑐᓂᖅᓴᒃᑯᑦ 

ᖃᓄᖅ ᐸᕐᓇᐅᑎᖃᖅᐸᑦ ᑕᒪᒃᑯᓂᖓ 

ᑲᔪᓯᑦᑎᐊᕋᓱᒡᓗᒋᑦ ᖄᒃᑲᓐᓂᐊᒍᑦ ᑭᖑᓂᖓᒍᑦ 

ᖃᐅᔨᓴᕐᓂᒃᑲᓐᓂᕐᓂᒃ ᓄᓇᕗᒻᒥ?  

 

ᓲᖃᐃᒻᒪ ᑕᐃᒪ ᑐᕌᒐᖓ ᓄᖑᑎᕋᓱᒃᑯᑦᑎᒍ 

ᐳᕙᒡᓗᖕᓂᖅ 2030-ᖑᕋᓱᖕᓂᖓᓂ 

ᐃᓱᒪᓇᖅᑰᔨᖕᒪᑦ ᓱᒃᑲᓕᓂᖅᓴᐅᔭᕆᐊᖃᖅᑰᔨᒐᑦᑕ 

ᑖᒃᑯᐊ ᐅᐸᒃᓯᓂᕆᖃᑦᑕᖅᑕᕗᑦ ᓄᓇᓖᑦ. ᑕᐃᒪᓕ 

ᓯᕕᑐᓂᖅᓴᖅ ᑕᐅᑐᒡᓗᒍ ᐸᕐᓇᒃᓯᒪᔭᖏᑦ 

ᖃᐅᔨᓴᖅᓯᒪᓂᕐᒧᑦ ᓄᓇᓕᖕᓂ ᐊᓯᖏᓐᓂ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐅᖃᖅᑎ.  

 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

*ᑕᑯᒍᒃ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑑᒃ ᐃᓗᐃᑦᑑᓗᑎᒃ ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 12 - 5(2) 

ᐊᒻᒪᓗ 13 - 5(2). 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᐄ, ᑖᓐᓇ ᖁᕕᐊᓇᖅᑐᒻᒪᕆᐅᒻᒪᑦ 

ᑕᐃᒪᐃᓕᐅᕈᓐᓇᖅᓯᓯᒪᓕᕐᖓᑦ. ᑕᐃᒫᑎᒋ  

ᐱᓕᕆᓂᖃᕈᓐᓇᖅᑎᓪᓗᑕ ᐋᓐᓂᐊᕐᓂᖅ 2018 

ᐱᒋᐊᕐᓂᕆᓂᖓ ᕿᑭᖅᑕᕐᔪᐊᒥ 

ᖃᐅᔨᓴᖅᑕᐅᓚᐅᓐᖏᑦᑐᐃᑦ ᑕᐃᒪᓕ 

ᐅᑭᐊᔅᓵᖑᓕᖅᑐᖅ 2018-ᒥᑦ ᑲᔪᓯᑎᓕᕆᓪᓗᑎᒍ 

ᐊᓯᖏᓐᓂ ᓄᓇᓕᓐᓂ ᑎᑭᕋᕐᔪᐊᒥ.  

 

ᑕᐃᒪ ᐃᓕᑉᐸᓪᓕᐊᒐᑦᑕ ᐊᑲᐅᓂᖅᓴᒥ ᐱᓕᕆᓂᕐᒧᑦ 

ᑖᓐᓇ ᑐᒡᓕᕆᓕᕐᒪᒍ ᑖᓐᓇ ᐱᓕᕆᓂᖅ ᑕᐃᒪ 

ᒪᑐᒪᖓᑦ ᐱᓕᕆᕐᔪᐊᕐᓂᕗᑦ. ᑕᐃᒪ 

ᐃᓕᑉᐸᓂᐊᖅᓯᐅᓂᐊᖅᑐᒍᑦ ᐊᑲᐅᓐᖏᓐᓂᖏᓂᓪᓗ 

ᖃᐅᔨᕙᓪᓕᐊᓂᐊᖅᑐᑕᓗ ᐱᐅᓂᖅᓴᒃᑯᑦ ᑖᒃᑯᐊ 

ᐱᓕᕆᐊᖃᑎᒋᔭᕗᓪᓗᖃᐃ ᐃᒪᓐᓇ 

ᐊᔭᐅᖅᑐᕈᑎᒋᓂᖅᓴᕆᓗᒍ ᓄᓇᓕᓐᓂ 

ᐊᔨᒋᓐᖏᑕᖏᓐᓄᑦ ᑖᔅᓱᒧᖓ ᐋᓐᓂᐊᕐᒥ 

ᐱᑕᖃᕆᐊᖃᓐᖏᒃᑲᓗᐊᕐᒪᑦ ᑖᓐᓇ, ᐅᖃᖅᑏ.  

 

ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎ ᓴᖅᑭᑎᒻᒪᑦ 

ᑕᒪᑐᒥᖓ ᐊᒻᒪᓗ ᐱᕕᖃᕐᓂᕐᓂ ᖁᔭᒋᕙᕋ. ᐄ, 

ᑕᐃᒫᒃ ᐃᓕᓐᓂᐊᕐᓂᕆᓚᐅᖅᑕᕗᑦ ᖃᐅᔨᓴᕐᓂᕐᒧᑦ 

ᑎᑭᕋᕐᔪᐊᕐᒥ ᐊᑐᕈᓐᓇᕐᓂᐊᕋᑦᑎᒍ ᑖᓐᓇ 

ᐋᖅᑭᒋᐊᑦᑎᐊᑲᓐᓂᕈᓐᓇᕐᓂᐊᕋᑦᑎᒍᑦ 

ᖃᐅᔨᓴᕐᓂᖅᐳᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ, 

ᐅᔾᔨᕈᓱᓚᐅᕆᑦᑎ ᐅᖃᐅᓯᒃᑯᑦ ᐊᐱᖅᓱᕐᓂᖅ 

ᐱᕕᖃᕈᓐᓃᕐᒪᑦ. ᑕᐃᒪᐃᒻᒪᓪᓗ ᑲᑎᒪᔾᔪᑎᒃᓴᑦᑎᓐᓄᑦ 

ᑲᔪᓯᓂᐊᓕᖅᑐᒍᑦ. 7. ᑎᑎᖅᑲᑎᒍᑦ ᐊᐱᖅᑯᑎᑦ. 8. 

ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᓄᑦ*1219 

 

 

 

 

 

 

 

 

 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 012 - 

5(2): ᐃᓚᒌᓂᒃ ᐋᓐᓂᖅᑎᕆᓂᒃᑯᑦ 

ᐃᓅᒍᓐᓃᖅᑐᖅᒥᓂᕐᓂᒃ ᕿᒥᕐᕈᔩᑦ 

ᑲᑎᒪᔨᕋᓛᑦ ᐊᑐᓕᖁᔭᓕᐊᕆᓚᐅᖅᑕᖏᑦ 

(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 013 - 

5(2): ᐊᐅᓚᑕᐅᓂᖓ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ 

ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖅ 

(ᑎᑎᕋᖅᑎ) 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᓴᕿᑦᑎᔪᒪᓪᓗᖓ ᑭᐅᔾᔪᑎᓂᒃ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᒧᑦ ᐅᐱᕐᖔᖅ ᑲᑎᒪᑎᓪᓗᒋᑦ 

ᑕᕝᕙᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᓗᑕ. 9. ᑭᐅᔾᔪᑎᑦ 

ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ. ᐱᑕᖃᓐᖏᑦᑐᖅ. 

10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 11. ᑭᐅᔾᔪᑎᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕᐅᔪᖅ 

ᑲᒪᒋᔭᖃᖅᖢᓂ ᓄᓇᕗᒻᒥ ᐃᒡᓗᓕᕆᕐᔪᐊᒃᑯᓐᓂᒃ, 

ᒥᓂᔅᑐ ᐊᕐᓇᒃᑲᖅ.  

 

ᑲᑎᒪᔾᔪᑎᒃᓴᖅ 12: ᓴᖅᑭᑕᐅᓂᖏᑦ 

ᑎᑎᖅᑲᑦ1219 

 

ᓴᖅᑭᑕᐅᔪᖅ ᑎᑎᖅᑲᒃ 056 - 5(2): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 2019-2020-ᒥ 

ᐃᒡᓗᓕᐅᕈᒪᔭᒥᓂᒃ ᐅᓂᒃᑳᖅ (ᐊᕐᓇᒃᑲᖅ) 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ 

ᓴᖅᑭᑦᑎᓂᐊᖅᑐᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

2019-20 ᐃᒡᓗᓕᐅᕐᓂᐊᕐᓂᕐᒧᑦ ᐅᓂᒃᑳᖓ 

ᓴᖅᑭᕋᑖᑦᑎᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᕐᒥ 

ᐅᖃᓕᒫᓚᐅᕐᓗᑎᒍ ᖁᕕᐊᓱᐊᓗᒍᒫᓕᖅᐳᒍᑦ. 

 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐃᓪᓚᖅᑐᑦ 

 

ᓴᖅᑭᑕᐅᓂᖏᑦ ᑎᑎᖅᑲᑦ, ᑲᔪᓯᓗᑕ. 14 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ. ᒪᒥᐊᓇᖅ. 

ᓴᖅᑭᑕᐅᓂᖏᑦ ᑎᑎᖅᑲᑦ. ᐊᕙᑎᓕᕆᓂᕐᒧᑦ ᒥᓂᔅᑐ 

ᐃᖃᓪᓗᐊᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 057 - 5(2): ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖓᑦ ᑲᑎᒪᔨᕋᓛᑦ 

ᒐᕙᒪᒃᑯᓐᓂᒃ ᕿᒥᕐᕈᔨᒃᑯᓐᓄᑦ ᐅᓂᒃᑳᖓᓂᒃ 

ᑕᒻᒪᓯᖅᓯᒪᔪᖅᓯᐅᖅᑎᒻᒪᕆᒧᑦ ᑲᓇᑕᒥ 

ᐅᓂᒃᑳᖓᓂᒃ ᓯᓚᐅᑉ ᐊᓯᔾᔨᕐᓂᖓᓂᒃ 

ᓄᓇᕘᒥ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐅᓪᓗᒥ 

ᓴᖅᑭᑦᑎᕗᖓ ᓄᓇᕗᑦ ᒐᕙᒪᒃᑯᖏᑦ ᑭᐅᔾᔪᑎᖏᑦ 

ᓇᐅᑦᓯᖅᓱᕐᓂᕐᒧᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᑦ ᑲᑎᒪᔨᕋᓛᑦ ᐅᓂᒃᑳᖏᑦ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᒃᑯᑦ ᑲᓇᑕᒥ ᐅᓂᒃᑳᖓᓄᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᕗᒻᒥ ᐋᒡᒋᓯ 

2018. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑐ 

ᓚᐃᑦᓯᑑᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 058 - 5(2): 

ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᕐᒧᑦ 

ᓈᓴᐅᑏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑦᑎᔪᒪᒐᒪ ᐅᓪᓗᒥ ᑖᒃᑯᐊ ᑎᑎᕋᖅᓯᒪᔪᓂᒃ 

ᓄᐊᓯᒪᔪᓂᒃ ᓄᓇᕗᑦ ᒐᕙᒪᒃᑯᑦ ᑕᒪᒃᑯᓂᖓ 

ᐃᖅᑲᓇᐃᔭᖅᑎᓂᒃ ᐃᒡᓗᑖᖅᑎᑦᑎᖃᑦᑕᕐᓂᖏᓐᓄᑦ 

ᑖᒃᑯᐊ ᓈᓴᐅᑏᑦ ᓄᐊᑕᐅᓯᒪᖕᒪᑕ ᒐᕙᒪᒃᑯᑦ 

ᑭᐅᔾᔪᑎᒋᓚᐅᑕᖏᓐᓂᒃ ᑎᑎᖅᑲᑎᒍᑦ ᐊᐱᖅᑯᑎᓄᑦ.  

 

ᐅᖃᖅᑏ, ᑕᐃᒪ ᐅᓪᓗᒥ ᐊᐱᖅᑯᑎᒋᖅᑲᐅᔭᓐᓄᑦ 

ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᐃᒡᓗᓕᕆᔨᕐᔪᐊᑯᓐᓄᑦ 

ᑖᒃᑯᐊ ᓈᓴᐅᑏᑦ ᓴᖅᑭᑦᑎᑦᑎᐊᒻᒪᕆᖕᒪᑕ 

ᐊᓯᔾᔨᑦᑎᐊᒻᒪᕆᒃᓯᒪᓂᖓᓂᒃ ᐊᑐᐊᒐᖏᓐᓂᒃ 

ᒐᕙᒪᒃᑯᑦ ᑕᐃᒃᑯᓂᖓ 

ᒪᓕᒐᓕᐅᖅᑎᓂᒃ ᕿᒥᕐᕈᐊᑦᑎᐊᖁᓪᓗᒋᓪᓗ 

ᑖᒃᑯᓂᖓᓗ ᑭᒃᑯᑐᐃᓐᓇᕐᓂᒃ 

ᕿᒥᕐᕈᐊᑦᑎᐊᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐱᑕᖃᕈᓐᓃᕐᒪᑦ. ᑲᔪᓯᓗᑕ. 14 

ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ ᒥᔅᑐ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 012 - 5(2): ᑎᒃᑯᐊᖅᓯᓂᖅ 

ᓈᒻᒪᓐᖏᓕᐅᖅᑕᐃᓕᓂᕐᒧᑦ ᑲᓕᒥᓴᓇᒥᒃ - 

ᖃᐅᔨᒃᑲᐃᒍᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑐᓴᖅᑎᑦᓯᕗᖓ ᑕᐃᒪ ᕿᑎᖅᑰᒥ ᐋᑑᕝᕙ 25 2018 

ᐆᒥᖓ ᐱᒋᐊᖅᑎᑦᑎᓂᐊᕋᒪ ᐱᖁᔨᕗᖔᒥᒃ:  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ 

ᑕᓯᓗᖕᒧᑦ. ᑖᒃᑯᐊ ᓄᓇᕗᑦ ᑲᒥᓯᓇᒧᑦ 

ᐊᑐᓕᖅᑎᑦᑎᖁᓗᒍ ᑖᓐᓇ ᑳᑐᕆᓐ ᐲᑕᓴᓐ 

ᒪᓕᒐᕐᓂᐊᖅᑎ ᑎᒃᑯᐊᖅᑕᐅᖁᓪᓗᒍ 

ᓱᓕᔪᕐᓇᕆᐊᖃᕐᓂᕐᒧᑦ ᑲᒥᓯᓇᐅᓪᓗᓂ ᐅᓪᓗᒥ.  

 

ᓈᒻᒪᒃᓯᒃᐸᑦ ᑕᐃᒪ ᐊᖏᖅᑕᐅᔪᒪᓂᐊᕋᒪ 

ᐱᖁᔨᕗᖔᕈᑦ ᑲᒪᒋᔭᐅᖁᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐱᖁᔨᕗᖔᕐᓂᐊᓂᕐᒧᑦ ᑲᐅᔨᒃᑲᐃᔾᔪᑎᑦ. 

ᑲᔪᓯᓗᑕ. 15. ᐱᖁᔨᕗᖔᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑎᑦ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᕐᓗᒋᑦ ᐱᖁᔭᒃᓴᑦ. ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 

ᐊᒻᒪ ᓇᓪᓕᐅᒃᑯᒫᓄᑦ ᖃᐅᔨᓴᖅᑎᖏᑦ, ᒥᓂᔅᑐ 

ᕼᐃᒃᔅ. 

 

 

 

 

 

 

 

 

 

 

 

 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 08 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ 

ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᖃᐅᔨᒃᑲᐃᕗᖓ  

ᐱᖓᑦᑎᐅᓕᖅᑲᑦ ᐊᒃᑑᕝᕙ 24, 2018 ᑖᓐᓇ 

ᒪᓕᒐᒃᓴᖅ 8 ᐊᓯᔾᔩᒍᑕᐅᓂᐊᖅᑐᖅ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᔅᓴᖓᓐᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑦ, 

ᐱᖁᔨᕗᖔᕐᓂᐊᕐᓂᕐᒧᑦ ᑲᐅᔨᒃᑲᐃᔾᔪᑎᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

ᑮᓇᐅᔭᓕᕆᓂᕐᒧᑦ, ᒥᓂᔅᑯ ᕼᐃᒃᔅ. 

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑖ 2, 2019-2020 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 11 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

4, 2017-2018 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 13 - ᐱᖁᑎᓂᑦ ᖁᔭᓈᖅᓯᓂᕐᒧᑦ 

ᒪᓕᒐᖅ, 2017-2018 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᑲᐅᔨᒃᑲᐃᕗᖓ 

ᐱᖓᑦᑎᐅᓕᖅᑲᑦ ᐊᒃᑑᕝᕙ 24, 2018-ᒥ ᑖᒃᑯᐊ 

ᒪᓕᒐᒃᓴᐃᑦ ᒪᓕᒐᒃᓴᖅ 9 ᑮᓇᐅᔭᓂᒃ ᑐᔅᓯᕋᐅᑎ 

ᐊᑭᑐᔪᖅᑐᕈᑎᔅᓴᓂᒃ 2019-2020 ᒪᓕᒐᒃᓴᑦ 10 

ᖁᓕᑦ ᑖᓐᓇ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎ 

ᐊᑭᑐᔪᖅᑐᕈᑎᔅᓴᓄᑦ ᓈᓴᐅᑎᓕᒃ 2- 2018-19 

ᓈᒻᒪᒋᔭᐅᖁᓪᓗᒍ. ᐊᒻᒪ ᒪᓕᒐᒃᓴᖅ 11 ᑮᓇᐅᔭᓂᒃ 

ᐃᓚᒋᐊᖅᓯᒍᒪᔾᔪᑎ ᐊᐅᓚᒍᑎᔅᓴᓄᑦ 

ᐋᖅᑭᐅᒥᒍᑎᔅᓴᓄᑦ ᓈᓴᐅᑎᓕᒃ 4 2017-18 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑎᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᖏᖅᑕᐅᒍᒪᒐᓗᐊᖅᑐᖓ 

ᒪᓕᒐᓕᐅᕐᕕᒻᒧᑦ ᐅᓪᓗᒥ ᐊᑕᐅᓯᕐᒥ 

ᐅᑕᖅᑭᒋᐊᖃᕐᓂᖓ ᓴᓂᕌᒍᓐᓇᖁᔭᐅᖁᓪᓗᒍ 

ᒪᓕᒐᒃᓴᖅ 9, ᑮᓇᐅᔭᓄᑦ ᑐᒃᓯᕋᐅᑏᑦ 2019-20, 

ᐱᓕᕆᐊᖑᒍᓐᓇᖁᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᑉᐱᕆᓐᖓ, 

ᖃᓄᐃᓐᖏᑦᑐᒍᑦ.  

 

>>ᐃᓪᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᖅ ᓈᓴᐅᑎᖓ 15. 

ᓱᓕᓐᖏᑦᑐᖓ. 16.  

 

>>ᐃᓪᓚᖅᑐᑦ 

 

ᖃᐅᑉᐸᑦ ᐅᓪᓗᖃᑦᑎᐊᕐᓂᖅᓴᐅᓛᕋᓗᐊᖅᑐᒍᑦ.  

 

ᐱᖁᔨᕗᖔᕈᑎᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, 

ᒥᔅᑐ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᖏᖅᑕᐅᔪᒪᒐᓗᐊᖅᑐᖓ ᐱᖁᔭᒃᓴᖅ 

ᐱᖁᔨᕗᖔᕈᑎᒐ ᐅᓪᓗᒥ ᑲᒪᒋᔪᒪᓪᓗᒍ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᒐᓗᐊᕐᒪᑦ ᑖᓐᓇ 

ᐱᖁᔨᕗᖔᕈᑎᒋᔪᒪᔭᓂ ᐅᓪᓗᒥ 

ᐱᓕᕆᐊᕆᔪᒪᓪᓗᓂᐅᒃ. ᐋᒃᑳᖅᑐᖃᖅᐹ? 

ᑐᓴᓐᖏᓐᓇᒪ ᑲᔪᓯᓚᐅᕆᑦ, ᒥᔅᑐ ᕋᒻᐴᑦ.  

 

ᐱᒋᐊᖅᑎᑕᖅ 012 - 5(2): ᑎᒃᑯᐊᖅᓯᓂᖅ 

ᓱᓕᑦᑎᐊᕆᐊᖃᕐᓂᕐᒧᑦ ᑲᓕᒥᓴᓇᒥᒃ (ᕋᒻᐴᑦ)  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒃᑲ. 

ᖁᔭᓐᓇᒦᒃ, ᐅᖃᖅᑏ. 

 

ᐃᒪᐃᒻᒪᑦ ᓈᓴᐅᑎᓕᒃ 24, ᓱᓕᑦᑎᐊᕆᐊᖃᕐᓂᕐᒧᑦ 

ᒪᓕᒐᕐᒥ ᑲᒥᓯᓇᒥ 

ᑎᒃᑯᐊᖅᑕᐅᑎᑦᑎᔭᕆᐊᖃᖅᑎᑎᒻᒪᑦ 

ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓯᓇᒥ ᓄᓇᕗᑦ 

ᑲᒥᓯᓇᖓᓄᑦ ᑎᒃᑯᐊᖅᑕᐅᒐᔭᕐᓗᓂ 

ᐊᑐᓕᖁᔭᓕᐊᖑᓯᒪᔪᖅ ᒪᓕᒐᓕᐅᕐᕕᒻᒥ ᒪᓕᓪᓗᓂᐅᒃ 

ᐊᕐᕌᒍᓄᑦ ᑕᓪᓕᒪᓄᑦ ᐊᑕᓂᐊᕐᓗᓂ; 

 

ᐊᒻᒪᓗ ᐃᒪᐃᒻᒪᑦ ᒫᓐᓇ ᑎᒃᑯᐊᖅᑕᐅᓯᒪᔫᑉ 

ᑎᒃᑯᐊᖅᑕᐅᓯᒪᓂᖓ ᐃᓱᓕᓯᒪᒻᒪᑦ; 

 

ᐊᒻᒪ ᐃᒪᐃᒻᒪᑦ ᒪᓕᒐᓕᐅᕐᕕᒃᑯᑦ ᐊᐅᓚᑦᓯᓂᕐᒧᑦ 

ᐱᔨᑦᑎᕋᐅᑎᓄᓪᓗ ᑲᑎᒪᔩᑦ ᖃᐅᔨᒋᐊᖅᓯᒪᒻᒪᑕ 

ᐊᔪᓐᖏᓐᓂᖃᖅᑐᒃᑰᖓᔪᒥᒃ ᐃᖅᑲᓇᐃᔮᒧᑦ 

ᑖᒃᓱᒪᖓ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᒃ 

ᑎᒃᑯᐊᖅᓯᖁᔨᒍᓐᓇᖅᓯᒪᑕ ᑕᒪᒧᑐᖓ ᐃᖅᑲᓇᐃᔮᒧᑦ; 

 

ᑕᐃᒪᐃᒻᒪᑦ ᒫᓐᓇ ᐱᒋᐊᖅᑎᑦᑎᕗᖓ, 

ᐊᐃᑉᐱᑕᐅᓪᓗᖓ ᐃᖃᓗᐃᑦ-ᑕᓯᓘᑉ 

ᒪᓕᒐᓕᐅᖅᑎᒧᑦ, ᒪᓕᒐᓕᐅᕐᕕᒃ ᐊᑐᓕᖁᔭᓕᐅᖅᐳᖅ 

ᑲᒥᓯᓇᐅᔪᑦ ᓄᓇᕗᒧᑦ ᑖᓐᓇ ᒥᔅ ᑳᑐᕆᓐ ᐲᑕᓴᓐ, 

Q.C. ᑎᒃᑯᐊᖅᑕᐅᖁᔭᐅᓪᓗᓂ 

ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓯᓇᐅᓂᐊᕐᓗᓂ 

ᓄᓇᕗᒧᑦ ᐅᓪᓗᒥ ᐊᑐᓕᕐᓗᓂ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ ᐅᖃᕈᒪᔪᖃᖅᐸᑦ. ᒥᔅᑐ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐱᒋᐊᖅᑎᑦᑎᔨᐅᓪᓗᖓ ᐱᖁᔨᕗᖔᕈᒻᒥᒃ ᒫᓐᓇ 

ᓵᔅᓯᓃᑦᑐᒥᒃ, ᖁᕕᐊᓱᑉᐳᖓ ᒫᓐᓇ 

ᐅᖃᐅᓯᖃᑲᐃᓐᓇᕈᓐᓇᕋᒪ ᐃᑲᔪᖅᓯᕐᓗᒍ.  

 

ᐅᖃᖅᑏ, ᖃᐅᔨᒪᒐᕕᑦ ᑕᐃᒪ 

ᓱᓕᑦᑎᐊᕆᐊᖃᕐᓂᕐᒧᑦ ᒪᓕᒐᖅ 

ᑲᔪᓯᑎᑕᐅᓚᐅᖅᓯᒪᖕᒪᑦ 2001-ᖑᑎᓪᓗᒍ 

ᒪᓕᒐᓕᐅᕐᕕᖕᒥ 

ᑖᓐᓇᓗ ᐋᖅᑭᒃᓯᒪᓪᓗᓂ ᑎᒃᑯᐊᖅᑕᐅᖃᑦᑕᖅᑐᓂᒃ 

ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓯᓇ ᒪᓕᒐᓕᐅᕐᕕᖕᒧᑦ. 

 

ᐃᖅᑲᐅᒪᒐᕕᑦ ᑕᐃᒪ ᑲᑎᒪᔨᓕᕆᔩᑦ ᑲᑎᒪᔩᑦ 

ᑐᔅᓯᕋᓚᐅᕐᖓᑕ ᐱᒐᓱᐊᕈᒪᔪᖃᕐᒪᖔᖅ 

ᔫᓂᐅᑎᓪᓗᒍ, ᑕᐃᓐᓇ ᑎᐊᑦ ᕆᓵᑦ 

ᓄᖅᑲᕐᓂᐅᓴᓕᖅᑎᓪᓗᒍ.  

 

ᑕᐃᒪᓕ ᑲᑎᒪᔨᐅᖃᑕᐅᓪᓗᖓ ᑲᑎᒪᔨᓕᕆᔨᓄᑦ  

ᐊᐱᖅᓱᖃᑦᑕᓚᐅᕋᑦᑕ ᐱᒐᓱᐊᖅᑐᓂᒃ ᑖᔅᓱᒧᖓ 

ᐃᖅᑲᓇᐃᔮᒧᑦ.  

 

ᐅᖃᖅᑏ, ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓯᓇ 

ᐃᖅᑲᓇᐃᔮᖓ ᒪᓕᒐᕐᓂᐊᕐᓂᕐᒥ 

ᖃᐅᔨᒪᑦᑎᐊᕆᐊᓕᒃ ᐊᒻᒪᓗ ᐃᓱᒪᑖᕈᓐᓇᑎᐊᕐᓗᓂ 

ᐃᓄᑦᑎᐊᕙᐅᓗᓂᓗ ᐅᑭᐅᖅᑕᖅᑐᒥᐅᑕᕐᓂᓪᓗ 

ᖃᐅᔨᒪᑦᑎᐊᕐᓗᓂ.  

 

ᑲᑎᒪᔩᑦ ᖁᕕᐊᓱᓪᓚᕆᓚᐅᖅᑐᐃᑦ ᐊᑕᖏᖅᑐᑎᑦ 

ᐊᑐᓕᖁᔭᓕᐅᓚᐅᕐᖓᑕ ᑳᑐᕋᓐ ᐲᑕᓴᓐᒥᒃ 

ᑎᒃᑯᐊᖅᑕᐅᖁᔨᓪᓗᑎᑦ ᑕᕝᕗᖓ ᐃᖅᑲᓇᐃᔮᒧᑦ.  

 

ᒥᔅ ᐲᑕᓴᓐ ᓄᓇᑦᓯᐊᕐᒥ 

ᒪᓕᒐᕐᓂᐊᖅᑎᕈᖅᑎᑕᐅᓚᐅᖅᓯᒪᔪᖅ 1978-

ᖑᑎᓪᓗᒍ ᐊᒻᒪᓗ 1999-ᖑᑎᓪᓗᒍ ᓄᓇᕗᒧᑦ 

ᒪᓕᒐᕐᓂᐊᖅᑎᕈᕆᓪᓗᓂ.  

 

ᒥᔅ ᐲᑕᓴᓐ ᑖᓐᓇ ᐃᓂᖃᖃᑦᑕᖅᓯᒪᔪᖅ 

ᐊᑕᐅᓯᐅᓐᖏᒻᒪᕆᒃᑐᒥᒃ:  

 

 ᒪᓕᒐᕐᓂᐊᕐᓂᕐᒧᑦ ᑎᑎᕋᖅᑎᐅᓯᒪᓪᓗᓂ 

ᒪᓕᒐᓕᐅᕐᕕᒻᒥ ᑎᑎᕋᖅᑎᐅᔪᒧᑦ ᓄᓇᑦᓯᐊᕐᒥ;  

 

 ᐊᖓᔪᖅᑳᖑᓪᓗᓂ ᒪᓕᒐᕐᓂᐊᖅᑏᑦ 

ᑎᒥᖁᑎᖓᓄᑦ ᓄᓇᑦᓯᐊᕐᒥ;  

 

 ᐊᒻᒪᑦᑕᐅᖅ 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐲᑕᓴᓐ, ᔅᑖᖕ ᒪᓚᑲᒃᑯᓐᓂ 

ᓇᒻᒥᓂᖃᖃᑕᐅᓪᓚᕆᑦᑐᓂᑦ ᒪᓕᒐᕐᓂᐊᖅᑎᓄᑦ;  

 

 ᑕᕝᕙᓂ ᐃᓚᒌᑦᑐᓕᕆᓂᕐᒥᒃ ᒪᓕᒐᓕᕆᓂᕐᒥ 

ᑲᒪᖃᑦᑕᓚᐅᖅᑐᖅ ᔭᓗᓇᐃᑉ-ᒥ;  

 

 ᐅᖃᐅᔾᔨᒋᐊᖅᑎᒻᒪᕆᐅᒋᓪᓗᓂᓗ 

ᒪᓕᒐᓕᕆᓂᕐᒧᑦ ᒥᓂᔅᑕᕆᔭᐅᔪᒧᑦ 

ᐊᔾᔨᒌᑎᑦᑎᒐᓱᓐᓂᖅ ᐱᓪᓗᒍ;  

 

 ᖃᐅᔨᓴᖅᑎᐅᒋᓪᓗᓂᓗᑦᑕᐅᖅ ᐃᓪᓗᓕᒑᕐᔪᒻᒥ 

ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᒥᓂᕐᓂᑦ;  

 ᐊᒻᒪᑦᑕᐅᖅ  

 

 ᓄᓇᕘᒥ ᐃᓅᒍᓐᓃᓚᐅᖅᑎᓪᓗᒍ ᑕᐃᓐᓇ 

ᑭᓐᖓᕐᓂ ᐋᓐᓂᐊᕕᒻᒥ ᑲᒪᖃᑕᐅᓚᐅᕐᒥᔪᖅ.  

 

ᐃᓕᓴᐱ II ᓂᕕᖓᑖᖓᓂᒃ ᐱᖃᑕᐅᓚᐅᕐᒥᔪᖅ 

2002-ᖑᑎᓪᓗᒍ.  

 

ᒥᔅ ᐲᑕᓴᓐᓗ ᐃᖅᑲᓇᐃᔭᖃᑦᑕᖅᓯᒪᓂᖏᑦ ᐊᒻᒪᓗ 

40-ᓂᑦ ᐊᕐᕌᒍᓂᑦ ᐃᖅᑲᓇᐃᔭᖃᑦᑕᖅᓯᒪᓪᓗᓂ 

ᖃᐅᔨᒪᓂᖃᑦᑎᐊᓪᓚᕆᑦᑐᖅ ᑖᔅᓱᒧᖓ 

ᐃᖅᑲᓇᐃᔮᕐᒧᑦ ᐃᓕᓐᓂᐊᕈᓐᓇᓂᐊᖅᑐᓂ ᐊᒻᒪ 

ᖁᕕᐊᓱᑉᐳᖓ ᐅᕙᓃᖃᑕᐅᒍᓐᓇᕐᖓᑦ ᐳᓛᕐᕕᒻᒥ 

ᐅᕙᖓ ᑐᓄᑦᑎᐊᖓᓃᑦᑐᓂ.  

 

ᐅᖃᖅᑏ, ᒫᓐᓇ ᑖᓐᓇ ᐅᖃᐅᓯᕆᒍᒪᒐᒃᑯᐃᓛᒃ, 

ᑎᐊᑦ ᕆᓵᑦ ᓱᓕᑦᑎᐊᕆᐊᖃᕐᓂᕐᒧᑦ 

ᑲᒥᓯᓇᐅᖃᑦᑕᓚᐅᖅᑐᖅ 

ᐱᓕᕆᑦᑎᐊᖅᑐᐊᓘᖃᑦᑕᓚᐅᕐᖓᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. 

ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. 

ᐱᖁᔨᕗᖔᕈᒻᒧᑦ ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ. 

 

>>ᐸᑦᑕᑐᖅᑐᑦ  

 

ᑲᑎᒪᔾᔪᑎᒃᓴᑦ. 16. ᐱᖁᔨᕗᖔᕈᑎᑦ. 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᓇᓗᓕᐅᖅᑲᓚᐅᕋᓗᐊᖅᑐᑕ 

ᖁᔭᓐᓇᒦᒃ. ᐊᖏᖅᑕᐅᒍᒪᒐᓗᐊᕐᒥᔪᖓ ᐊᑕᐅᓯᕐᒥᒃ 

ᐅᓪᓗᒥ ᐅᑕᖅᑭᒋᐊᖃᕐᓂᖅ ᓴᓂᕌᒎᕈᓐᓇᖁᓪᓗᒍ  

ᒪᓕᒐᒃᓴᖅ 9, ᐱᒋᐊᖅᑎᑕᐅᑦᑕᐅᑎᒋᔪᓐᓇᓂᐊᕐᖓᑦ  

ᑮᓇᐅᔭᓂᑦ ᑐᔅᓯᕋᐅᑎᑦ ᐊᑭᑐᔪᖅᑐᕈᑎᔅᓴᓄᑦ, 2019-

2020-ᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᓐᖑᔪᖅ 

ᐊᖏᖅᑕᐅᓇᓱᐊᕋᓗᐊᕐᒪᑦ ᑖᓐᓇ ᒪᓕᒐᐅᔪᖅ ᐅᓪᓗᒥ 

ᐊᑕᐅᓯᕐᒥᒃ ᐅᑕᖅᑭᔭᕆᐊᖃᕐᓂᖅ 

ᐊᑐᓐᖏᑎᑕᐅᑲᐃᓐᓇᖁᓪᓗᓂᐅᒃ ᐱᔾᔪᑎᖃᕐᓗᓂ 

ᑖᓐᓇ ᐱᖁᔭᒃᓴᖅ ᓇᐃᓴᐅᑎᓕᒃ 9. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ ᐅᓪᓗᒥ. 

ᒪᓕᒐᓕᐅᖅᑏᑦ, ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᐊᖏᑦᑎᐊᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ! 

 

ᐅᖃᖅᑎ: ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

ᐊᖏᖃᑎᒌᖕᒪᑕ. ᒥᓂᔅᑐ ᕼᐃᒃᔅ. 

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒃᑲ ᐅᖃᖅᑏᓗ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐊᕐᕕᐊᑦ-ᓂᒋᐊᓄᑦ ᒪᓕᒐᒃᓴᖅ 

9, ᑮᓇᐅᔭᓄᑦ ᑐᔅᓯᕋᐅᑎ ᐊᑭᑐᔪᖅᑐᕈᑎᔅᓴᓄᑦ 

ᒪᓕᒐᖅ, 2019-2020, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ? ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᑦ ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐅᖃᖅᓯᒪᖕᒪᑦ ᓴᒃᑯᐃᓯᒪᓂᕉᖅ ᐊᑭᑐᔪᓄᑦ 

ᑮᓇᐅᔭᕐᒥᒃ ᐊᖏᖅᑕᐅᓂᐊᕐᒪᑦ 2019-2020 

ᑎᑭᓪᓗᒍ, ᖃᔅᓯ ᑖᓚᐅᖕᒪᖔᑦ ᖃᐅᔨᔪᒪᔭᕋ 

ᐃᖅᑲᐅᒪᓐᖏᓐᓇᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᐃᒻᒪᖄ 

ᑐᑭᓯᐅᒪᖃᑎᒌᑦᑎᐊᓐᖏᓐᓇᑦᑕᓗᑭᐊᖅ. ᐱᖁᔭᒃᓴᒥᒃ 

ᓇᐃᓴᐅᑎᓕᒃ 9-ᒥᒃ ᐅᖃᐅᓯᖃᕋᑦᑕ. ᑖᓐᓇ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᓐᓇᖁᓪᓗᓂᐅᒃ ᒥᓂᔅᑕ 

ᐊᖏᖅᑕᐅᓇᓱᐊᖅᑲᐅᖕᒪᑦ ᐊᖏᖅᑕᐅᖃᐅᓪᓗᓂᓗ. 

ᑖᓐᓇ ᓯᕗᓪᓕᖅᐹᒥ ᐱᓕᕆᐊᖑᓇᓱᒃᑎᓪᓗᒍ ᒫᓐᓇ 

ᐅᖃᐅᓯᕆᒐᑦᑎᒍ ᐃᒻᒪᖃ ᑐᑭᓯᑦᑎᐊᕐᓂᓐᖏᒃᑯᕕᐅᒃ 

ᑐᑭᓯᓇᑦᑎᐊᕐᓂᓐᖏᒃᑯᑦᑕᓘᓐᓃᑦ ᒪᒥᐊᓇᖅ. 

ᐊᔪᕆᖅᓱᐃᔾᔭᐅᓚᐅᑲᒡᓚᖓᐃᑦ ᑎᑎᕋᖅᑎᑦᑎᓐᓄᑦ. 

 

ᑕᐃᓐᓇ ᐅᖃᐅᓯᕆᔭᐃᑦ, ᒥᔅ ᑕᐅᑐᓐᖏ, ᐱᖁᔭᒃᓴᖅ 

13-ᒥ ᐅᖃᐅᓯᖃᖅᑰᕋᕕᑦ, ᒫᓐᓇ ᐱᖁᔭᒃᓴᖅ 9-ᒥ 

ᐅᖃᐅᓯᖃᕋᑦᑕ. ᐱᖁᔨᕗᖔᕈᒻᒧᑦ. ᐱᖁᔨᕗᖔᕈᒻᒥᒃ 

ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ 

ᓈᒻᒪᒃᓴᓐᖏᑦᑐᑦ ᐃᓵᒡᓕᑦ? ᖁᔭᓐᓇᒦᒃ. ᑖᓐᓇ 

ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ 9 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᑰᓕᖅᐳᖅ.  

 

ᑲᑎᒪᔾᔪᑎᒃᓴᑦᑎᓐᓄᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᑎᒪᔾᔪᑎᒃᓴᑦᑎᓐᓄᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑮᓇᐅᔭᓕᕆᓂᕐᒧᑦ, 

ᒥᓂᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᔫ ᓴᕕᑲᑕᕐᒧᑦ, 

ᒪᓕᒐᒃᓴᖅ 9, ᐊᑭᑐᔪᖅᑐᕈᑎᒃᓴᓄᑦ ᑮᓇᐅᔭᓄᑦ 

ᑐᔅᓯᕋᐅᑎ 2019-20 ᐊᐃᑉᐹᓂ 

ᐅᖃᓕᒫᖅᑕᐅᖁᓪᓗᒍ.  

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐊᖏᖅᑎᑦᑎᔪᖅ 

ᒐᕙᒪᒃᑯᓐᓂ ᐊᑭᑐᔪᖅᑐᕈᑎᒃᓴᓂᒃ ᑮᓇᐅᔭᓂᒃ 

ᐊᑐᕈᓐᓇᕐᓂᐊᕐᓗᑎᒃ ᐃᓱᖃᕐᓗᒍ ᒫᑦᓯ 31, 2020. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. 

ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ? ᑖᓐᓇ ᐱᖁᔨᕗᖔᕈᑦ ᑲᔪᓯᖕᒪᑦ 

ᐊᒻᒪᓗ ᐱᖁᔭᒃᓴᖅ 9, ᑐᓂᔭᐅᕗᖅ ᑲᑎᒪᔨᕋᓛᓄᑦ  

ᐱᓕᕆᐊᖑᔪᓐᓇᖅᓯᓪᓗᓂ. 

 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐱᖁᔭᒃᓴᓂᒃ 

ᐊᓯᖏᓐᓂᒡᓗ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ.  

 

ᐱᒋᐊᖅᑎᑕᖅ 013 - 5(2): ᐅᓪᓗᕐᒧᑦ 

ᓄᖅᑲᖓᓂᖅ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᒪᓕᓪᓗᒍ 

ᒪᓕᒐᖅ 46, ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᑕᓯᐅᔭᕐᔪᐊᖅ ᒪᓕᒐᓕᐅᖅᑎᖓᓄᑦ, ᒪᓕᒐᓕᐅᕐᕕᒃ 

ᑲᑎᒪᕐᔪᐊᕐᓂᖅ ᓄᖅᑲᖁᓪᓗᒍ ᐅᓪᓗᒥᒧᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ ᐊᒻᒪᓗ 

ᓂᓪᓕᐅᑎᒋᔪᓐᓇᕋᓯᐅᒃ. ᐱᖁᔨᕗᖔᕈᒻᒥᒃ 

ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ? 

ᑖᓐᓇ ᐱᖁᔨᕗᖔᕈᑦ ᑲᔪᓯᖕᒪᑦ ᐊᒻᒪᓗ 

ᑲᑎᒪᔾᔪᑎᒃᓴᑦᑎᓐᓄᑦ ᓈᓴᐅᑎᓕᖕᒧᑦ 22-

ᒧᐊᑲᐅᑎᒋᓂᐊᖅᑐᒍᑦ. 22. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᑐᐃᓐᓇᖅᑐᖓ ᑲᑎᒪᔨᕋᓛᑦ 

ᒪᓕᒐᓕᕆᓂᕐᒧᑦ ᖃᐅᑉᐸᑦ ᐅᓪᓛᒃᑯᑦ 9-ᒨᖅᑲᑦ 

ᑲᑎᒪᓛᕐᖓᑕ ᓇᓄᖅ ᑲᑎᒪᕋᓛᕐᕕᒻᒥ. 

 



ᐊᐃᑉᐱᖅ, ᐅᑐᐱᕆ 23, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᑦ ᐅᑐᐱᕆ 24-ᒥ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 42 - 3(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 8 

 ᒪᓕᒐᒃᓴᖅ 10 

 ᒪᓕᒐᒃᓴᖅ 11 

 ᒪᓕᒐᒃᓴᖅ 13 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 9 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 

ᓄᖅᑲᖓᑲᐃᓐᓇᕐᓂᐊᖅᑐᖅ ᐱᒋᐊᕐᓂᐊᕐᒥᔪᒍᑦ 

ᐱᖓᔪᐊᓐᓂ, ᐊᒃᑐᕝᕙ 24, ᐅᓐᓄᓴᒃᑯᑦ 1:30.  

 

ᐃᖅᓱᖅᑎ.  

 

>>ᓄᖅᑲᖓᑲᐃᓐᓇᖅᑐᑦ 15:53ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᐅᑐᐱᕆ 23, 2018



 

 



 

 



 

 



 

 



 

 



 

 



 

 



 

 



 

 



 

 



 

  


